Бо фармоиши директори 
Агентии суғуртаи иҷтимоӣ ва нафақаи 
назди Ҳукумати Ҷумҳурии Тоҷикистон
аз 21 майи соли 2024, №ф-32 
тасдиқ шудааст

Тартиби таъин ва пардохти нафақа

1. [bookmark: _Toc168643034]МУҚАРРАРОТИ УМУМӢ

1. Тартиби таъин ва пардохти нафақа (минбаъд – Тартиби мазкур) мутобиқи моддаи 40 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ва банди 31 қарори Ҳукумати Ҷумҳурии Тоҷикистон аз 24 феврали соли 2023, №36 «Дар бораи натиҷаҳои рушди иҷтимоию иқтисодии Ҷумҳурии Тоҷикистон дар соли 2022 ва вазифаҳо барои соли 2023» таҳия шуда, тартиби ягонаи таъини нафақа, бозҳисобӣ, индексатсия ва пардохти нафақаҳо бо дар назар дошанти манбаи маблағгузории онҳо аз рӯйи намудҳои нафақаро муайян менамояд.
2. Муассисаи суғурта, шахсони ҳуқуқӣ новобаста ба шакли моликият, шахсони воқеӣ, инчунин мақомоти ваколатдори давлатие, ки назорати иҷрои қонунгузорӣ, ҳифзи ҳуқуқу озодиҳои инсон ва шаҳрванд, аудит ва тафтиши фаъолияти молиявию хоҷагиро амалӣ менамояд, Тартиби мазкурро оид ба масъалаҳои таъин, индексатсия, бозҳисобӣ ва пардохти нафақа бо дар назар доштани манбаи маблағгузории онҳо аз рӯйи намудҳои нафақа ба роҳбарӣ мегиранд.
3. Кор оид ба амалӣ намудани ҳуқуқҳои нафақавии шаҳрвандонро муассисаи суғурта ба амал бароварда, аз инҳо иборат аст:
- қабул, бақайдгирӣ, барасмиятдарорӣ ва баррасии муроҷиатҳо оид ба масъалаҳои таъмини нафақа;
- сари вақт таъин кардан, индексатсия, бозҳисобӣ ва пардохти нафақаҳои суғуртавӣ ба шахсони суғурташуда ва аъзои оилаи онҳо, инчунин оилаҳои нафақагирон аз ҳисоби ин шахсон;
- пешбурди баҳисобгирии шахсии нафақагирон ва парвандаҳои нафақавӣ;
- назорат аз болои дуруст ва сари вақт пардохт намудани нафақа, кумакпулиҳо барои дафн аз ҷониби муассисаҳои бонкӣ;
- ба шаҳрвандон фаҳмонидани қонунгузории нафақа;
- баррасии пешниҳодҳо, аризаҳо ва шикоятҳо оид ба масъалаҳои таъмини нафақа;
- пешниҳоди ҳисоботи таҳлилӣ оид ба нафақа;
- истифодаи мақсадноки маблағҳои пулӣ, ки барои пардохти нафақа ва расонидани ёрии моддӣ ба нафақагирон ҷудо гардидаанд, ҳамкорӣ бо хадамотҳои тиббӣ вобаста ба масъалаҳои хизматрасонии санаторию курортии нафақагирон;
- ба нафақагирон додани ҳуҷҷатҳои муқаррарнамудаи қонунгузории нафақа, расонидани кумак дар ҳалли масъалаҳои нафақа;
- ҳамкорӣ бо мақомоти ҳокимияти давлатӣ, мақомоти сабти асноди ҳолати шаҳрвандӣ (минбаъд САҲШ), хадамоти давлатии ташхиси тиббию иҷтимоӣ (минбаъд ХДТТИ) ва ҳифзи иҷтимоии аҳолӣ.

2. ТАРТИБИ МУРОҶИАТ БАРОИ ТАЪИНИ НАФАҚА

[bookmark: _Toc168643036]§1. Ҳуқуқ ва уҳдадориҳои шаҳрвандон ҳангоми муроҷиат барои таъини нафақа

4. Шаҳрвандон ҳуқуқи нафақавии худро озодона ва ихтиёрӣ амалӣ менамоянд. Аз тарафи шаҳрвандон амалӣ намудани ҳуқуқи нафақавӣ набояд қонунгузории нафақаро вайрон намояд. Баррасии муроҷиати шаҳрвандон барои нафақа ройгон анҷом дода мешавад.
5. Ба шаҳрвандоне, ки ба гирифтани якчанд намуди нафақа ҳуқуқ доранд, аз рӯйи интихобашон як намуди нафақа таъин карда мешавад.
6. Ҳангоми муроҷиат барои таъини нафақа ба мақомоти маҳаллии муассисаи суғурта шаҳрвандон ҳуқуқ доранд: 
- ба ройгон гирифтани хизматрасонии давлатӣ оид ба таъини нафақа ҳангоми ба миён омадани ҳолати суғуртавӣ, ки қонунгузории амалкунанда дар соҳаи таъмини нафақа муқаррар намудааст;
- маълумоти саҳеҳро дар бораи намудҳои нафақа ва шартҳои таъини онҳо гиранд;
- ба ҳифзи маълумоти шахсӣ, ки барои таъин, бозҳисобӣ ва пардохти нафақаҳои суғуртавӣ заруранд; 
- ба ҷуброни зарар, ки бинобар сабаби иҷро накардан ё ба таври зарурӣ иҷро накардани уҳдадориҳои нафақавӣ аз тарафи муассисаи суғурта расонида шудааст;
- ба ҳифзи ҳуқуқ ва манфиатҳои қонунӣ дар соҳаи суғуртаи ҳатмии нафақавӣ;
- аз ҳисоби маблағҳои буҷетии муассисаи суғурта пардохтҳои суғуртавиро сари вақт ва пурра гиранд;
- ҳуҷҷатҳои иловагӣ ва маводро пешниҳод намояд ё бо дархост дар бораи талаб карда гирифтани онҳо муроҷиат намояд, аз ҷумла дар шакли электронӣ;
- бо ҳуҷҷатҳо ва маводди парвандаи нафақавӣ, ки ба баррасии муроҷиат барои таъини нафақа алоқаманданд, шинос шаванд; 
- оид ба моҳияти масъалаҳои дар муроҷиат баёнкарда ҷавобҳои хаттӣ гиранд;
- дар ҳолати норозӣ будани шаҳрванд бо қарори қабулнамудаи муассисаи суғурта оид ба таъини нафақа ё баррасии муроҷиат метавонад тибқи тартиби муқаррарнамудаи қонунгузории Ҷумҳурии Тоҷикистон ба маъмурияти муассиса ва (ё) суд шикоят намоянд;
- бо ариза оид ба даст кашидан аз гирифтани нафақаи таъиншуда муроҷиат намоянд.
7. Ҳангоми муроҷиат барои таъини нафақа ба мақомоти маҳаллии муассисаи суғурта шаҳрвандон уҳдадоранд:
- шаҳодатномаи бақайдгирӣ дар низоми суғуртаи ҳатмии нафақавиро пешниҳод намоянд; 
- шахсан ё тавассути намояндаи худ оид ба интихоби нафақа тибқи тартиби муқаррарнамудаи қонунгузории амалкунандаи нафақа ариза пешниҳод намоянд;
· ҳуҷҷатҳои дорои маълумотҳои саҳеҳро пешниҳод намояд, ки барои таъин, индексатсия, бозҳисобӣ ва пардохти нафақаҳо асос мебошанд; 
· дар бораи ҳамаи тағйиротҳо, ки ба пардохти нафақаҳо таъсир мерасонанд, хабар диҳанд; 
· [bookmark: dst100134]шартҳои барои таъин, индексатсия, бозҳисобӣ ва пардохти нафақаҳо муқарраршударо риоя намоянд;
· муассисаи суғуртаро оид ба ивази насаб, ном, номи падар, маълумоти ҳуҷҷати тасдиқкунандаи шахсият, макони истиқомат дар муддати як моҳ аз рӯзе, ки ин тағйироти ба амал омадаанд, огоҳ намоянд;
· аз бақайдгирии ҳарсола дар мақомоти маҳаллии муассисаи суғурта аз рӯйи макони истиқомат гузаранд; 
· шаҳодатномаи нафақавӣ гиранд, онро нигоҳ доранд ва бо талаби мақомоти маҳаллии муассисаи суғурта, кормандони муассиса оид ба пардохти нафақа ва дигар мақомоти давлатӣ пешниҳод намоянд; 
· ба мақомоти маҳаллии муассисаи суғурта дар ҳолати тағйир ёфтани маълумоти дар парвандаи нафақавии ӯ мавҷудбуда ё гум шудани шаҳодатномаи нафақа бо ариза муроҷиат намоянд;
· бо талаби мақомоти маҳаллии муассисаи суғурта ҳуҷҷатҳои саҳеҳи тасдиқкунандаи маълумотҳое, ки боиси ба парвандаи нафақавии ӯ ҳамроҳ кардан мебошанд, пешниҳод намоянд.
8. Ба мақомоти маҳаллии муассисаи суғурта барои таъини нафақа шахсони зерин метавонанд муроҷиат намоянд:
- шаҳрвандони Тоҷикистон, шаҳрвандони хориҷӣ ва шахсони бешаҳрванд, ки доимӣ дар ҳудуди Тоҷикистон кор ва истиқомат доранд, ҳангоми фаро расидани ҳолати суғуртавӣ;
- шахси мансабдори корхона, муассиса, ташкилот, ки ба зиммаи ӯ вазифаи ба расмиятдарории ҳуҷҷатҳо барои таъини нафақаи кормандон вогузор карда шудааст, муассисаи суғуртаро дар бораи ба вуҷуд омадани ҳуқуқ ба нафақа хаттӣ огоҳ менамояд;
- шаҳрвандони бекор ва аъзои оилаи онҳо, ки дар ҳудуди ҷумҳурӣ истиқомат мекунанд; 
- шаҳрвандони Ҷумҳурии Тоҷикистон ва аъзои оилаи онҳо, ки ҷойи истиқомати доимиро берун аз ҳудуди Ҷумҳурии Тоҷикистон интихоб намудаанд; 
- шаҳрвандони хориҷӣ, шахсони бешаҳрванд ва аъзои оилаи онҳо.
[bookmark: _Toc33223643][bookmark: _Toc33223752][bookmark: _Toc33223872]9. Шахсоне, ки дар банди 8 Тартиби мазкур зикр шудаанд барои таъини нафақа ҳуқуқ доранд муроҷиат намоянд ба:
- мақомоти маҳаллии муассисаи суғурта аз рӯйи макони истиқомати воқеӣ, агар қайдҳоро аз рӯйи макони истиқомат ва маҳалли будубош дошта бошанд; 
- дастгоҳи марказии муассисаи суғурта, агар истиқомати доимиро берун аз ҳудуди Тоҷикистон интихоб карда, қайди макони истиқомат ва маҳалли будубошро дар ҳудуди ҷумҳурӣ надошта бошанд.
[bookmark: _Toc168643037]
§2. Усулҳои муроҷиат барои таъини нафақа

10. Шахсоне, ки дар банди 8 Тартиби мазкур зикр шудаанд, ҳуқуқ доранд, ки шахсан ё якҷоя бо дигарон ва (ё) тавассути намояндагони ваколатдори худ ба мақомоти маҳаллии муассисаи суғурта барои таъини нафақа дар шакли хаттӣ муроҷиат намоянд.
11. Ба муроҷиатҳо барои нафақа тавассути намояндаи шаҳрванд, ҳуҷҷати тасдиқкунандаи ваколати намоянда замима мегардад.
12. Муроҷиатҳои хаттӣ барои нафақа ҳангоми қабули шахсӣ ба воситаи хизматрасонии алоқаи почта, тавассути хаткашон ё бо роҳи сабти аризаи худ дар китоби бақайдгирии аризаҳои мақомоти маҳаллии муассисаи суғурта пешниҳод карда мешаванд. Аризадиҳандаҳо ба муроҷиати хаттӣ ҳуҷҷатҳо ё нусхаи онҳоро, ки номгӯяшон дар замимаи 1 Тартиби мазкур пешбинӣ шудаанд, замима мекунанд.
13. Муроҷиат барои таъини нафақа метавонад ба мақомоти маҳаллии муассисаи суғурта тариқи почта ирсол карда шавад. Дар ин ҳолат имзои аризадиҳанда дар ариза ва нусхаҳои ҳуҷҷатҳои ба он замимашуда, ба ғайр аз нусхаи ҳуҷҷатҳои тасдиқкунандаи шахсият, бояд нотариалӣ тасдиқ карда шаванд.

§3. Тартиби муроҷиати шаҳрвандон барои таъини нафақа

14. Муроҷиат барои таъини нафақа бо роҳи пешниҳоди ариза дар бораи таъини нафақа (бознигарӣ ва бозҳисобии нафақаи таъиншуда, аз як намуд ба намуди дигар гузаронидан, идомадиҳӣ ё барқарор намудани пардохти нафақаи қаблан таъиншуда) ва ҳуҷҷатҳо ба мақомоти маҳаллии муассисаи суғурта аз рӯйи шаклҳои муқарраршуда тибқи замимаҳои 23-45 Тартиби мазкур амалӣ карда мешавад.
15. Ариза бевосита ба мақомоти маҳаллии муассисаи суғурта аз рӯйи макони истиқомати шаҳрванд, ки бо бақайдгирӣ тасдиқ шудааст, пешниҳод карда мешавад. Ҳангоми пешниҳоди ариза ҳуҷҷате пешниҳод карда мешавад, ки шахсияти барои нафақа муроҷиаткунандаро тасдиқ менамояд.
16. Шахсоне, ки бақайдгирии макони истиқоматашон дар ҳудуди ҷумҳурӣ тасдиқ нашудаанд (маҳбусони собиқ; хатмкунандагони хонаҳои кӯдакон, ки бо манзил таъмин нашудаанд; гурезаҳо; одамоне, ки дар натиҷаи фиреб манзилро аз даст додаанд ё дидаву дониста манзилро фурӯхтаанд ва манзили нав наёфтаанд; бо сабабҳои гуногун сабти номро аз даст додаанд, аммо дар шароити қаноатбахш бо дӯстон ва хешовандони худ зиндагӣ мекунанд; дар кӯча бо сабабҳои оилавӣ ва ғайра), ариза ба мақомоти маҳаллии суғуртакунанда дар маҳалли ҷойгиршавии нуқтаи бақайдгирӣ ва баҳисобгирии шахсони бе макони истиқомати муайян, ки дар он ҷо ба қайд гирифта шудаанд, пешниҳод менамоянд.
17. Ариза аз номи шахси ноболиғ ё ғайриқобили амал аз ҷониби намояндаи қонунии ӯ ба мақомоти маҳаллии муассисаи суғурта аз рӯйи макони истиқомати намояндаи қонунӣ пешниҳод карда мешавад. Дар ин ҳолат намояндаи қонунӣ ҳуҷҷати тасдиқкунандаи шахсият ва ҳуҷҷатҳои тасдиқкунандаи ваколаташро пешниҳод менамояд.
18. Дар ҳолати ҷудо зиндагӣ намудани падару модари (фарзандхондагони) шахси ноболиғ, ариза тавассути мақомоти маҳаллии муассисаи суғурта аз рӯйи макони истиқомати падар ё модар (фарзандхондагон), ки шахси ноболиғ бо ӯ зиндагӣ мекунад, қабул карда мешавад.
19. Ариза аз номи шахси ноболиғ ё ғайриқобили амали дар ташкилот қарор дошта, ки ба роҳбари он иҷрои вазифаҳои васӣ ё парастор вогузор шудааст, аз ҷониби ташкилот ба мақомоти маҳаллии муассисаи суғурта аз рӯйи маҳалли ҷойгиршавии ташкилот бо пешниҳоди ҳуҷҷатҳои тасдиқкунандаи ваколаташ манзур карда мешавад. 
20. Шахси ноболиғе, ки мутобиқи қонунгузорӣ ба таври пурра қобилияти амалкуниро ба даст овардааст, ҳуқуқ дорад тибқи қоидаҳои пешбининамудаи Тартиби мазкур мустақилона барои нафақа муроҷиат намояд.
21. Шаҳрвандоне, ки дар муассисаҳои системаи иҷрои ҷазои ҷиноятӣ, инчунин дар муассисаҳои ислоҳӣ қарор доранд, аризаро тавассути маъмурияти чунин муассисаҳо ба мақомоти маҳаллии муассисаи суғурта аз рӯйи маҳалли ҷойгиршавии ин муассисаҳо пешниҳод менамоянд.
22. Муроҷиат барои нафақа, ки ба мақомоти маҳаллии суғурта ворид гардидааст, тибқи ваколати онҳо мавриди баррасии ҳатмӣ қарор дода мешавад.
23. Агар дар муроҷиат барои таъини нафақа масъалаҳое бошанд, ки ҳалли онҳо ба салоҳияти мақомоти маҳаллии муассисаи суғурта дохил нашаванд, ба аризадиҳанда дар бораи ба куҷо ва бо кадом тартиб муроҷиат намудан тавзеҳ дода мешавад. 
24. Собиқадорон, маъюбони ҷанг ва шахсони ба онҳо баробаркардашуда, маъюбони гурӯҳи I ва II, шаҳрвандоне, ки дар натиҷаи садамаи Нерӯгоҳи барқи атомии Чернобил зарар дидаанд, ҳуқуқи дар навбати аввал муроҷиат кардан барои таъини нафақа истифода мебаранд.

§4. Тартиби баррасии муроҷиатҳои алоҳида

25. Дар ҳолате, ки агар дар муроҷиати хаттӣ барои таъини нафақа насаби шаҳрванди ирсолнамудаи муроҷиат ё нишонаи почта, ки аз рӯйи он бояд ҷавоб фиристода шавад, нишон дода нашуда бошад, ба муроҷиат ҷавоб гардонида намешавад.
26. Шикояте, ки дар он қарори Маркази минтақавии баҲисобгирии инфиродӣ (минбаъд ММБИ) ё мақомоти маҳаллии муассисаи суғурта мавриди баҳс қарор дода мешавад, дар муддати 7 (ҳафт) рӯз аз рӯзи бақайдгирӣ аз ҷониби мақомоти маҳаллии муассисаи суғурта ба шаҳрванди ирсолкунандаи он бо шарҳи тартиби шикоят овардан аз болои қарори мазкур баргардонида мешавад.
27. Шикоят ба таври ихтиёрӣ бо дарҷи моҳияти норозигӣ аз қарори баровардаи муассисаи суғурта ба мақомоти маҳаллии муассисаи суғурта пешниҳод карда мешавад.
28. Дар ҳолате, ки агар хондани матни муроҷиати хаттӣ оид ба нафақа ғайриимкон бошад, пас ба ин муроҷиат ҷавоб дода намешавад. Он ҷиҳати баррасӣ ирсол карда намешавад, ки дар ин хусус дар муддати ҳафт рӯз аз рӯзи бақайдгирии муроҷиат ба шаҳрванди ирсолкунандаи он, агар насаб ва суроғаи почтааш хонда шавад, хабар дода мешавад.

29. Мутобиқи қисми 4 моддаи 41 Қонуни Ҷумҳурии Тоҷикистон “Дар бораи нафақаҳои суғуртавӣ ва давлатӣ” муроҷиат барои таъини нафақа метавонад дар ҳама вақт пас аз пайдо шудани ҳуқуқи гирифтани нафақа, вале на пештар аз як моҳ то расидани чунин ҳуқуқ метавонад амалӣ карда шавад 
30. Рӯзи муроҷиат барои таъини нафақа, рӯзи аз ҷониби мақомоти маҳаллии муассисаи суғурта ба қайд гирифтани ариза дар бораи таъин, бознигарӣ, бозҳисобӣ, идомадиҳӣ, барқарор кардан ё аз як намуд ба намуди дигари нафақа гузаронидан ҳисобида мешавад. 
31. Дар ҳолате, ки агар ба ариза барои таъин, идома додани нафақа на ҳамаи ҳуҷҷатҳои зарурӣ замима шуда бошанд, мақомоти маҳаллии муассисаи суғурта ба таври хаттӣ аризадиҳандаро бораи пешниҳод намудани ҳуҷҷатҳо зарурӣ иловатан огоҳ менамояд, ки дар ин бора дар ариза барои таъини нафақа сабти дахлдор гузошта мешавад. Агар онҳо на дертар аз се моҳ аз рӯзи огоҳкунӣ дар бораи зарурати пешниҳод намудани ҳуҷҷатҳои иловагӣ манзур карда шаванд, пас рӯзи муроҷиат барои нафақа рӯзи қабули ариза дар бораи таъини нафақа ё санаи дар муҳри почтаи маҳалли ирсоли ариза ҳисобида мешавад.
32. Агар ариза тавассути почта ирсол шавад (ба ғайр аз ҳолатҳои таъин, барқарор намудан, идома додани нафақа), рӯзи муроҷиат барои таъини нафақа санаи дар муҳри почтаи маҳалли ирсоли ариза нишондодашуда ҳисобида мешавад.

§6. Қабул ва бақайдгирии аризаҳо дар барои таъини нафақа

33. Қабули ариза дар бораи таъини нафақа дар рӯзи муроҷиати аризадиҳанда ба мақомоти маҳаллии муассисаи суғурта бо замимаи ҳуҷҷатҳои барои таъини нафақа зарурӣ ба амал бароварда мешавад.
34. Ҳангоми ба рӯзҳои истироҳат ё ҷашнҳои давлатӣ ва рӯзҳои ид, ки Қонуни Ҷумҳурии Тоҷикистон “Дар бораи рузҳои ид” муқаррар намудааст, рост омадани муҳлати муроҷиат барои нафақа, ки дар натиҷаи расидан ба синну соли муайяни нафақа ва пайдо кардани ҳуқуқ ба нафақа ба миён омадааст, ариза дар бораи таъини нафақа метавонад дар арафаи ин рӯзҳо қабул карда шавад. Дар ин маврид ҳолатҳои зерин ба назар гирифта мешаванд:
- шарти расидан ба синни муайяни нафақа он рӯзе ҳисобида мешавад, ки мутобиқ ба санаи таваллуд бошад;
- агар дар моҳи соли расидан ба синни муайяни нафақа рӯзе, ки ба рӯзи моҳи таваллуд мутобиқ мавҷуд набошад, пас чунин сана рӯзи охирини моҳ ҳисобида мешавад;
- дар сурате, ки агар дар ҳуҷҷати тасдиқкунандаи таваллуд танҳо сол бидуни нишон додани санаи дақиқи рӯзи таваллуд нишон дода шуда бошад, пас санаи он 1 июли соли дахлдор ва агар санаи моҳ нишон дода нашуда бошад, пас санаи он рӯзи 15-уми моҳи дахлдор ҳисобида мешавад.
35. Ҳангоми қабули ариза оид ба таъини нафақа ва аз тарафи аризадиҳанда пешниҳод намудани ҳуҷҷатҳои зурурӣ мақомоти маҳаллии муассисаи суғурта корҳои зеринро ба анҷом мерасонад:
- дурустии ба расмият даровардани ариза ва мутобиқати маълумотҳои дар он дарҷёфтаро бо ҳуҷҷатҳои тасдиқкунандаи шахсият ва дигар ҳуҷҷатҳои пешниҳодшуда месанҷад; 
- маълумотҳоро аз рӯйхати кормандоне, ки синнашон барои таъини нафақа дар соли ҷорӣ расидааст ва аз тарафи корфармо аз рӯйи шакли муқарраршуда тибқи замимаи 63-118 Тартиби мазкур омода карда шудаанд, бо сабтҳои дафтарчаи меҳнатӣ муқоиса мекунад; 
- нусхаи ҳуҷҷатҳои пешниҳодшударо бо асли онҳо муқоиса мекунад. Нусхаҳои ҳуҷҷатҳое, ки нотариалӣ тасдиқ карда нашудаанд, бо роҳи гузоштани қайд дар бораи тасдиқи нусхаҳо тасдиқ карда
мешаванд, ки калимаи «Дуруст», номи мансаби шахси тасдиқкунандаи нусха, имзои шахсии ӯ, рамзхонии имзо ва санаи тасдиқро дар бар мегирад. Ҳуҷҷатҳои аслӣ (ба истиснои маълумотномаҳо дар бораи собиқаи корӣ ва музди меҳнат) ба аризадиҳанда баргардонида мешаванд. Дар баробари ин, дафтарчаи меҳнатӣ ба парвандаи нафақавӣ ҳамроҳ карда мешавад;
- арзёбии пешакии ҳуқуқии ҳуҷҷатҳо ва маълумоти дар онҳо мавҷудбударо амалӣ менамояд;
- мавҷудияти ба тариқи нотариалӣ тасдиқшудаи тарҷумаи ҳуҷҷатҳои ба забони русӣ ва хориҷӣ таҳияшударо, ки ба забони тоҷикӣ тарҷума шудаанд, месанҷад;
- ба аризадиҳанда тартиби пешниҳод намудани ҳуҷҷатҳои барои таъини нафақа нокифояро мефаҳмонад, агар ба ариза на ҳама ҳуҷҷатҳои зарурӣ замима шуда бошанд, ки пешниҳоди онҳо ба уҳдаи аризадиҳанда вогузор гардидааст; 
- ба аризадиҳанда (ба воситаи почта бо муросилоти фармоишӣ ирсол менамояд) на дертар аз ду рӯзи корӣ аз рӯзи қабули ариза ва ҳуҷҷатҳои барои таъини нафақа аз рӯйи шакли муқарраршуда тибқи замимаҳои 63 ва 118 Тартиби мазкур забонхат-огоҳинома вобаста ба огоҳ намудан дар бораи номгуйи ҳуҷҷатҳои барои таъини нафақа нокифоя, ки пешниҳоди онҳо ба уҳдаи аризадиҳанда вогузор гардидааст ва муҳлати пешниҳоди онҳоро медиҳад. Нусхаи забонхат-огоҳинома ба парвандаи нафақавӣ хамроҳ карда мешавад;
- ба аризадиҳанда тартиби муқаррар намудани далелҳои ҳуқуқмуайянкунанда, ки барои таъини нафақа заруранд, мефаҳмонад;
- аризаро дар дафтари бақайдгирии аризаҳо аз рӯйи шакли муқарраршуда тибқи замимаҳои 2 ва 22 Тартиби мазкур ба қайд мегирад. 
36. Ҳангоми ба воситаи почта ирсол намудани ариза ва хуҷҷатҳо барои таъини нафақа дар дафтари бақайдгирии аризаҳо дар сутуни «Санаи ворид шудани ариза» санаи дар нақши тақвимии муросилоти почтавии объекти алоқаи почтаи маҳалли ирсоли онҳо гузошта мешавад. Дар ин маврид лифофа ба парвандаи нафақавӣ замима карда мешавад.
37. Ҳангоми ба мақомоти маҳаллии муассисаи суғурта ворид гардидани ҳуҷҷатҳое, ки қаблан нокифоя буданд, дар поёни кунҷи рости ҳар як хуҷҷат санаи ворид шудани хуҷҷат, насаб ва номи корманде, ки ҳуҷҷатро кабул кардааст ва имзои шахсан гузоштааш нишон дода мешавад. Номи намуди хуҷҷат ва санаи ворид шудани он дар сутуни дахлдори ариза навишта мешаванд. 
38. Санаи ба воситаи почта ворид шудани ҳуҷҷатҳое, ки қаблан нокифоя буданд, санае маҳсуб меёбад, ки дар нақши муҳри тақвимии муросилоти почтавии объекти алоқаи почта аз рӯйи маҳалли ирсоли ҳуҷҷатҳо нишон дода шудааст. Дар ин маврид лифофа ба парвандаи нафақавӣ ҳамроҳ карда мешавад.
39. Ҳангоми қабули аризаи шахсе, ки нафақа гирифтааст ё Ҳуқуқи гирифтани онро аз дигар мақомоти давлатии Ҷумҳурии Тоҷикистон дошт, дар рӯзи муроҷиат барои таъини нафақа ба мақомоти маҳаллии муассисаи суғурта ба аризадиҳанда зарурати пешниҳод намудани маълумотномаҳо дар бораи андозаи маблағи нафақа бо нишон додани санаи қатъгардии пардохти он ё маълумотнома дар бораи нагирифтани нафақа, ки ин мақомоти давлатӣ додааст, фаҳмонида мешавад.
40. Ҳангоми зарурати муқаррар намудани давраи кор дар асоси нишондоди шоҳидӣ, ки дар рафти қабули ҳуҷҷатҳо ошкор гардидаанд, мақомоти маҳаллии муассисаи суғурта ба аризадиҳанда тартиби тасдиқ намудани давраҳои корро тавзеҳ медиҳад.
41. Дар ҳолати гум кардани ҳуҷҷатҳои барои тасдиқи собиқаи корӣ зарурбуда, ки дар натиҷаи амалиётҳои ҳарбӣ, офатҳои табиӣ ё дигар ҳолатҳои фавқулода рух додааст, ҳамчунин бинобар нигаҳдории беэҳтиётона, қасдан нобуд кардан ва сабабҳои ба ин монанд, ки на ба гуноҳи корманд иртибот дорад, барқарор намудани собиқаи корӣ новобаста аз давраҳои он танҳо бо қарори суд амалӣ карда мешавад.

§7. Ҳуҷҷатҳое, ки ҳангоми муроҷиат барои таъини нафақа пешниҳод карда мешаванд

42. Ҳуҷҷатҳои барои таъини нафақа заруранд метавонанд ҳам дар намуди аслӣ ва ҳам нусха, ки бо тартиби нотариалӣ ё аз ҷониби мақомоти маҳаллии муассисаи суғурта тасдиқ карда шудаанд, пешниҳод карда шаванд.
43. Нусхаҳои ҳуҷҷатҳои тасдиқкунандаи шахсият, синну сол, шаҳрвандӣ, собиқаи корӣ, шаҳодатнома дар бораи бақайдгирӣ дар низоми ҳатмии суғуртаи иҷтимоӣ якҷо бо ҳуҷҷатҳои аслӣ пешниҳод карда мешаванд.
44. Дар ҳолати тавассути почта муроҷиат намудани шаҳрвандон ҳамаи нусхаҳои ҳуҷҷатҳои тасдиқкунандаи шахсият, синну сол, шаҳрвандӣ, собиқаи корӣ, шаҳодатнома дар бораи бақайдгирӣ дар низоми ҳатмии суғуртаи иҷтимоӣ бояд ба тариқи нотариалӣ тасдиқ шуда бошанд.
45. Ба зиммаи ММБИ ва мақомоти маҳаллии муассисаи суғурта вазифаи ҷамъоварӣ намудани ҳуҷҷатҳо, ба истиснои ҳуҷҷатҳои баҳисобгирии инфиродӣ, ки барои таъини нафақа зарур мебошанд, тибқи қонунгузории Ҷумҳурии Тоҷикистон вогузор намешавад. Кормандони мақомоти маҳаллии муассисаи суғурта дар доираи ваколатҳои худ ба аризадиҳанда барои дастрас намудани чунин ҳуҷҷатҳо мусоидат менамоянд.
46. Ба ариза барои таъини нафақа (аз рӯйи синну сол, аз рӯйи маъюбӣ, аз рӯйи маҳрум шудан аз саробон (минбаъд МШС) ҳуҷҷатҳои ҳуқуқмуайянкунанда ва дигар ҳуҷҷатҳо дар бораи собиқа, ки барои пештар (ба таври имтиёзнок) ба нафақа баромадан ҳуқуқ медиҳанд, ва онро қонунгузории Ҷумҳурии Тоҷикистон муайян намудааст, пешниҳод карда мешаванд.
47.  Маҷмӯи заминавии ҳуҷҷатҳои зарурӣ барои таъин (барқарор) кардани нафақаи шаҳрвандони Ҷумҳурии Тоҷикистон, ки истиқомати доимиро берун аз ҳудуди Ҷумҳурии Тоҷикистон интихоб намудаанд ва шаҳрвандони хориҷӣ, инчунин аъзои оилаи онҳо бояд инҳоро дар бар гирад:
- ҳуҷҷатҳои тасдиқкунандаи шахсият, синну сол ва мансубияти шаҳрвандӣ;
- ҳуҷҷатҳо дар бораи собиқаи суғуртавӣ;
- ҳуҷҷатҳои тасдиқкунандаи макони истиқомати доимии шаҳрванди Ҷумҳурии Тоҷикистон берун аз ҳудуди ҷумҳурӣ (барои фиристонидани нафақа ба хориҷа);
- ариза дар бораи берун аз ҳудуди ҷумҳурӣ фиристонидани нафақаи таъиншуда;
- дигар ҳуҷҷатҳо вобаста ба намуди нафақаи таъиншуда мутобиқи замимаи 1 Тартиби мазкур.
48. Муроҷиатҳо барои таъини нафақа ва дархостҳо ба дастгоҳи марказии муассисаи суғурта ё мақомоти маҳаллии он, аз ҷумла ирсоли ҳуҷҷатҳои зарурӣ, аз тарафи аризадиҳанда мустақилона ва бевосита бидуни иштироки муассисаҳои консулӣ сурат мегирад.
49. Ҳуҷҷатҳое, ки барои таъини (барқарор кардани) нафақа асос мебошанд, ҳангоми ба воситаи алоқаи факсимилӣ ворид шуданашон барои баррасӣ қабул карда намешаванд. Барои ин тавассути почта ирсол намудани асл ё нусхаи ҳуҷҷатҳои ба тариқи нотариалӣ тасдиқшуда зарур аст.
50. Дар доираи ваколатҳои худ муассисаҳои консулӣ сафорати Ҷумҳурии Тоҷикистон маълумотнома дар бораи ба таври доимӣ дар хориҷи кишвар зиндагӣ карданро ба расмият медарорад, ки он дар баробари дигар ҳуҷҷатҳо барои таъин (барқарор) ва идома додани пардохти нафақаҳои шаҳрвандоне, ки истиқомати доимиро берун аз ҳудуди Ҷумҳурии Тоҷикистон интихоб кардаанд, зарур мебошад. 
51. Барои ба расмият даровардани маълумотнома ҳангоми шахсан ё ба воситаи почта ба муассисаҳои консулӣ Ҷумҳурии Тоҷикистон муроҷиат кардан ҳуҷҷатҳои зеринро пешниҳод намудан зарур аст: 
- ариза дар бораи ба расмият даровардани маълумотнома;
- барои шаҳрвандони Ҷумҳурии Тоҷикистон шиносномаи хориҷии амалкунанда (асл ё нусха), ки дар он муҳри «Барои истиқомат дар хориҷа» (ё «Барои истиқомати доимӣ рафтан») ва қайди назорати шиносномавии сарҳадӣ дар бораи аз Ҷумҳурии Тоҷикистон баромада рафтан, инчунин қайди назорати сарҳадии кишвари будубош гузошта шудааст. Иловатан нусхаи саҳифаҳои шиноснома бо маълумотҳои шиноснома ва муҳри қайдҳои зикршуда замима карда мешаванд;
- (нусхаҳои ҳамаи саҳифаҳои шиносномаи хориҷӣ беэътибор донисташуда /муҳлаташ гузаштаи, ки дар он штамп ва/ё аломати нишондодашуда гузошта шудааст (дар сурати набудани штамп ва/ё аломати нишондодашуда дар шиносномаи амалкунандаи хориҷӣ);
- барои шаҳрвандони хориҷӣ ва шахсони бешаҳрванд ҳуҷҷатҳои тасдиқкунандаи шахсият ва шаҳрвандии (мавҷуд набудани шаҳрвандӣ) аризадиҳанда. 
- нусхаи яке аз ҳуҷҷатҳои амалкунанда, ки суроғаи макони истиқомат дар кишвари будубошро тасдиқ мекунанд;
- ҳангоми муроҷиат тавассути почта лифофаи почтавии баргашт бо муросилоти пардохтшуда.
52. Бо мақсади ҳифзгардонӣ истифодаи почтаи фармоишӣ ё хадамотҳои хаткашонӣ тавсия дода мешавад. Дар ин маврид аризадиҳанда бояд хатти расид борхати дахлдори почтаро пур карда, ҳамроҳ намояд ва қаблан бо хадамоти расонанда масъалаҳои пардохти муросилоти бозгашти почтаро ба танзим дароварда, дар баробари ин худро ҳамчун ирсолкунанда ва гирандаи ҳуҷҷатҳои баргарданда нишон диҳад.
53. Маҷмӯи ҳуҷҷатҳо аз тарафи ҳар як аризадиҳанда дар алоҳидагӣ пешниҳод карда мешавад.

54. На дертар аз се рӯзи баъди ворид шудани ариза (пешниҳод) бо ҳама ҳуҷҷатҳои барои таъини нафақа зарурӣ, мақомоти маҳаллии муассисаи суғурта пас аз омӯзиши ҳаматарафаи ҳуҷҷатҳо масъалаи ҳуқуқи аризадиҳандаро барои таъини нафақа баррасӣ менамояд. 
55. Ҳангоми мавҷуд набудани ҳуқуқ ба нафақа, инчунин дар ҳамаи ҳолатҳо бо талаби шахси барои нафақа муроҷиаткарда ва дигар шахсони манфиатдор мақомоти маҳаллии муассисаи суғурта оид ба рад намудани таъини нафақа ба таври хаттӣ ҷавоб омода менамояд. 
56. Агар ҳангоми омӯзиши ҳуҷҷатҳои пешниҳодшуда зарурати талаб кардани ҳуҷҷатҳои иловагӣ ошкор гардад, дар ин бора аризадиҳанда (намоянда) огоҳ карда мешавад.
57. Агар дар муддати як моҳи пас аз ирсол намудани огоҳинома ҳуҷҷатҳои иловагӣ ба мақомоти маҳаллии муассисаи суғурта ворид нашаванд, қарор дар бораи таъини нафақа (ва ё рад намудани таъини он) дар асоси ҳуҷҷатҳои мавҷудбуда қабул карда мешавад.
58. Масъалаи ҳуқуқи аризадиҳанда ба нафақа на дертар аз се рӯзи пас аз ба мақомоти маҳаллии муассисаи суғурта ворид гардидани ҳуҷҷатҳое, ки иловатан пешниҳодшуда буданд, баррасӣ карда мешавад.
59. Ариза дар бораи таъини нафақа ва ҳуҷҷатҳои ба он замимашуда аз тарафи ММБИ ва мақомоти маҳаллии муассисаи суғурта дар доираи ваколатҳои вогузоршуда дар муддати 10 рӯз аз лаҳзаи бақайдгирии ариза мутобиқи қисми 5 моддаи 41 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» баррасӣ карда мешаванд.
60.  Ҳангоми баррасии муроҷиатҳо барои таъини нафақа ММБИ ё мақомоти маҳаллии муассисаи суғурта корҳои зеринро амалӣ менамояд:
- ба маълумотҳои дар ҳуҷҷатҳо дарҷёфта, инчунин дурустии барасмиятдарории ҳуҷҷатҳо баҳо медиҳанд;
- на дертар аз се рӯзи корӣ аз рӯзи бақайдгирии ариза дар мақомоти маҳаллии муассисаи суғурта аз суратҳисоби инфиродии шахси суғурташуда иқтибос омода менамоянд. Дар кунҷи чапи поёни паси варақаи ариза дар бораи таъини нафақа санаи дархост ва ворид гардидани иқтибос аз суратҳисоби инфиродӣ бо калимаҳои «ИСҲИ- рӯз, моҳ, сол» (бо рақам) нишон дода мешавад. Қайди зикршуда инчунин дар дафтари бақайдгирии аризаҳо ва қарорҳо дар сутуни «Санаи ворид гардидани ҳуҷҷатҳои нокифоя» дохил карда мешавад;
- дар мавридҳои зарурӣ асоснокии аз тарафи корфармо барои таъини нафақаи суғуртавӣ додани ҳуҷҷатҳо дар бораи собиқаи корӣ ва музди меҳнатро месанҷад ва ба дурустии маълумотҳои дар онҳо дарҷёфта баҳо медиҳад. Натиҷаҳои санҷиш (баҳодиҳӣ) бо санад ба расмият дароварда мешаванд;
- ҳангоми дар ҳуҷҷатҳо ошкор гардидани маълумотҳои носаҳеҳ, корфармо дар бораи зарурати пешниҳод намудани ҳуҷҷатҳои дорои маълумоти саҳеҳ огоҳ карда мешаванд;
- собиқаи суғуртавӣ, аз ҷумла андозаи махсуси нафақаро ҳисоб мекунанд ва варақаи пардохтро ба расмият медароранд.
61.  Дар сурати ба мақомоти маҳаллии муассисаи суғурта ворид гардидани муроҷиати хаттии аризадиҳанда дар бораи баргардонидани ариза ва ҳуҷҷатҳои барои таъини нафақа пешниҳодшуда, ки аз рӯйи онҳо дар бораи таъини нафақа қарор қабул карда нашудааст ё таъини нафақа рад гардидааст, ин ариза ва ҳуҷҷатҳо на дертар аз панҷ рӯзи корӣ аз рӯзи додани аризаи хаттӣ ба аризадиҳанда баргардонида мешаванд.
62. Дар дафтари бақайдгирии аризаҳо, қарорҳо дар сутуни «Қайдҳо оид ба иҷро» дар бораи ба аризадиҳанда тибқи аризаи ӯ баргардонидани ҳуҷҷатҳо бо нишон додани санаи баргардонидан ва имзои аризадиҳанда (ба истиснои ҳолати ба воситаи почта баргардонидани ҳуҷҷатҳо) сабт ворид карда мешавад. Дар мавриди тавассути почта баргардонидани ҳуҷҷатҳо дар ин хусус қайди дахлдор гузошта мешавад. Ариза дар бораи баргардонидан ба лифофае гузошта мешавад, ки дар муқоваи дохилии тарафи рости дафтари бақайдгирии аризаҳо, қарорҳо часпонида шудааст.
63. Қарор дар бораи таъини нафақа (дар бораи рад кардани таъини нафақа) дар асоси баррасии ҳаматарафа, пурра ва воқеъбинонаи ҳамаи ҳуҷҷатҳои пешниҳодшуда қабул карда мешавад.
64. Қарор дар бораи таъини нафақаро ММБИ ё мақомоти маҳаллии муассисаи суғурта дар доираи ваколатҳои вогузоршуда дар мавридҳои пешбинишудаи моддаи 14 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» қабул менамояд ва аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад.
65. Қарор дар бораи рад кардани таъини нафақаро мақомоти маҳалии ММБИ ё мақомоти маҳаллии муассисаи суғурта қабул менамояд ва аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад. Қарор дар бораи рад кардани таъини нафақа дар ду нусха ба расмият дароварда шуда, яке аз он ба парвандаи радшудаи нафақа ҳамроҳ карда мешавад ва дигари он дар муҳлати панҷ рӯзи баъди қабули қарор аз тарафи ММБИ ё мақомоти маҳаллии муассисаи суғурта ба аризадиҳанда супорида (ба воситаи почта фиристонида) мешавад. Қайд дар бораи супоридани (фиристонидани) он дар нусхаи қарори дар парвандаи радшудаи нафақа ҳамроҳшуда гузошта мешавад. Дар ин маврид ҳуҷҷатҳои аслии пешниҳодшуда ба аризадиҳанда баргардонида мешаванд. Нусхаи ин ҳуҷҷатҳо ба парвандаи радшудаи нафақа ҳамроҳ карда мешаванд. 
66. Варақаи пардохт, қарор дар бораи таъини нафақа (дар бораи рад кардани таъини нафақа) ҳамроҳ бо ариза ва ҳуҷҷатҳои мавҷуда дар парвандаи нафақа тибқи пайдарҳамии пешбининамудаи қоидаҳои пешбурди ҳуҷҷатҳои нафақавӣ гузошта мешаванд.
67. Маълумот дар бораи қарори қабулнамудаи ММБИ ё мақомоти маҳаллии муассисаи суғурта ба сутуни дахлдори дафтари бақайдгирии аризаҳо, қарорҳои намунаи муқарраршуда тибқи замимаи 22 Тартиби мазкур ворид карда мешавад.
68. Маълумотҳои парвандаи нафақавӣ на дертар аз як рӯзи кории пас аз қабули қарор дар бораи таъини нафақа ба махзани маълумотҳо оид ба нафақагирон ворид карда мешаванд.
69. Ҳангоми таъини нафақаи суғуртавӣ аз рӯйи синну сол, аз рӯйи маъюбӣ ва аз рӯйи маҳрум шудан аз саробон (МШС) дар саҳифаи якуми дафтарчаи меҳнатӣ муҳри «Нафақа таъин карда шуд» бо нишон додани санаи таъин гузошта мешавад.
70. Муҳлати умумии баррасии ҳуҷҷатҳо дар бораи таъин, бознигарӣ, бозҳисобӣ ва аз як намуди нафақа ба дигар намуд гузаронидан аз рӯзи бақайдгирии ариза 30 рӯзи тақвимиро мутобики моддаи 41 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ташкил медиҳад.
71. Мақомоти маҳаллии муассисаи суғурта дар давоми даҳ рӯзи корӣ қабул, бақайдгирӣ, омодасозии пешакӣ ва мукаммал намудани ҳуҷҷатҳо барои супурдан ба ММБИ-ро амалӣ менамоянд.

72. Барои ҳисоб кардани собиқаи меҳнатӣ давраи кори воқеӣ аз аввали фаъолияти меҳнатӣ то 1 январи соли 1999 ба назар гирифта мешавад.
 Ҳангоми ҳисоб кардани собиқаи умумии меҳнатӣ моҳе, ки дар он зиёда аз 15 рӯзи корӣ мавҷуд аст, ҳамчун моҳи пурраи кор ҳисоб карда шуда, моҳе, ки дар он муддати кор аз 15 рӯз камтар аст, ба ҳисоб гирифта намешавад.
73. Ҳуҷҷати асосии тасдиқкунадаи собиқаи корӣ то 1 январи соли 1999 дафтарчаи меҳнатӣ ба ҳисоб меравад ва дар мавриди гум кардани он, собиқаи меҳнатӣ бо ҳуҷчатҳои пешбининамудани «Низомномаи тартиби тасдиқи собиқаи корӣ барои таъини нафақа», ки бо қарори Шӯрои Вазирони Ҷумҳурии Тоҷикистон аз 31 январи соли 1994, №45 қабул шудааст, тасдиқ мегардад.
74. Барои баҳо додани ҳуқуқи нафақавии шахсони суғурташуда ҳисоб намудани собиқаи умумии меҳнатӣ зарур аст, ки он аз рӯйи давомнокии кор дар корхона, муассиса, ташкилот, барои гурӯҳи алоҳидаи шаҳрвандон (аз рӯйи интихоб)- собиқаи умумии меҳнатӣ ё собиқа дар намудҳои дахлдори кор муайян карда мешавад. 
75. Собиқаи меҳнатӣ дар асоси ҳуҷҷатҳои аз макони кор, хизмат, таҳсил ё дигар намуди фаъолият, ки ба собиқаи кор дохил карда мешавад ва ё ташкилотҳои болоӣ, инчунин муассисаҳои бойгонӣ додашуда муқаррар карда мешавад.
76. Ҳисоб кардани давраҳои кор (хизмат, фаъолият) аз рӯйи тартиби тақвимӣ бо дар назар доштани моҳҳои пурра (30 рӯз) ба амал бароварда мешавад. Дар ин маврид ҳар 30 рӯзи давраҳои зикршуда ба моҳи пурра гузаронида мешаванд.
77. Дар мавридҳое, ки дар дафтарчаи меҳнатӣ ё дигар ҳуҷҷатҳо собиқаи кор бидуни нишон додани санаҳои дақиқ сабт шуда бошад, пас барои ҳисоб кардани нафақаи суғуртавӣ ба сифати сана якуми июли соли дахлдор ва агар санаи моҳ нишон дода нашуда бошад, пас санаи понздаҳуми моҳи дахлдор ҳисобида мешавад.

78. Тибқи моддаҳои 63-631 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» зери собиқаи умумии меҳнат давомнокии умумии фаъолияти меҳнатӣ ва дигар намудҳои фаъолияти фоиданоки ҷамъиятии аз рӯйи тақвим ҳисобкардашуда фаҳмида мешавад, ки ба он чунин давраҳо дохил мешаванд:
- давраи таҳсил дар муассисаҳои таҳсилоти олии касбӣ ва миёнаи махсус, дар омӯзишгоҳҳо, мактабҳо ва курсҳои омӯзиши кадрҳо, такмили ихтисос ва тағйири касб, дар аспирантура, докторантура ва ординатураи клиникӣ;
- давраи хизмати ҳатмии ҳарбӣ;
- вақти нигоҳубини кӯдакони хурдсол аз ҷониби модаре, ки муваққатан кор намекунад, вале танҳо то ба синни сесолагӣ расидани ҳар як кӯдак, ҷамъ ба муддати умумии на зиёда аз шаст моҳ;
- давраи истиқомати занҳои ҳайати афсарон, прапоршикҳо, мичманҳо ва хизматчиёни ҳарбии хизмати зиёда аз муҳлат бо шавҳарашон дар маҳалҳое, ки барои кор кардан аз рӯйи ихтисос имконият набуд, вале на бештар аз даҳ сол.
79. Давраҳои фаъолияти меҳнатие, ки аз рӯйи дигар асосҳо тасдиқ шуда, ба собиқаи меҳнатӣ дохил карда мешаванд, тибқи боби 4 Қоидаҳои конвертатсияи (бадалкунии) ҳуқуқҳои нафақавии шахсони суғурташуда ба сармояи шартии нафақавӣ, ки бо қарори Ҳукумати Ҷумҳурии Тоҷикистон аз 29 августи соли 2015, №551 тасдиқ шудааст, муайян карда мешаванд.
80.  Давраҳои кор дар колхоз аз рӯйи дафтарчаи меҳнатии колхозчиён ҳисоб карда мешаванд. 
81. Давраҳои кор дар муддати мавсими пурра дар корхонаҳо ва ташкилотҳои соҳаҳои мавсимии саноати коркард, новобаста аз тобеияти идоравии онҳо, инчунин дар совхоз ва колхозҳо ҳамчун соли тақвимии кор ҳисоб карда мешаванд.
82. Дигар намудҳои корҳои мавсимӣ ба собиқаи кор аз рӯйи давомнокии воқеӣ дохил карда мешаванд.
83. Имтиёзҳо аз рӯйи ҳисоби собиқаи меҳнатӣ ба андозаи зерин татбиқ карда мешаванд: 
· ба андозаи секарата мувофиқи моддаҳои 64-65 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон»;
· ба андозаи дукарата мувофиқи сархати якуми моддаи 66 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон»;
· ба андозаи якунимкаратаи кор мувофиқи сархати дуюми моддаи 66 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон».

§3. Тартиби ба собиқаи меҳнатӣ дохил кардани намудҳои алоҳидаи кор

84. Мутобиқи «Номгӯи соҳаҳои мавсимии саноат, ки кор дар онҳо дар давоми мавсими пурра ҳамчун як соли собиқаи кор барои таъин кардани нафақа ҳисоб карда мешавад», ки бо қарори Шӯрои Вазирони Ҷумҳурии Тоҷикистон аз 4 феврали соли 1994, № 72 тасдиқ шудааст, кори пурраи мавсимӣ дар корхонаҳо ва ташкилотҳои соҳаҳои мавсимии саноат ба як соли кор баробар карда мешаванд, ки ба собиқаи умумии меҳнатӣ ҳисоб карда мешавад.

85. Пас аз 1 январи соли 1999 собиқаи суғуртавӣ дар асоси маълумотҳои баҳисобгирии инфиродӣ ва дафтарчаи меҳнатӣ муайян карда мешавад.
86. Ҳуҷҷати асосии тасдиқкунандаи собиқаи суғуртавӣ барои давраи аз 1 январи соли 1999 то 1 январи соли 2013 дафтарчаи меҳнатӣ мебошад. Дар ин маврид қайдҳо дар бораи давраҳои фаъолияти меҳнатӣ дар дафтарчаи меҳнатӣ бояд бо марҳилаҳои гирифтани музди меҳнат аз суғуртакунандагон мутобиқат кунанд.
87. Ҳангоми мавҷуд набудани дафтарчаи меҳнатӣ ё дар мавридҳое, ки агар дар дафтарчаи меҳнатӣ қайдҳои нодуруст ё ноаниқ мавҷуд бошанд ва ё дар бораи давраҳои алоҳидаи кор қайд нашуда бошад, ба сифати ҳуҷҷати тасдиқкунандаи собиқаи суғуртавӣ маълумотномаҳо, иқтибосҳо аз фармонҳо, суратҳисобҳо, ҳуҷҷатҳои пардохти музди меҳнат, шартномаҳо ва созишномаҳои меҳнатии дорои қайд оид ба иҷрои онҳо, варақаҳои меҳнатӣ ва хизматӣ, китобчаҳои аъзогии аъзои артелҳои кооперативҳо ва дигар ҳуҷҷатҳое, ки дар онҳо оид ба давраҳои кор маълумот мавҷуд аст, қабул карда мешавад.
88. Давраи фаъолияти инфиродии меҳнатӣ ба собиқаи суғуртавӣ дар асоси эъломияҳои андоз ва маълумотномаҳо дар бораи пардохти саҳмҳои суғуртавӣ ҳисоб карда мешавад.
89. Шахсоне, ки ба фаъолияти инфиродии меҳнатӣ машғул мебошанд, ҳангоми муроҷиат барои гирифтани нафақа бояд фаъолияти дахлдорро бо маълумотномаҳо ва расидҳо дар бораи пардохти саҳмҳои суғуртавӣ, ки мақомоти андози минтақавӣ додааст ва расидҳо дар бораи пардохти суғуртаи иҷтимоӣ тасдиқ кунанд.
90. Давраи кор дар хоҷагии деҳқонию фермерии шахсӣ аз тарафи аъзои ин хоҷагӣ ва шаҳрвандоне, ки оид ба истифодаи меҳнати онҳо шартнома бастаанд, аз рӯйи қайд дар дафтарчаи меҳнатӣ ва (ё) ҳуҷҷатҳо дар бораи пардохти саҳмҳои суғуртавӣ тасдиқ карда мешавад.
91. Асос барои ба собиқаи суғуртавӣ дохил кардани давраи корҳои иҷрошуда аз рӯйи шартномаҳои гражданию ҳуқуқӣ маълумотномаҳои корфармо, ки пардохти саҳмҳои суғуртавиро тасдиқ мекунанд ва шартнома бо қайди корфармо оид ба иҷрои он мебошад.
92. Давраи фаъолияти эҷодии аъзоёни иттифоқҳои эҷодӣ бо маълумотномаҳо оид ба давраи пардохти саҳмҳои суғуртаи иҷтимоӣ тасдиқ карда мешавад. То ҷорӣ кардани саҳмҳои суғуртаи иҷтимоӣ фаъолияти эҷодии аъзоёни иттифоқҳои эҷодӣ тибқи маълумотномаҳои (иқтибос аз қарорҳо) пешниҳодкардаи котиботи раёсати иттифоқҳои эҷодӣ тасдиқ карда мешавад.

93. Ҳуҷҷати асосии тасдиқкунандаи собиқаи суғуртавӣ пас аз 1 январи соли 2013 ҳуҷҷатҳои баҳисобгирии инфиродӣ, ки пардохти андози иҷтимоии суғуртакунандагонро тасдиқ менамоянд, ба ҳисоб меравад. 
94. Собиқаи суғуртавӣ ҳамчун ҷамъи моҳҳои суғуртавӣ барои ҳар як соли иштироки шаҳрванд дар низоми суғуртаи ҳатмии нафақавӣ ҳисоб карда мешавад.
95. Миқдори рӯзҳои корӣ ҳангоми ҳисоб кардани собиқаи суғуртавӣ ба назар гирифта намешавад. Моҳи суғуртавӣ даврае ҳисобида мешавад, ки дар он музди меҳнат пардохт гардида, саҳмҳои нафақавӣ ҳисоб ва пардохт шудаанд.
96. Дар ҳолатҳое, ки ҳуҷҷатҳои баҳисобгирии инфиродӣ мавҷуд нестанд ё ҳуҷҷатҳои баҳисобгирии инфиродӣ қайдҳои нодуруст ё ноаниқро дар бар мегиранд ва ё дар бораи давраҳои алоҳидаи кор қайд мавҷуд нест, барои тасдиқи собиқаи суғуртавӣ маълумотномаҳо, иқтибосҳо аз фармонҳо, суратҳисобҳо, ведемостҳо барои пардохти музди меҳнат, шартномаҳо ва созишномаҳои меҳнатии дорои қайд оид ба иҷрои онҳо қабул карда мешаванд.
97. Давраҳои фаъолият: хизмат дар артиш, корношоямии муваққатӣ, нигоҳубини фарзандони бемор, таҳсил дар муассисаи таҳсилоти олӣ, рухсатии меҳнатӣ ва ғайра ба сифати собиқаи кор бидуни пешниҳод намудани маълумот дар бораи музди меҳнат новобаста аз давраи пайдо намудани собиқа, ҳисоб карда мешавад.

§6. Намудҳои фаъолияте, ки ба собиқаи суғуртавӣ бо асосҳои имтиёзнок ҳисоб карда мешавад

98. Ба собиқаи суғуртавии кор мутобиқи моддаи 17 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» фаъолияти меҳнатие, ки тибқи шартномаи меҳнатӣ дар назди корфармо ба анҷом расонида шудааст, инчунин давраҳои фаъолияте ба ҳисоб гирифта мешавад, ки дар давоми он саҳмҳои суғурта супорида нашудаанд, аз он ҷумла:
· давраи хизмат дар сафҳои Қувваҳои мусаллаҳ, инчунин дигар хизматҳои ба онҳо баробаркардашуда тибқи даъват;
· давраи таҳсил дар шуъбаи рӯзонаи муассисаи таҳсилоти олӣ ва миёнаи махсус бо шарти доштани собиқаи меҳнатӣ (суғуртавӣ) аз рӯйи ихтисос на камтар аз панҷ сол баъди ба охир расидани таҳсил;
· давраи таҳсил бидуни ҷудо шудан аз истеҳсолот дар курсҳои тайёр кардани кадрҳо, такмили ихтисос ва тағйири касб, дар аспирантура, докторантура дар сурати кафолати давом додани муносибатҳои меҳнатӣ бо суғуртакунандагон ва ё набудани танаффус дар фаъолияти меҳнатӣ баъди хатми таҳсил;
· давраи нигоҳубини фарзандони хурдсол аз тарафи модари муваққатан бекор, вале на зиёда аз ба синни сесолагӣ расидани ҳар як кӯдак, дар маҷмуъ дар доираи шаст моҳ;
·  давраи дар маҳбас будани шахсоне, ки беасос ба ҷавобгарии ҷиноятӣ кашида шудаанд, беасос таъқиб гардидаанд ва баъдан сафед карда шудаанд.

§7. Усулҳои тасдиқ намудани собиқаи суғуртавӣ

99. Тасдиқи собиқаи суғуртавиро шахсони суғурташуда бо ду усулҳои асосии муайяннамудаи қонунгузории Ҷумҳурии Тоҷикистон амалӣ менамоянд:
· бо ҳуҷҷат;
· дар асоси баёноти шоҳидон.
100. Бо усули ҳуҷҷат тасдиқ намудани собиқаи суғуртавӣ инҳо дохил мешаванд:
- дафтарчаи меҳнатии намунаи муқарраршуда;
- ҳуҷҷатҳо оид ба супоридани пардохтҳои ҳатмии дахлдор, ки муассисаи суғурта тибқи тартиби муқарраршуда дар асоси маълумотҳои баҳисобгирии инфиродӣ медиҳад;
- шартномаҳои меҳнатии хаттие, ки тибқи қонунгузории меҳнат ба расмият дароварда шудааст;
- дафтарчаҳои меҳнатии колхозчиён;
-маълумотномаҳои корфармоён, мақомоти давлатӣ, иқтибосҳо аз фармонҳо, суратҳисобҳо ва ҳуҷҷатҳои пардохти музди меҳнат. 
101. Давраҳое, ки ба собиқаи меҳнатӣ ба ғайр аз фаъолияти меҳнатӣ дохил карда мешаванд, бо шартномаҳо, маълумотномаҳо, шаҳодатномаҳои дахлдори аз тарафи мақомоти ваколатдор додашуда (дафтарчаҳои ҳарбӣ, маълумотномаҳои комиссариятҳои ҳарбӣ, ҳуҷҷатҳо оид ба таваллуди кӯдак ва то ба синни якунимсолагӣ расидани онҳо) тасдиқ карда мешаванд.
102. Давраҳои корӣ то бақайдгирии шаҳрванд ба сифати шахси суғурташуда (то 1 январи соли 1999) мумкин аст дар асоси нишондодҳои ду ва зиёда аз шоҳидон, ки шаҳрвандро аз рӯйи кори муштарак дар як корфармо мешиносанд, бо тартиби судӣ муқаррар карда шаванд.
103. Тасдиқи собиқаи меҳнатӣ дар асоси баёноти шоҳидон дар ҳолатҳои гум кардани ҳуҷҷатҳо дар бораи кор, ки бо офатҳои табиӣ, амалиётҳои ҳарбӣ ё дигар ҳолатҳо алоқаманд буда, боиси барқарор ва гирифтан дар натиҷаи нигоҳдории беэҳтиётона, қасдан нобуд кардани онҳо на ба гуноҳи корманд намебошад, амалӣ карда мешавад.
104. Ба аризаи шаҳрванд дар бораи муқаррар кардани давраи кориаш тибқи баёноти шоҳидон бояд инҳо замима карда шаванд:
- қарори мақомоти судӣ;
-ҳуҷҷати мақоми давлатии дахлдор, ки замон, макон ва хусусияти офати табииро тасдиқ мекунад; 
-ҳуҷҷати корфармо ё мақоми давлатии дахлдор, ки далели гум шудани ҳуҷҷатҳоро бо нишон додани сабабҳо ва ғайриимкон будани барқарор кардани онҳо тасдиқ мекунад;
· -маълумотномаи муассисаи бойгонӣ ё мақоми давлатие, ки далели мавҷуд набудани маълумотҳои бойгониро оид ба давраи барқароршавандаи кор тасдиқ мекунад.

§8. Тасдиқи собиқаи суғуртавӣ бидуни пардохти саҳмҳои суғуртавӣ

105. Собиқаи суғуртавӣ бидуни пардохти саҳмҳои нафақавӣ барои муайян кардани ҳуқуқи ба нафақа баромадани шахси суғурташуда истифода бурда мешавад.
106. Ба ин давра давраҳои фаъолияте дохил мешаванд, ки дар қисми 3 моддаи 17 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» (собиқа аз рӯйи асосҳои имтиёзнок) нишон дода шудааст.
107. Мутобиқи қисми 4 моддаи 17 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» давомнокии умумии собиқаи суғуртавӣ бидуни пардохти саҳмҳои суғуртавӣ набояд аз 60 моҳ зиёд бошад.
108. Ҳуҷҷати асосии тасдиқкунандаи собиқаи суғуртавӣ бидуни пардохти саҳмҳои суғуртавӣ дафтарчаи меҳнатӣ ба ҳисоб меравад. Дар ҳудуди Ҷумҳурии Тоҷикистон дафтарчаҳои меҳнатии намунаашон муқарраршуда, ки шакли он бо Тартиби пешбурди дафтарчаҳои меҳнатии кормандон, ки бо қарори Ҳукумати Ҷумҳурии Тоҷикистон аз 12 апрели соли 1999, №154 тасдиқ шудааст, истифода бурда мешаванд. 
109. Дар мавриди аз тарафи корфармо дар натиҷаи ҳолатҳои фавқулода (садамаҳои экологӣ ва техногенӣ, офатҳои табиӣ, бетартибиҳои оммавӣ ва дигар ҳолатҳои фавқулода) ба таври оммавӣ гум кардани дафтарчаҳои меҳнатӣ, собиқаи меҳнатии ин кормандонро комиссия оид ба муқаррар кардани собиқа, ки аз тарафи Ҳукумати Ҷумҳурии Тоҷикистон ё мақомоти иҷроияи маҳаллии вакилони халқ таъсис дода мешавад, муқаррар менамояд. Ба ҳайати чунин комиссияҳо намояндагони корфармоён, иттифоқҳои касаба, муассисаи суғурта ё кормандони ваколатдори мақомоти намояндагӣ, инчунин дигар ташкилотҳои манфиатдор дохил карда мешаванд.
110. Дар сурати аз тарафи корманд гум шудани дафтарчаи меҳнатии намунаи хориҷии дорои маълумот оид ба кор дар дигар давлат, масъалаи барқарор кардани дафтарчаи меҳнатии гумшуда аз тарафи мақомоти дахлдори ҳамон мамлакате, ки фаъолияти меҳнатӣ дар он амалӣ шудааст, ҳаллу фасл карда мешавад.
111. Нусхаи аслии ҳуҷҷатҳои тасдиқкунандаи собиқаи кор баъди аз онҳо нусхабардорӣ кардан ва ба таври зарурӣ тасдиқ гардидан дар парвандаи нафақавӣ нигоҳ дошта мешаванд. Аз рӯйи дархости нафақагир дафтарчаи меҳнатӣ бо гузоштани имзо ва тартиб додани санад дода мешавад.

[bookmark: _Toc168643056]§9. Баҳисобгирӣ (барқарор намудан) – и собиқаи суғуртавие, ки барои онҳо саҳмҳои суғуртавӣ
 пардохт нашудааст

112. Шахсони суғурташуда бо тариқи пешниҳоди аризаи шакли мукарраршуда тибқи замимаҳои 23 ва 45 Тартиби мазкур дар ҳолатҳои зерин ба барқарор намудани собиқаи суғуртавӣ ҳуқуқ доранд:
- мавҷуд набудани собиқаи суғуртавии шахси суғурташуда, ки барои гирифтани нафақаи суғуртавии пурра аз рӯйи синну сол то 1 январи соли 2013 тибқи банди 6 моддаи 18 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ҳуқуқ медиҳад;
- мавҷуд будани давраи фаъолияти меҳнатӣ дар хизмати давлатӣ, аз ҷумла дар хориҷ аз кишвар, ки дар он давра саҳмҳои суғуртавӣ пардохт нашудаанд;
- мавҷуд будани давраи фаъолияти меҳнатӣ дар ташкилотҳои баӣналмилалӣ, ки дар он давра саҳмҳои нафақавӣ пардохт нашудаанд;
- мавҷуд будани давраи хизмати ҳарбӣ тибқи қисми 1 моддаи 19 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ».
113. Ҳангоми барқарор кардани собиқаи суғуртавӣ ҳисоби маблағҳо саҳмҳои суғуртавӣ барои пардохт ба муассисаи суғурта аз ҷониби шахси суғурташуда чунин сурат мегирад:
,
ки ин ҷо:
S - маблағҳои умумии саҳмҳои нафақаи пардохтшуда;
 - даромад (музди миёна меҳнат) барои i моҳ;
 - тарифи саҳмҳои нафақавӣ дар i моҳ;
n - шумораи моҳҳои суғуртавӣ, ки дар тӯли онҳо пардохти саҳмҳои суғуртавӣ сурат мегирифт.
Эзоҳ: тарифи саҳмҳои нафақавӣ ба андозаи муайяннамудаи Кодекси андози Ҷумҳурии Тоҷикистон барои моҳи дахлдори соли молиявӣ муқаррар карда мешавад. 
114. Барои баҳисобгирӣ (барқарор кардан) – и собиқаи суғуртавӣ шахси суғурташуда вазифадор аст:
- саҳмҳои нокифояи собиқаи корро тибқи моҳҳо бо маблағи аз рӯйи формулаи дар боло нишондодашуда пардохт намояд;
-ба мақомоти маҳаллии муассисаи суғурта аз рӯйи шакли муқарраршуда тибқи замимаҳои 23 ва 45 Тартиби мазкур ариза дар бораи барқарор кардани собиқаи суғуртавӣ диҳад; 
-расид (супоришномаи пардохтӣ) оид ба пардохти саҳмҳои нафақавӣ барои давраи кори нокифоя пешниҳод намояд.
115. Пардохти яквақтаи маблағи саҳмҳои нафақавиро барои тамоми давраи фаъолияти меҳнатӣ, ки барои онҳо саҳмҳои суғуртавӣ пардохт нашудааст, ҳам шахси суғурташуда ва ҳам корфармо анҷом дода метавонанд.

§10. Бадалкунии (конвертатсияи) ҳуқуқҳои нафақавӣ

116. Бадалкунии ҳуқуқҳои нафақавии шахсони суғурташуда тибқи Қоидаҳои конвертатсияи (бадалкунии) ҳуқуқҳои нафақавии шахсони суғурташуда ба СШН, ки бо қарори Ҳукумати Ҷумҳурии Тоҷикистон аз 29 августи соли 2015, №551 тасдиқ шудааст бо тартиби зерин амалӣ карда мешавад:
1) Ба файли MS-Excel варақ бо номи «Бадалкунӣ» илова карда мешавад, ки дар он қисми умумии суратҳисоби инфиродӣ ташаккул ёфтааст;
2)  маълумоти ҳармоҳа дар бораи собиқаи корӣ, ки шахси суғурташуда барои давраи фаъолияташ то санаи 1 январи соли 1999 пешниҳод намудааст, ворид карда мешавад;
3) Миқдори моҳҳои  ҳисоб карда мешавад, ки дар он маълумоти тасдиқшуда дар бораи давраҳои фаъолияти меҳнатӣ пешниҳод шудааст;
4) Ҳуқуқҳои нафақавӣ бо формулаи зерин ба ифодаи пулӣ табдил меёбанд:

5) СШН2013 бо формулаи зерин инндексатсия мешавад:

[image: ]ки дар ин ҷо [image: ] - нишондиҳандаи таваррум дар соли молиявии дахлдор;
6) СШН2013 ба дастомада баҳодиҳии ҳуқуқҳои нафақавии бо ифодаи пулӣ барои давраи кории шахси суғурташуда то 1 январи соли 1999 ба ҳолати 1 январи соли 2013 мебошад, ки ба қисми умумии суратҳисоби инфиродии шахси суғурташуда ба ҳисоб гирифта мешавад. 

[bookmark: _Toc168643058]§11. Ҳисоб кардани СШН

117. Андозаи қисми суғуртавии нафақаи суғуртавӣ дар асоси ҳуҷҷатҳои баҳисобгирии инфиродӣ бо роҳи ба ҳисоб гирифтани маблағи умумии саҳмҳои нафақавии пардохташудаи ба қисми умумии суратҳисоби инфиродии шахси суғурташуда гузаронидашуда муайян карда мешавад ва аз собиқаи суғуртавӣ, пардохти воқеии саҳмҳои суғуртавӣ ва нишондиҳандаҳои таваррум вобастагӣ дорад. 
118. СШН ҳангоми барои таъини нафақаи суғуртавӣ муроҷиат кардани шахси суғурташуда аз рӯйи формулаи умумии зерин ҳисоб карда мешавад:



ки ин ҷо:
 – даромад (музди миёна меҳнат) барои моҳи соли молиявии дахлдор;
 - тарифи саҳмҳои нафақавӣ дар соли молиявии дахлдор;
n – соли молиявӣ, ки шахси суғурташуда барои таъини нафақа ба муассисаи суғурта муроҷиат намудааст.
119. Ҳисоби сармояи шартии нафақавӣ дар рӯзи муроҷиати шахси суғурташуда бо тартиби зерин ба амал бароварда мешавад:
- саҳмҳои нафақавии ҳисобишуда барои давраҳои кор, ҳам ба сифати коргари кироя ва ҳам соҳибкори инфиродӣ барои ҳар як соли молиявӣ ҳисоб карда мешаванд;
- саҳмҳои нафақавии пардохташуда (саҳмҳои ҳисобшудае, ки бо нишондиҳандаи тасҳеҳшудаи қарздорӣ ислоҳ гардидаанд) барои давраҳои кор, ҳам ба сифати коргари кироя ва ҳам соҳибкори инфиродӣ барои ҳар як соли молиявӣ ҳисоб карда мешаванд;
- аз рӯйи нишондиҳандаҳои бо фармоиши муассисаи суғурта тасдиқгардида нишондиҳандаҳои миёнаи таваррум барои ҳар як давраи соли молиявӣ аз 1 январи соли 1999 то рӯзи муроҷиат муайян карда мешаванд;
- саҳмҳои нафақавии пардохтшуда мутобиқи Тартиби индексатсияи нафақаҳо ва сармояи шартии нафақавӣ, ки бо қарори Ҳукумакти Ҷумҳурии Тоҷикистон аз 25 сентябри соли 2015, №588 тасдиқ шудааст, индексатсия карда мешаванд;
- дар сутунҳои алоҳида сармояи шартии нафақавӣ (ҳисобшуда), сармояи шартии нафақавӣ тасҳеҳшуда ва сармояи шартии нафақавии индексатсияшуда сабт мешаванд;
- иловатан ба сармояи шартии нафақавӣ ба ҳолати рӯзи муроҷиат маблағи пас аз бадалкунии ҳуқуқҳои нафақавии шахсони суғурташуда гирифташуда, ҳисоб карда мешавад;
- сармояи шартии нафақавӣ ба ҳолати рӯзи муроҷиат ба ҳисоб гирифта мешавад, ки он маблағи сармояи шартии нафақавӣ (ҳисобкардашуда) ва сармояи шартии нафақавӣ-и индексатсияшударо ташкил медиҳад. Маблағи ҳосилшударо ба қисми умумии суратҳисоби инфиродии шахси суғурташуда гузаронида мешавад;
- сармояи шартии нафақавии ҳосилшуда барои ҳисоби қисми суғуртавии нафақаи суғуртавии шахси суғурташуда истифода мешавад.

[bookmark: _Toc168643059]§12. Индексатсияи сармояи шартии нафақавӣ

120. Сармояи шартии нафақавӣ боиси индексатсияи ҳатмии ҳарсола мутобиқи Тартиби индексатсияи нафақаҳо ва сармояи шартии нафақавӣ, ки бо қарори Ҳукумакти Ҷумҳурии Тоҷикистон аз 25 сентябри соли 2015, №588 тасдиқ шудааст, мебошад.
121. Сармояи шартии нафақавӣ ба коэффитсенти индексатсия вобаста ба давраи ташаккулёбии он индексатсия карда мешавад:
- барои давраи аз соли 1999 то 2013 бо нишондиҳандаи афзоиши ҳарсолаи музди миёнаи меҳнат дар ҷумҳурӣ;
- барои давраи пас аз 1 январи соли 2013 аз рӯйи нишондиҳандаи афзоиши солонаи индекси нархҳои истеъмолӣ.
122. Нишондиҳандаи солонаи афзоиши музди миёнаи меҳнат дар ҷумҳурӣ ва индекси афзоиши нархҳои истеъмолиро мақоми ваколатдори давлатии омор муқаррар менамояд.
123. Индексатсияи сармояи шартии нафақавӣ пас аз тасдиқи расмии нишондиҳандаҳо аз ҷониби мақоми ваколатдори давлатӣ оид ба омор ва тасдиқи онҳо бо фармоиши муассиса суғурта, анҷом дода мешавад.
124. Индексатсияи сармояи шартии нафақавӣ мутобиқи Тартиби индексатсияи нафақаҳо ва сармояи шартии нафақавӣ, ки бо қарори Ҳукумакти Ҷумҳурии Тоҷикистон аз 25 сентябри соли 2015, №588 тасдиқ шудааст, амалӣ карда мешавад.

§13. Ҳисоб кардани сармояи нафақавӣ

125. Андозаи пардохти маблағҳои андӯхти нафақавӣ дар асоси ҳуҷҷатҳои баҳисобгирии инфиродӣ, бо назар доштани маблағи умумии андӯхти нафақавии дар қисми махсуси суратҳисоби инфиродии шахси суғурташуда гузаронидашуда муайян карда мешавад ва он аз собиқаи суғуртавӣ, пардохти воқеии саҳми суғуртавӣ ва даромадҳои аз сармоягузории он ба дастомада вобаста мебошад. 
126. Сармояи нафақавӣ ҳар сол аз рӯйи натиҷаҳои соли молиявӣ мувофиқи формулаи зерин ҳисоб карда мешавад:

 
ки ин ҷо: 
 - маблағи умумии андӯхтҳои нафақавӣ (сармояи нафақавӣ) ба ҳолати охири соли дахлдор;
[image: ][image: ] - саҳмҳои суғуртавии пардохтшуда барои соли молиявии t;
 - коэффитсенти даромаднокӣ аз ҷойгиркунии андӯхти нафақавӣ дар соли молиявии t;
1
n – соли молиявӣ, ки шахси суғурташуда барои таъини нафақа ба муассисаи суғурта муроҷиат намудааст;
[image: ] - андозаи қисми захиравии нафақаи суғуртавии пардохтшаванда дар соли n.

[bookmark: _Toc168643061]§14. Ташаккули иқтибос аз суратҳисоби инфиродӣ

127.  Иқтибос аз суратҳисоби инфиродии шахси суғурташуда, ки аз ҷониби ММБИ омода мешавад, маълумотҳоро оид ба музди меҳнат, саҳмҳои нафақавӣ, ки барои тамоми давраи фаъолияти меҳнатӣ ҳисоб ва пардохт шудааст, дар бар мегирад. Иқтибос аз суратҳисоби инфиродӣ маълумоти боэътимодро оид ба ҳолати суратҳисоб ва ҳаракати маблағи пулии шахси суғурташуда пешниҳод менамояд.
128. Дар иқтибос аз суратҳисоби инфиродии шахси суғурташуда рақами иқтибос, сана, РМС, насаб, ном, номи падар, суроғаи макони истиқомат, силсила ва рақами шиноснома, давраҳои фаъолияти меҳнатӣ, сармояи нафақавӣ аз рӯйи шакли муқарраршуда тибқи замимаҳои 63 ва 118 Тартиби мазкур нишон дода мешавад.
129. Дар асоси иқтибос аз суратҳисоби инфиродии шахси суғурташуда ММБИ андозаи қисмҳои суғуртавӣ ва захиравии нафақаи суғуртавиро ҳисоб мекунад, ки он ба парвандаи нафақавӣ ҳамроҳ карда мешавад.

[bookmark: _Toc168643062]§15. Формулаи ҳисоб кардани андозаи қисми суғуртавии нафақаи суғуртавӣ

130. Пас аз оне, ки бадалкунии ҳуқуқҳои нафақавӣ анҷом дода шудааст ва СШН ба ҳолати рӯзи муроҷиати шахси суғурташуда ҳисоб карда шудааст, андозаи қисми суғуртавии нафақаи суғуртавӣ ҳисоб карда мешавад.
131. Андозаи қисми суғуртавии нафақаи суғуртавӣ  тибқи моддаи 24 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» аз рӯйи формулаи зерин муайян карда мешавад:

ки ин ҷо: T - давраи пардохти пешбинишудаи нафақаи суғуртавӣ.

[bookmark: _Toc168643063]§16. Тартиби ҳисоб кардани қисми суғуртавии нафақаи суғуртавӣ аз рӯйи синну сол

132. Пас аз ҳисоб кардани қисми суғуртавии нафақаи суғуртавӣ барои муайян намудани андозаи ниҳоии он тибқи моддаи 14 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» зарур аст инҳо ба назар гирифта шавад: агар андозаи қисми суғуртавии нафақаи суғуртавӣ аз рӯйи синну сол ҳангоми доштани собиқаи пурраи суғуртавӣ (барои мардҳо зиёда аз 25 сол ва барои занҳо 20 сол) камтар аз андозаи муқарраршудаи нафақаи заминавӣ бошад, пас қисми суғуртавии нафақаи суғуртавӣ ба андозаи 100 фоиз аз нафақаи заминавӣ муқаррар карда мешавад. Дар ҳолати доштани собиқаи нопурраи суғуртавӣ (зиёда аз 5 сол) қисми суғуртавии нафақаи суғуртавӣ аз рӯйи синну сол ба андозаи 70 фоиз аз нафақаи заминавӣ барои шахсоне, ки:
· дар қисмҳои 1 ва 3 моддаи 13 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» пас аз расидан ба синну соли муқарраршудаи умумии нафақа, яъне 63 солагӣ барои мардон ва 58 солагӣ барои занон;
· дар қисми 2 моддаи 13 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» пас аз расидан ба синни 53 солагӣ барои мардон ва 48 солагӣ барои занон пешбинӣ шудаанд, муқаррар карда мешавад.

[bookmark: _Toc168643064][bookmark: _Toc168643065]§17. Ҳисоб кардани қисми суғуртавии нафақаи суғуртавӣ аз рӯйи маъюбӣ

133. Қисми суғуртавии нафақаи суғуртавӣ аз рӯйи маъюбӣ тибқи қисми 1 моддаи 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» бо андозаҳои зерин муқаррар карда мешавад:
- ба маъюбони гурӯҳи I – 100 фоиз аз қисми суғуртавии нафақаи суғуртавӣ аз рӯйи синну сол;
- ба маъюбони гурӯҳи II – 85 фоиз аз қисми суғуртавии нафақаи суғуртавӣ аз рӯйи синну сол;
- ба маъюбони гурӯҳи III – 70 фоиз аз қисми суғуртавии нафақаи суғуртавӣ аз рӯйи синну сол.
134. Андозаи қисми суғуртавии нафақаи суғуртавӣ аз рӯйи маъюбӣ ҳангоми доштани собиқаи пурраи суғуртавӣ (зиёда аз 5 сол) тибқи моддаи 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» набояд аз андозаи зерин кам бошад:
- ба маъюбони гурӯҳи I - 150 фоиз аз андозаи нафақаи заминавӣ;
- ба маъюбони гурӯҳи II - 125 фоиз аз андозаи нафақаи заминавӣ;
- ба маъюбони гурӯҳи III - 100 фоиз аз андозаи нафақаи заминавӣ. 
135. Ҳангоми собиқаи нопурраи суғуртавӣ (камтар аз 5 сол) нафақаи суғуртавӣ аз рӯйи маъюбӣ таъин карда намешавад. Дар ин маврид маъюбон ба гирифтани нафақаи иҷтимоӣ аз рӯйи маъюбӣ ҳуқуқ доранд.

§18. Ҳисоб кардани қисми суғуртавии нафақаи суғуртавӣ аз рӯйи МШС

136. Агар андозаи қисми суғуртавии нафақаи суғуртавӣ аз рӯйи МШС ҳангоми доштани собиқаи суғуртавии пурра (зиёда аз 5 сол) аз андозаи муқарраршудаи нафақаи заминавӣ камтар бошад, пас қисми суғуртавии нафақаи суғуртавӣ тибқи моддаи 26 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба андозаи зерин муқаррар карда мешавад:
- барои як узви корношоями оила – 100 фоиз аз андозаи нафақаи заминавӣ; 
- барои ду узви корношоями оила – 150 фоиз аз андозаи нафақаи заминавӣ;
- барои се ва зиёда аз он аъзои корношоями оила – 200 фоиз аз андозаи нафақаи заминавӣ.
137. Нафақаи суғуртавӣ аз рӯйи МШС ба кӯдакони аз падару модар маҳрумшуда ҳангоми доштани собиқаи суғуртавии пурра (зиёда аз 5 сол) наметавонад аз андозаҳои зерин кам бошад:
- барои як узви корношоями оила – 150 фоиз аз андозаи нафақаи заминавӣ;
- барои ду узви корношоями оила – 200 фоиз аз андозаи нафақаи заминавӣ;
- барои се ва зиёда аз он аъзои корношоями оила – 250 фоиз аз андозаи нафақаи заминавӣ.
138. Ҳангоми собиқаи нопурраи суғуртавӣ (камтар аз 5 сол) нафақаи суғуртавӣ аз рӯйи МШС таъин карда намешавад. Дар ин маврид аъзои корношоями оила ба гирифтани нафақаи иҷтимоӣ аз рӯйи МШС ҳуқуқ доранд.
139. Ба аъзои корношоями оилаи саробони фавтида, ки синнашон ба 18 расидааст, пардохти нафақаи суғуртавӣ аз рӯйи МШС то расидан ба синни 23 солагӣ боздошта мешавад.
140. Ба аъзои корношоями оилаи саробони фавтида , ки синнашон ба 18 расидааст ва ба шуъбаи рӯзонаи таҳсил дар муассисаи таҳсилоти олӣ ва миёнаи касбӣ дохил шудаанд, пардохти нафақаи суғуртавӣ аз рӯйи МШС аз санаи қатъ гардидан (санаи ба синни 18-солагӣ расидан ё санаи ба охир расидани муассисаи таҳсилоти миёна) бо шарти пешниҳоди маълумотномаи муассисаи таҳсилоти олӣ ё миёнаи касбӣ дар бораи донишҷӯ (хонанда) шудан, барқарор карда мешавад. 
141. Дар сурати дохил шудан ба муассисаи таҳсилоти олӣ ва миёнаи касбӣ дар синни аз 18-сола боло (аз 19 то 22 сола), пардохти нафақаи суғуртавӣ аз рӯйи МШС аз рӯзи дохилшавӣ ба сафи донишҷӯ (хонанда) идома дода мешавад.
142. Ҳар як нимсолаи соли хониш (31 июл ва 31 январ) то муайян намудани далели идомаи таҳсил дар муассисаи олӣ ё миёнаи касбӣ пардохти нафақаи суғуртавӣ аз рӯйи МШС ба донишҷӯён (хонандагон) боздошта мешавад.
143.  Баъди аз ҷониби донишҷӯён (хонандагон) пешниҳод намудани маълумотнома, ки идомаи таҳсилашонро дар муассисаи таҳсилоти олӣ ё миёнаи касбӣ тасдиқ мекунад, пардохти нафақаи суғуртавӣ аз рӯйи МШС аз рӯзи боздошти он идома дода мешавад.
144. Пардохти нафақаи суғуртавӣ аз рӯйи МШС ба донишҷӯён (хонандагон) аз рӯзи хатми муассисаи таҳсилоти олӣ ё миёнаи касбӣ на дертар аз санаи ба синни 23 солагӣ расидан, қатъ мегардад.
145. Пардохти нафақаи суғуртавӣ аз рӯйи МШС ба донишҷӯёни (хонандагони) аз 23-сола калон, ки то синни 18-солагӣ маъюб гардидаанд, аз рӯзи хатми муассисаи таҳсилоти олӣ ё миёнаи касбӣ қатъ мегардад.
146. Барои кӯдакони аз падару модар маҳрумшуда қисми суғуртавии нафақаи суғуртавӣ аз рӯйи МШС ба андозаи нафақаи суғуртавие ҳисоб карда мешавад, ки ба он ҳарду саробон ҳуқуқ доштанд.
147. Дар ин ҳолат, нафақаи суғуртавӣ аз рӯйи МШС дар асоси ба нафақа ҳуқуқ пайдо кардани ҳар кадоме аз волидайн бо дар назар доштани кафолати давлатии ҳадди ақал ҳисоб карда мешавад.
148. Дар ҳама ҳолатҳо ҳангоми волидони фавтида собиқаи суғуртавии зиёда аз 60 моҳа дошта бошад, нафақаи суғуртавӣ аз рӯйи МШС бо дар назар доштани собиқаи суғуртавии пурра, ҳисоб карда мешавад.
149. Дар ҳолатҳое, ки агар собиқаи суғуртавии яке аз волидони фавтида камтар аз 60 моҳ бошад, пас кӯдакон ҳуқуқи гирифтани нафақаи суғуртавӣ аз рӯйи МШС –ро гум мекунанд. Новобаста аз ҳуқуқ надоштани яке аз сарбони фавтида ба гирифтани нафақаи суғуртавӣ, суғуртаи нафақавии саробони дигари фавтида ба кӯдакон дар ҳолати маҳрум шудан аз ҳарду саробон (ятими кулл) ҳисоб карда мешавад.
150. Нафақаи суғуртавӣ аз рӯйи МШС, ки вафоти саробон бар асари гузаштани хизмати ҳатмии ҳарбии муҳлатнок аз рӯйи даъват фаро расидааст, таъин карда намешавад. Дар ин ҳолат аъзои корношоями оила ба гирифтани нафақаи иҷтимоӣ аз рӯйи МШС ҳуқуқ доранд.

[bookmark: _Toc168643067][bookmark: _Toc139441964][bookmark: _Toc168643068]§19. Татбиқи коэффитсентҳои ноҳиявӣ ҳангоми ҳисоб кардани қисми суғуртаи
нафақаи суғуртавӣ

151. Ба шахсони дар ҳудудҳое зиндагонӣ мекунанд, ки тибқи қарори Ҳукумати Ҷумҳурии Тоҷикистон аз 3 майи соли 2014, №303 «Дар бораи коэффитсентҳои ноҳиявӣ, коэффитсентҳо барои кор дар биёбон, ҷойҳои беоб ва ноҳияҳои баландкӯҳ» коэффитсенти ноҳиявӣ муқаррар карда шудааст, андозаҳои қисми суғуртавии нафақаҳои суғуртавии ҳисобишуда аз рӯйи меъёрҳои камтарини пешбининамудаи моддаҳои 22, 25 ва 26 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба давраи истиқомати онҳо дар ин шаҳру ноҳияҳо бо дар назар доштани коэффитсентҳои ноҳиявии муқарраршуда ҳисоб, таъин ва пардохт карда мешаванд.
152. Андозаи қисми суғуртавии нафақаи суғуртавӣ, ки аз рӯйи меъёрҳои ҳадди ақал ҳисоб ва бо назар доштани коэффитсенти ноҳиявӣ таъин карда шудааст, ҳангоми сафар кардани нафақагир барои истиқомати доимӣ ба дигар шаҳр (ноҳия), ки ба музди меҳнат коэффитсенти ноҳиявии баландтар ё пасттар муқаррар карда шудааст, нафақаи ӯ бо дар назар доштани коэффитсенти нави ноҳиявӣ ҳисоб ва таъин карда мешавад. Дар ҳолате, ки агар дар макони нави истиқомати нафақагир дар ҳудуди ҷумҳурӣ коэффитсенти ноҳиявӣ ба музди меҳнат муқаррар нагардида бошад, андозаи қисми суғуртавии нафақаи суғуртавӣ бе дар назар доштани коэффитсенти ноҳиявӣ ҳисоб ва таъин карда мешавад.

§20. Ҳисоб кардани қисми захиравии нафақаи суғуртавӣ

153. Дар асоси иқтибос аз суратҳисоби инфиродии шахси суғурташуда ва сармояи нафақавии ҳисобкарда ба ҳолати рӯзи муроҷиати шахси суғурташуда, андозаи қисми захиравии нафақаи суғуртавӣ ҳисоб карда мешавад.
154. Андозаи қисми захиравии нафақаи суғуртавӣ мутобиқи моддаи 54 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» бо формулаи зерин муайян карда мешавад:

ки ин ҷо:
 – андозаи қисми захиравии нафақаи суғуртавӣ;
 – сармояи нафақавӣ.
155. Давраи пардохт барои қисми захиравии нафақаи суғуртавӣ бо ҳамон миқдори муқаррарнамуда барои қисми суғуртавии нафақаи суғуртавӣ тибқи қисми 4 моддаи 22 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ҳисоб карда мешавад, ки он 180 моҳро ташкил медиҳад. Дар мавридҳое, ки аз тарафи шахси суғурташуда батаъхиргузории муроҷиат барои таъини нафақаи суғуртавӣ ба расмият дароварда мешавад, давраи эҳтимолии пардохт мутобиқи моддаи 24 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муайян карда мешавад.
156. [bookmark: _Toc139441965]Агар андозаи қисми захиравии нафақаи суғуртавӣ аз андозаи нафақаи заминавии муқарраргардида 10 маротиба камтар бошад, пас андӯхти нафақавии шахси суғурташуда ҳамчун пардохти яквақта анҷом дода мешавад. Дар акси ҳол қисми захиравӣ ба андозаи нафақаи суғуртавӣ шомил карда мешавад.
157. Муқаррар намудани андозаи камтарин ва ниҳоӣ аз маблағҳои захираи нафақавӣ пешбинӣ намегардад.

§21. Тартиби ҳисоб кардани боздоштҳо аз нафақаи суғуртавӣ

158. Дар мавридҳои пешбинишудаи қонунгузории Ҷумҳурии Тоҷикистон ММБИ ё мақомоти маҳаллии муассисаи суғурта дар доираи ваколатҳои вогузоршуда тибқи моддаи 49 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» дар асоси ҳуҷҷатҳои зерин аз нафақа боздошт менамоянд:
· ҳуҷҷатҳои иҷрои мақомоти судӣ;
· қарорҳои муассисаи суғурта ва дигар мақомот, ки таъмини нафақаро амалӣ менамоянд, дар бораи бозпас гирифтани маблағи нафақаи барзиёд ба нафақагир пардохташуда, бинобар ба вуқӯъ омадани ҳолатҳое, ки боиси тағйир ёфтани андозаи нафақа ё қатъ гардидани пардохти он гардидааст ва ё дар натиҷаи ҳисобкунии нодуруст ё хатои техникии дигар;
· қарорҳои судҳо дар бораи ситонидани маблағи нафақа дар натиҷаи сӯйистифода аз тарафи нафақагир, ки бо тартиби судӣ муқаррар карда шудааст. 
159. Ҳангоми боздошт аз нафақа аз рӯйи ҳуҷҷатҳои иҷро барои шаҳрванд бояд на камтар аз 50 фоиз аз маблағи нафақа нигоҳ дошта шавад. 
160. Андозаи боздошт аз нафақаи суғуртавӣ аз маблағе, ки барои нафақагир пардохт мегардад, ҳисоб карда мешавад.
161. Қарорҳои ММБИ дар бораи боздошти маблағҳои нафақавии барзиёд ба нафақагир пардохтшуда метавонанд аз тарафи нафақагир дар мақоми болоии муассисаи суғурта ва (ё) суд мавриди шикоят қарор гиранд. 
162. Дар ҳолати қатъ гардидани пардохти нафақаи суғуртавӣ то пурра баргардонидани қарзҳо аз рӯйи маблағҳои барзиёд пардохтшудаи нафақаи мазкур, ки дар асоси қарори ММБИ ё мақомоти маҳаллии муассисаи суғурта боздошт шудааст, қарздорӣ бо тартиби судӣ рӯёнида мешавад.
163. Ҳангоми барои истиқомати доимӣ ба дигар шаҳр (ноҳия) дар ҳудуди ҷумҳурӣ кӯч бастани шахс, ММБИ ё мақомоти маҳаллии муассисаи суғуртаи макони истиқомати пештараи нафақагир дар парвандаи нафақавӣ маълумот оид ба барзиёд пардохт шудани нафақаро ворид мекунанд. Боздошти бақияи маблағи барзиёд пардохтгардидаро ММБИ ва ё мақомоти маҳаллии муассисаи суғурта дар макони истиқомати нави нафақагир идома медиҳад.
164. Ҳангоми нагирифтани маблағи нафақаи суғуртавӣ бинобар вафоти нафақагир, ки ӯ қарздор мебошад, маблағи мазкур бояд аз ҳисоби нафақаи нагирифта ё кумакпулии нафақагир боздошта шавад.
165. Аз ҳисоб баровардани маблағи барзиёд пардохтшудаи нафақаи суғуртавӣ бинобар сабаби вафот ё кӯч бастани нафақагир ба макони зисти доимӣ берун аз ҷумҳурӣ дар асоси қарори комиссияи муассисаи суғурта ё суд амалӣ карда мешавад.

166. Ба нафақаҳои суғуртавӣ тибқи моддаи 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» аз ҳисоби маблағҳои буҷети ҷумҳуриявӣ ба андозаҳои зерин иловапулиҳо муқаррар карда мешаванд:
1) ба андозаи 150 фоизи нафақаи заминавӣ:
- ба иштирокчиён ва маъюбони амалиёти ҷангӣ дар ҳудуди давлатҳои дигар;
- ба иштирокчиён ва маъюбони рафъи оқибати садамаи Нерӯгоҳи барқи атомии Чернобил ва минтақаҳои дигари олудагии радиоактивӣ;
- ба маъюбони гурӯҳи I, ки маъюбиашон ҳангоми иҷрои уҳдадориҳои хизмати ҳарбӣ аз рӯйи даъват фаро расидааст; 
2) ба андозаи 100 фоизи нафақаи заминавӣ:
- ба шахсоне, ки дар ноҳияи Мурғоб доимӣ истиқомат мекунанд;
- ба шахсоне, ки на камтар аз 15 сол собиқаи хизмати давлатӣ доранд;
3) ба андозаи 50 фоизи нафақаи заминавӣ:
- ба маъюбони гурӯҳи I ва гурӯҳҳои I ва II, ки аз овони кӯдакӣ кор намекунанд;
- кӯдакони маъюби то 18-сола;
- ба маъюбони гурӯҳи II, ки кор намекунанд ва маъюбиашон дар натиҷаи иҷрои уҳдадориҳои хизмати ҳарбӣ аз рӯйи даъват ба амал омадааст.
167. Ба шахсоне, ки дар як вақт барои гирифтани иловапулиҳо аз рӯйи якчанд асосҳо ҳуқуқ доранд, якчанд иловапулӣ муқаррар карда мешавад.
168. Ба шахсоне, ки дар ноҳияи Мурғоби Вилояти Мухтори Куҳистони Бадахшон (минбаъд ВМКБ) доимӣ зиндагӣ карда, аз рӯйи МШС нафақаи суғуртавӣ мегиранд, иловапулӣ ба ҳар як аъзои ғайриқобили меҳнати оила таъин карда мешавад.
169. Шахсоне, ки бо мукофотҳои давлатӣ сарфароз гардонида шудаанд, тибқи Қонуни Ҷумҳурии Тоҷикистон «Дар бораи мукофотҳои давлатии Ҷумҳурии Тоҷикистон» ба иловапулӣ ҳуқуқ доранд.
170. Ба шахсоне, ки бо мукофотҳои давлатӣ сарфароз гардонида шудаанд, иловапулӣ аз қисми суғуртавии нафақаи таъиншуда бо фоизҳои муқаррарнамудаи Қонуни Ҷумҳурии Тоҷикистон «Дар бораи мукофотҳои давлатии Чумҳурии Тоҷикистон» ҳисоб карда мешавад.
171. Андозаи иловапулиҳои пешбининамудаи моддаи 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба музди меҳнати онҳо, ки тибқи қонунгузории Ҷумҳурии Тоҷикистон коэффитсенти ноҳиявӣ муқаррар карда шудааст, ҳангоми истиқомат дар ин шаҳру ноҳияҳо бо истифодаи ин коэффитсентҳо ҳисоб карда мешавад.
172. Дар сурати ба нафақагир таъин намудани иловапулӣ аз ҳисоби маблағҳои буҷети маҳаллӣ нусхаи қарори мақомоти иҷроияи маҳаллии ҳокимияти давлатӣ ба парвандаи нафақавӣ ҳамроҳ карда мешавад.

173. Бозҳисобии нафақаи суғуртавӣ тибқи моддаҳои 43 ва 46 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» бо асосҳои зерин анҷом дода мешавад:
· ба намуди дигари нафақаи гузаштан;
· тағйир ёфтани гурӯҳи маъюбӣ;
· тағйир ёфтани теъдоди аъзои ғайриқобили меҳнати оила, ки ба нафақа аз рӯйи МШС таъмин карда мешаванд;
· ба охир расидани муҳлати зиёда аз 2 солаи фаъолияти меҳнатӣ бо шарти пардохти саҳмҳои суғуртавӣ баъди таъини нафақа аз рӯйи синну сол ё маъюбӣ;
· пешниҳоди маълумоти иловагӣ оид ба музди меҳнат;
· шикояти нафақагир;
· тағйири андозаи нафақаи заминавӣ.
174. Бо ҳамин шартҳо нафақаи суғуртавии ба андозаи нафақаи заминавӣ таъиншуда, бинобар мавҷуд набудани даромад, бозҳисобӣ карда мешавад. 
175. Барои бозҳисобӣ ва аз як намуди нафақа ба дигар намуд гузаронидани он тибқи тартиби пешбининамудаи ҳамин банд, варақаи ҳисобӣ ва қарори дахлдор ба расмият дароварда мешавад.
176. Ҳангоми пайдо шудани ҳуқуқ ба зиёд кардани андозаи нафақаи суғуртавӣ он аз рӯзи якуми моҳе, ки аризадиҳанда ба мақомоти маҳаллии муассисаи суғуртаи маҳалли зисти доимии худ муроҷиат кардааст, вале на пештар аз рӯзи пайдо шудани ҳуқуқ ба он, бозҳисобӣ карда мешавад.
177. Дар сурати пайдо шудани ҳолатҳое, ки боиси коҳиши андозаи нафақаи суғуртавӣ мегарданд, нафақаи суғуртавӣ аз рӯзи якуми баъди он моҳи пайдо шудани ҳолатҳои пешбининамудаи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ», ки барои кам кардани андозаи нафақа асос мебошанд, бозҳисобӣ карда мешавад.

178. Аз як намуди нафақаи суғуртавӣ ба дигар намуди он гузаронидан аз рӯзи аввали баъди моҳе, ки муроҷиат ба мақомоти маҳаллии муассисаи суғуртаи маҳалли бақайдгирии нафақагир бо замимаи ҳуҷҷатҳои зарурӣ ворид шудааст, ба амал бароварда мешавад. 
179. Ҳангоми аз нафақаи суғуртавӣ аз рӯйи маъюбӣ ба нафақаи суғуртавӣ аз рӯйи синну сол гузаронидан, қисми суғуртавии нафақа бо тартиби зерин муайян карда мешавад:
- дар ҳолате, ки агар нафақагир маъюби гурӯҳи I бошад, андозаи қисми суғуртавии то вақти муроҷиат амалкунанда бе тағйир монда мешавад;
- дар ҳолате, ки агар нафақагир маъюби гурӯҳҳои II ё III бошад, нафақа ба андозаи 100 фоизи қисми суғуртавии нафақаи суғуртавӣ аз рӯйи синну сол таъин карда мешавад.
180. Ҳангоми аз нафақаи суғуртавӣ аз рӯйи маъюбӣ ба нафақаи суғуртавӣ аз рӯйи синну сол гузаронидан дар ҳамаи ҳолатҳо меъёрҳои камтарин барои қисми суғуртавии нафақа аз рӯйи синну сол пешбинишуда, ки дар моддаи 22 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» зикр гардидаанд, риоя карда мешаванд.
181. Ҳангоми аз нафақаи суғуртавӣ аз рӯйи синну сол бо нафақаи суғуртавӣ аз рӯйи маъюбӣ гузаронидан, қисми суғуртавии нафақа тибқи қисми суғуртавии то вақти муроҷиат амалкунанда бо назар доштани таносуби (фоизҳои) ба гурӯҳи маъюбӣ тааллуқдошта ҳисоб ва муқаррар карда мешавад. Дар ин маврид меъёрҳои ҳадди ақали барои қисми суғуртивии нафақаи суғуртавӣ аз рӯйи маъюбӣ пешбинишуда, ки дар моддаи 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муқаррар шудаанд, риоя карда мешаванд.
182. Андозаи қисми захиравии нафақа бетағйир монда, пардохти он идома меёбад.
183. Андозаи нафақаи суғуртавӣ, ки дар натиҷаи аз як намуд ба дигар намуди нафақа гузаронидан ҳосил шудааст, дар намуди қарори ММБИ аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад, ки он ба парвандаи нафақавӣ ҳамроҳ карда мешавад.

184. Ҳангоми тағйир ёфтани гурӯҳи маъюбӣ, ки барои зиёд кардани андозаи нафақаи суғуртавӣ асос мебошад, нафақа ба андозаи нав аз рӯзи тағйир ёфтани гурӯҳи маъюбӣ пардохт мешавад.
185. Талаботи бандҳои 176 ва 177 Тартиби мазкур нисбат ба нафақаҳои суғуртавӣ аз рӯйи маъюбӣ татбиқ карда мешаванд, агар дар давраи маъюбӣ танаффус ба амал наомада бошад.
186. Дар мавриди ба миён омадани танаффус дар маъюбӣ, барқарор намудани пардохтҳои нафақаи суғуртавӣ аз рӯйи маъюбӣ бо тартиби зерин амалӣ карда мешавад:
- дар мавриде, ки агар аз рӯзи ба охир расидани муҳлати маъюбӣ то рӯзи муоинаи такрорӣ на зиёда аз як моҳ гузашта бошад, пас нафақа аз рӯзи ба охир расидан муҳлати маъюбӣ аз рӯйи гурӯҳи ҳангоми муоинаи такрорӣ муқарраршуда пардохт мешавад, дар ин ҳолат муроҷиат ва пешниҳод намудани маълумотномаҳои тасдиқкунанда ба мақомоти маҳаллии муассисаи суғуртаи маҳалли истиқомат на дертар аз 3 моҳ баъди муоинаи такрорӣ сурат гирифта бошад;
- дар мавриде, ки агар аз рӯзи ба охир расидани муҳлати маъюбӣ то рӯзи муоинаи такрорӣ на зиёда аз як моҳ гузашта бошад, аммо муроҷиат ва маълумотномаҳои тасдиқкунанда ба мақомоти маҳаллии муассисаи суғуртаи маҳалли истиқомат бо мурури 3 моҳи баъди муоинаи такрорӣ пешниҳод шуда бошанд, пас нафақа аз рӯзи муроҷиат пардохт мешавад; 
- дар мавриде, ки агар аз рӯзи ба охир расидани муҳлати маъюбӣ то рӯзи муоинаи такрорӣ зиёда аз як моҳ гузашта бошад, нафақа баъди муроҷиат ва пешниҳод намудани маълумотномаи тасдиқкунанда ба мақомоти маҳаллии муассисаи суғурта пардохт мешавад;
- дар мавриде, ки агар маъюбӣ бо мақсадҳои омӯзиш, санҷиш ва дигар ҳолатҳои вобаста ба таъмини шаффофият ва дурустии муқаррар намудани маъюбӣ дар асоси санади расмии мақоми ваколатдори давлатӣ оид ба ташхиси тиббию иҷтимоӣ муваққатан боздошта шуда бошад, пас аз тасдиқ шудани гурӯҳи маъюбӣ, ба дигар гурӯҳи маъюбӣ ё ба дигар намуди нафақа гузаронидан, барои давраи боздошти маъюбӣ аз рӯйи гурӯҳи маъюбии то вақти муоинаи такрорӣ муқарраршуда нафақа ҳисоб ва пурра пардохт мешавад, агар аз ҷониби мақоми ваколатдори давлатӣ оид ба ташхиси тиббию иҷтимоӣ ҳолати дигар муқаррар нагардида бошад. 
187. Бознигарии нафақаи суғуртавӣ аз рӯйи маъюбӣ ҳангоми тағйир ёфтани гурӯҳи маъюбӣ бо тартиби зерин амалӣ карда мешавад:
 - дар мавриди аз гурӯҳи I ба гурӯҳҳои II ё III гузаронидан қисми суғуртавии нафақа, ки то вақти тағйир ёфтани гурӯҳи маъюбӣ муқаррар шудааст, бе тағйир монда шуда, пардохти нафақа бо фоизҳо ба СШН, ки ба гурӯҳи нави маъюбии муқарраршуда дахл доранд, тибқи қисми 1 моддаи 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» амалӣ карда мешавад;
 - дар мавриди аз гурӯҳи III ба гурӯҳҳои II ва I ё аз гурӯҳи II ба гурӯҳи I гузаронидан қисми суғуртавии нафақаи суғуртавӣ ба андозаи 100 фоизи нафақаи суғуртавӣ аз рӯйи синну сол таъин ва пардохт карда мешавад.
Дар ҳарду ҳолати дар сархатҳои якум ва дуюми ҳамин банд зикршуда андозаи қисми суғуртавии нафақаи суғуртавӣ аз рӯйи маъюбӣ набояд аз меъёрҳои камтарини дар моддаи 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» зикргардида кам бошад.
188. Қисми захиравии нафақаи суғуртавӣ барои нафақагирони суғуртавӣ аз рӯйи маъюбӣ баъди ба синну соли нафақаи умумӣ расидан тибқи тартиби пешбининамудаи параграфи 20 ҳамин боби Тартиби мазкур ҳисоб карда мешавад.
189. Андозаи нафақаи суғуртавӣ аз рӯйи маъюбӣ, ки дар натиҷаи бознигарии нафақа муайян шудааст, дар намуди қарори ММБИ аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад, ки он ба парвандаи нафақавӣ ҳамроҳ карда мешавад.

190. Ҳангоми тағйир ёфтани теъдоди аъзои ғайриқобили меҳнати оила, ки аз рӯйи МШС нафақаи суғуртавӣ мегиранд, нафақаи суғуртавӣ аз рӯйи МШС аз ҳиссаи умумии нафақаи суғуртавӣ аз рӯйи МШС аъзои ғайриқобили меҳнати оила, ки ҳуқуқи гирифтани онро гум кардааст, бо дар назар доштани шартҳои қисми 3 моддаи 26 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» кам карда мешавад.
191. Андозаи нави нафақаи суғуртавӣ, ки дар натиҷаи бознигарии нафақа муайян шудааст, дар намуди қарори ММБИ аз рӯйи шакли муқарраршуда тибқи замимаҳои 46-62 Тартиби мазкур ба расмият дароварда мешавад, ки он ба парвандаи нафақавӣ ҳамроҳ карда мешавад.

192. Бозҳисобии нафақаи суғуртавӣ аз рӯйи синну сол вобаста ба давом додани фаъолияти меҳнатӣ барои даврае, ки шахси суғурташуда ё корфармо ба макони ӯ баъд аз таъини нафақаи суғуртавӣ саҳмҳои суғуртавиро пардохт намудааст, амалӣ карда мешавад. Дар ин маврид сармояи шартии нафақавие, ки баъд аз таъини нафақа ташаккул ёфта, тибқи параграфи 15 ҳамин боби Тартиби мазкур ҳисоб карда шудааст, ба миқдори моҳҳои давраи эҳтимолии пардохт тақсим карда мешавад, ки он мутобиқи моддаи 24 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» бо дар назар доштани ба таъхир андохтани таъини нафақаи суғуртавӣ муайян карда мешавад. Маблағи бо ҳамин тарз бадастомада, ки дар натиҷаи тақсими СШН ташаккул ёфта, баъд аз таъини нафақаи суғуртавӣ барои давраи эҳтимолии пардохт ҳисоб карда шудааст, ба андозаи қисми суғуртавии нафақаи суғуртавии ҷорӣ илова карда мешавад. 
193. Агар қисми суғуртавии нафақаи суғуртавии шахси барои бозҳисобӣ муроҷиаткарда аз рӯйи меъёрҳои камтарин тибқи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муқаррар гардида бошад, маблағи дар натиҷаи бозҳисобӣ ҳосилшуда ба маблағи қисми суғуртавии нафақаи суғуртавӣ аз ҳисоби маблағи муассисаи суғурта илова карда мешавад, на ба маблағи қисми суғуртавии нафақаи суғуртавии аз ҳисоби буҷети ҷумҳуриявӣ маблағгузоришаванда. 
194. Дар ҳама ҳолатҳо андозаи қисми суғуртавии нафақаи суғуртавӣ баъд аз бозҳисобӣ набояд аз меъёрҳои камтарини пешбининамудаи моддаҳои 22 ва 25 Қонуни Ҷумҳурии Тоҷикистон «Дар бораи нафақаҳои суғуртавӣ ва давлати» кам бошад.
195. Қисми захиравии нафақаи суғуртавӣ аз рӯйи синну сол, аз ҷумла нафақаҳои суғуртавӣ аз рӯйи синну сол бо шартҳои имтиёзнок, ки дар қисми махсуси суратҳисоби инфиродии нафақагири барои бозҳисобӣ муроҷиаткарда аз ҳисоби саҳмҳои суғуртавӣ баъди таъиноти аввалӣ ташаккул ёфтаанд, якбора ҳисоб ва пардохт карда мешаванд.
196. Бозҳисобии андозаи нафақаҳои суғуртавӣ тибқи талаботи қисми 4 моддаи 46 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» дар натиҷаи аз тарафи нафақагир баъд аз ба нафақа баромадан идома додани фаъолияти меҳнатӣ ва пардохти саҳмҳои суғуртавӣ (ё ба ҷойи ӯ пардохт кардан), баъди ба анҷом расонидани фаъолияти меҳнатӣ як маротиба сурат гирифта, аз санаи якуми моҳи баъди моҳе, ки дар он ба мақомоти маҳаллии муассисаи суғуртаи макони истиқомоти нафақагир ариза ва ҳуҷҷатҳои зарурӣ пешниҳод шудаанд, пардохт карда мешавад.
197. Анҷом ёфтани фаъолияти меҳнатӣ бо фармони корфармо тасдиқ карда мешавад. Анҷом ёфтани фаъолияти соҳибкории инфиродӣ ва аъзогӣ дар хоҷагии деҳқонӣ бо маълумотномаи мақомоти андоз, ки дар он анҷом ёфтани фаъолияти соҳибкорӣ ва ё аъзогии хоҷагии деҳқонӣ нишон дода шудааст, тасдиқ карда мешавад. 
198. Бозҳисобии андозаи нафақаи суғуртавӣ вобаста ба идомаи фаъолияти меҳнатии нафақагир баъд аз таъини нафақа ва аз тарафи ӯ (ё ба ҷойи ӯ) пардохтани саҳмҳои суғуртавӣ дар мавриде амалӣ карда мешавад, ки агар фаъолияти меҳнатӣ на камтар аз 24 моҳ идома ёфта бошад.
199. Бозҳисобии андозаи қисми суғуртавии нафақаи суғуртавӣ вобаста ба идомаи фаъолияти меҳнатии нафақагир баъд аз ба нафақа баромадан дар асоси маълумотҳои тасдиқшуда дар бораи музди меҳнат ва пардохти саҳмҳои суғуртавии ММБИ амалӣ карда мешавад. 
200. [bookmark: _Toc139441972]Андозаи нави нафақаи суғуртавӣ, ки дар натиҷаи бозҳисобии қисми суғуртавии нафақаи суғуртавӣ муайян шудааст, дар намуди қарори ММБИ аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад, ки он ба парвандаи нафақавӣ ҳамроҳ карда мешавад.

[bookmark: _Toc168643079]§ 28. Тағйири нафақаи заминавӣ

201. Ҳангоми тағйири андозаи нафақаи заминавӣ, андозаи қисми суғуртавии ҳама намудҳои нафақаи суғуртавӣ бознигарӣ карда мешаванд. 
202. Бознигарии нафақаи суғуртавӣ бинобар тағйири андозаи нафақаи заминавӣ бо тартиби зерин амалӣ карда мешавад:
- аз нафақаи суғуртавӣ андозаи қисмҳои суғуртавӣ ва захиравӣ, инчунин иловапулӣ ба онҳо ҷудо карда мешавад;
- аз қисми суғуртавии нафақаи суғуртавӣ и маблағҳое ҷудо мегарданд, ки аз ҳисоби маблағҳои суғуртаи ҳатмии нафақавӣ ва буҷети ҷумҳуриявӣ пардохт мешаванд;
- дар ҳолатҳое, ки агар андозаи таъиншудаи қисми суғуртавии нафақаи суғуртавӣ аз андозаи нафақаи заминавӣ, ки бо фармони Президенти Ҷумҳурии Тоҷикистон тағйирёфта камтар бошад, он гоҳ андозаи он мутобиқи моддаҳои 22, 25, 26 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» вобаста ба намуди нафақаи суғуртавии таъиншуда зиёд карда мешавад; 
- фарқияти байни андозаи нафақаи заминавии бо фармони Президенти Ҷумҳурии Тоҷикистон тағйирёфта ва қисми суғуртавии нафақаи суғуртавӣ ба маблағе илова карда мешавад, ки аз қисми суғуртавии нафақаи суғуртавӣ ҳамчун аз ҳисоби маблағҳои буҷети ҷумҳуриявӣ пардохтшуда ҷудо карда шудааст;
- мутобиқати андозаи бознигаришудаи қисми суғуртавии нафақаи суғуртавӣ ба кафолати давлатии камтарин, ки дар моддаҳои 22, 25 ва 26 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» вобаста ба намуди нафақаи суғуртавии таъингардида муқаррар шудаанд, санҷида мешавад;
- бо ҳамин бознигарии қисми суғуртавии нафақаи суғуртавӣ ба итмомрасида ҳисобида мешавад.
203. Ба ҳамин монанд иловапулии муқарраргардида ба нафақаи суғуртавӣ вобаста ба тағйирёбии андозаи нафақаи заминавӣ бознигарӣ карда мешавад. Тибқи моддаи 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» андозаи нави иловапулӣ бо таносуби дахлдор аз андозаи нафақаи заминавии бо фармони Президенти Ҷумҳурии Тоҷикистон тағйирёфта, ҳисоб карда мешавад.
204. Андозаи нави қисми суғуртавии нафақаи суғуртавӣ ва иловапулӣ ба он, ки дар натиҷаи бознигарӣ ҳосил шудааст, дар намуди қарори ММБИ аз рӯйи шакли муқарраршуда тибқи замимаҳои 46 ва 62 Тартиби мазкур ба расмият дароварда мешавад, ки он ба парвандаи нафақавӣ ҳамроҳ карда мешавад.
[bookmark: _Toc168643080]§29. Тартиби индексатсияи нафақаи суғуртавӣ

205. Нафақаи суғуртавӣ бояд ҳар сол индексатсия карда шавад. Дар ин ҳолат қисми суғуртавии нафақаи суғуртавӣ ба нишондиҳандаи афзоиши индекси нархҳои истеъмолӣ индексатсия карда мешавад. 
206. Нишондиҳандаи афзоиши индекси нархҳои истеъмолӣ аз ҷониби мақомоти ваколатдори давлатӣ оид ба омор муайян карда мешавад.
207. Индексатсияи нафақаи суғуртавӣ аз ҷониби ММБИ дар асоси Фармони Президенти Ҷумҳурии Тоҷикистон ва фармоиши муассисаи суғурта анҷом дода мешавад. 
208. Қисми суғуртавии нафақаи суғуртавӣ аз рӯйи формулаи зерин индексатсия карда мешавад: 
,

ки ин ҷо: 
 – андозаи нафақаи суғуртавӣ пас аз индексатсия;

ИНИ - индекси нархҳои истеъмолӣ барои соли ҷории андозӣ;
 – андозаи нафақаи суғуртавӣ то индексатсия;

209. Қисми захиравии нафақаи суғуртавӣ индексатсия карда намешавад.
[bookmark: _Toc168643081]
§30. Манбаи маблағгузории нафақаи суғуртавӣ

210. Моддаи 20 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» манбаъҳои зерини маблағгузории нафақаҳои суғуртавиро муқаррар менамояд:
· қисми суғуртавии нафақа - аз ҳисоби маблағҳои суғуртаи умумиҳатмии нафақавӣ;
· қисми захиравӣ - аз маблағи дар қисми махсуси сураҳисоби инфиродӣ бо дар назар доштани даромад аз сармоягузорӣ мавҷудбуда.
211. Маблағҳо барои пардохти қисми суғуртавии нафақа аз ҳисоби андози ягонаи иҷтимоӣ аз рӯйи меъёрҳо ва намудҳои суғуртае, ки бо моддаи 332 Кодекси андози Ҷумҳурии Тоҷикистон ва моддаи 23 Қонуни Ҷумҳурии Тоҷикистон «Дар бораи суғуртаи давлатии ичтимоӣ» муқаррар шудааст, ташкил карда мешавад:
· саҳмҳои нафақавӣ (25 фоиз - барои ташкилотҳои буҷетӣ, 20 фоиз - барои ташкилотҳои ғайрибуҷетӣ), ки суғуртакунандагон барои шахсони суғурташуда пардохт кардаанд;
· саҳмҳои суғуртавӣ (1 фоиз — барои ташкилотҳои буҷетӣ, 2 фоиз — барои ташкилотҳои ғайрибуҷетӣ), ки худи шахсони суғурташуда пардохт намудаанд;
· даромади сармоявӣ аз маблағҳои суғуртавии озодонаи ҷойгиргардида.

[bookmark: _Toc140567252][bookmark: _Toc168643082]§31. Муҳлатҳои таъини нафақаи суғуртавӣ

212. Мутобиқи қисми 4 моддаи 42 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муҳлатҳои таъини нафақаи суғуртавӣ вобаста ба намуди он дар ҳолатҳои зерин муқаррар карда мешаванд:
· нафақа аз рӯйи синну сол аз рӯзи ҳуқуқ пайдо намудан ба нафақа, агар муроҷиат барои таъини нафақа на дертар аз се моҳ пас аз пайдо намудани ҳуқуқ ба нафақа сурат гирифта бошад;
·  нафақа аз рӯйи маъюбӣ аз рӯзи муқаррар гардидани гурӯҳи маъюбӣ, ки онро мақомоти ваколатдори давлатӣ муайян намудааст, дар ҳолате ки муроҷиат на дертар аз 3 моҳи баъди рӯзи маъюбии муқарраргардида сурат гирифта бошад;
· нафақа аз рӯйи МШС аз рӯзи пайдо шудани саробон (фавти саробон), ки барои нафақа ҳуқуқ медиҳад‚ дар ҳолате ки муроҷиат на дертар аз 6 моҳи баъди Ҳодисаи суғуртавӣ сурат гирифтааст.
213. Дар дигар ҳолатҳо нафақаи суғуртавӣ аз рӯзи муроҷиат таъин мегардад. 
[bookmark: _Toc168643083][bookmark: _Toc139441995]
[bookmark: _Toc168643084]4. ТАРТИБИ ТАЪИН, БОЗҲИСОБӢ ВА ЗИЁД КАРДАНИ НАФАҚАҲОИ МЕҲНАТӢ

[bookmark: _Toc168643085]§1. Тартиби таъини нафақаҳои меҳнатӣ

214. Мутобиқи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» аз 1 январи соли 2013 нафақаҳои меҳнатӣ, ба истиснои нафақаи меҳнатӣ аз рӯйи синну сол, таъин карда намешавад.
215. Дар давраи аз 1 январи соли 2013 то 1 январи соли 2017 нафақаи меҳнатӣ аз рӯйи синну сол аз рӯйи интихоби шаҳрвандон бо пешниҳоди ариза мутобиқи қисми 4 моддаи 59 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» таъин карда мешавад. Пас аз 1 январи соли 2017 ҳама намуди нафақаҳои меҳнатӣ таъин карда намешаванд.
216. Пас аз 1 январи соли 2013 нафақаҳои имтиёзноки меҳнатӣ аз рӯйи синну сол вобаста ба кори дорои шароити махсус ва вазнин, корҳои зеризаминӣ ва кушоди кӯҳӣ ва дигар навъҳои нафақаҳои имтиёзнок, нафақаҳои меҳнатӣ барои хизмати дарозмуҳлат мутобиқи Қонуни Ҷумҳурии Тоҷикистон «Дар бораи нафақаи шаҳрвандони Ҷумҳурии Тоҷикистон» таъин намегарданд. 
217. Мутобиқи қисми 1 моддаи 60 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» андозаи ҳама намудҳои нафақаҳои меҳнатӣ, ки ба шаҳрвандон то 1 январи соли 2013 мутобиқи Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» таъин карда шудаанд, нигоҳ дошта мешаванд.

[bookmark: _Toc168643086][bookmark: _Toc168643087]§2. Тартиби аз як намуди нафақаи меҳнатӣ ба намуди дигари нафақаи суғуртавӣ гузаронидан

218. Мутобиқи моддаи 59 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» аз 1 январи соли 2017 муроҷиати шаҳрвандоне, ки ба онҳо нафақаи меҳнатӣ таъин шудааст, аз рӯйи асосҳои зерин бояд баррасӣ карда шавад:
- бознигарии нафақаҳои меҳнатӣ аз рӯйи маъюбӣ вобаста ба тағйири гурӯҳи маъюбӣ, агар андозаи ҳисобкардаи нафақаи суғуртавӣ аз рӯйи маъюбӣ вобаста ба тағйири гурӯҳи маъюбӣ (ҳангоми аз гурӯҳи III ба гурӯҳи II ё аз гурӯҳи II ба гурӯҳи I гузаштан) аз андозаи муқарраркардаи нафақаи меҳнатӣ аз рӯйи маъюбӣ кам бошад, он гоҳ андозаи муқарраркардаи нафақаи меҳнатӣ аз рӯйи маъюбӣ тибқи моддаи 60 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» нигоҳ дошта мешавад. Дар ин маврид нафақаи меҳнатӣ аз рӯйи маъюбӣ ба нафақаи суғуртавӣ аз рӯйи маъюбӣ табдил дода мешавад.
- бознигарии нафақаҳои меҳнатӣ аз рӯйи МШС вобаста ба тағйири теъдоди аъзои оила, дар ҳолати бо ариза дар бораи бознигарии нафақаи меҳнатӣ аз рӯйи МШС вобаста ба тағйири теъдоди аъзои оилаи саробони фавтида муроҷиат кардани шаҳрвандон, андозаи нафақаи меҳнатӣ аз рӯйи МШС ба ҳиссаи нафақаи аъзои оилаи хориҷшуда кам карда мешавад;
Эзоҳ: масалан, се аъзои ғайриқобили меҳнати саробони фавтида нафақаи меҳнатиро аз рӯйи МШС ба андозаи 540 сомонӣ мегирифтанд. Яке аз аъзои ғайриқобили меҳнати оила ба синни 18 солагӣ расид. Ҳангоми бознигарии нафақаи меҳнатии таъиншуда аз рӯйи МШС ҳуқуқи гирифтани он ба ду аъзои ғайриқобили меҳнати саробони фавтида боқӣ мемонад. Он гоҳ андозаи нафақаи меҳнатӣ аз рӯйи МШС 360 сомониро ташкил медиҳад, чунки аз андозаи умумии нафақа аз рӯйи МШС (540 сомонӣ) ҳиссаи яке аз аъзои ғайриқобилимеҳнат (180 сомонӣ) бароварда мешавад. Дар ин маврид нафақаи меҳнатӣ аз рӯйи МШС ба нафақаи суғуртавӣ аз рӯйи МШС табдил дода мешавад;
- гузаронидани нафақаи меҳнатӣ ё суғуртавии саробони фавтида, ки нафақаи меҳнатиро аз рӯйи синну сол ё маъюбӣ мегирифт, ба нафақа аз рӯйи МШС, дар ҳолати бо ариза дар бораи гузаронидани нафақаи меҳнатии нафақагир аз рӯйи маъюбӣ ба нафақаи саробони фавтида, ки нафақаи меҳнатиро аз рӯйи синну сол мегирифт муроҷиат кардани шаҳрвандон, андозаи нафақаи суғуртавӣ аз рӯйи МШС бо ҳамон андозаи нафақаи меҳнатӣ аз рӯйи синну сол, ки саробони фавтида мегирифт, муқаррар карда мешавад. Мутобиқи моддаҳои 59 ва 60 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» дар ин маврид нафақаи меҳнатӣ аз рӯйи синну сол ба нафақаи суғуртавӣ аз рӯйи МШС табдил меёбад. Ҳисоб кардани андозаи нави нафақаи суғуртавӣ вобаста ба саробони фавтида талаб карда намешавад;

Эзоҳ: масалан, нафақагир – маъюби гурӯҳи II нафақаи меҳнатиро аз рӯйи маъюбӣ ба андозаи 340 сомонӣ мегирад, шавҳари ӯ, ки нафақаи меҳнатиро аз рӯйи синну сол ба андозаи 850 сомонӣ мегирифт, вафот кард. Ҳангоми муроҷиат барои гузаронидани нафақаи меҳнатӣ аз рӯйи маъюбӣ ба нафақаи суғуртавӣ аз рӯйи МШС, ба нафақагир нафақаи суғуртавӣ аз рӯйи МШС ба андозаи нафақаи меҳнатии шавҳари фавтида аз рӯйи синну сол, яъне ба андозаи 850 сомонӣ таъин карда мешавад;
- гузаронидани нафақаи меҳнатӣ аз рӯйи маъюбӣ ва барои хизмати дарозмуҳлат ба нафақаи суғуртавӣ аз рӯйи синну сол дар ҳолатҳои бо ариза дар бораи гузаронидани нафақаи меҳнатӣ аз рӯйи маъюбӣ ба нафақаи суғуртавӣ муроҷиат кардани шаҳрвандон, ҳисоб кардани андозаи нафақаи суғуртавӣ аз рӯйи синну сол бо тартиби муқаррарнамудаи моддаи 22 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ва параграфи 16 боби III Тартиби мазкур амалӣ карда мешавад.

[bookmark: _Toc168643088][bookmark: _Toc168643089]§3. Тартиби бозҳисобии нафақаи меҳнатӣ бо гузаштани 24 моҳи фаъолияти корӣ

219. Бозҳисобии нафақаҳои меҳнатии аз рӯйи синну сол ва маъюбӣ таъиншуда вобаста ба идомаи кор баъди баромадан ба нафақа аз 1 январи соли 2017 тибқи меъёрҳои Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» амалӣ карда мешаванд. 
220. Бозҳисобии нафақаҳои меҳнатии таъиншуда мутобиқи қисми 4 моддаи 46 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» як маротиба баъд аз анҷом ёфтани фаъолияти меҳнатӣ бо шарти ба амал баровардани фаъолияти меҳнатӣ ва пардохти саҳмҳои суғуртавӣ дар маҷмӯъ бештар аз 24 моҳ, амалӣ карда мешавад. Дар ин маврид дар рухсатии меҳнатӣ қарор доштан ҳамчун давраи кор ва пардохти саҳмҳои суғуртавӣ ҳисоб карда мешавад. 
221. Бозҳисобии нафақаи меҳнатӣ бо тартиби зерин амалӣ карда мешавад:
- маҷмӯи давраи кор аз рӯзи баромадан ба нафақа то ба рӯзи муроҷиат барои бозҳисобӣ муайян карда мешавад; 
- дар асоси иқтибос аз суратҳисоби инфиродӣ, ки мақомоти маҳаллии ММБИ аз рӯйи макони охирини кори нафақагир тасдиқ намудааст, далели пардохти андози иҷтимоӣ барои маҷмӯи давраи фаъолияти меҳнатӣ баъди баромадан ба нафақа санҷида мешавад; 
- далели қатъ гардидани фаъолияти меҳнатӣ аз рӯйи сабтҳо дар дафтарчаи меҳнатӣ ё иқтибосҳо аз фармонҳои суғуртақунанда муқаррар карда мешавад; 
- СШН барои давраи фаъолияти меҳнатӣ баъди баромадан ба нафақа бо шарти пардохти саҳмҳои суғуртавӣ ҳисоб карда мешавад. Индексатсияи СШН барои давраи фаъолияти меҳнатӣ баъди баромадан ба нафақа аз вақти ворид шудани саҳмҳои суғуртавӣ то рӯзи муроҷиат барои бозҳисобии нафақа анҷом дода мешавад; 
- давраи эҳтимолии пардохт тибқи моддаи 24 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муайян карда мешавад; 
- иловапулӣ ба нафақаи меҳнатии таъиншуда ҳамчун таносуби СШН ба давраи эҳтимолии пардохт, ки дар қадами 5 муайян шудааст, ҳисоб карда мешавад; 
- иловапулии ҳосилшуда ба нафақаи меҳнатии таъиншуда то пешниҳоди ариза барои бозҳисобӣ ҷамъ карда мешавад; 
- андозаи нафақаи меҳнатӣ, ки дар қадами қаблӣ ба даст оварда шудааст, ба нафақаи суғуртавӣ табдил дода мешавад.

§4. Бозҳисобӣ нафақаҳои меҳнатӣ то 1 январи соли 2013

222. Мутобиқи Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» андозаҳои нафақаҳои меҳнатӣ мунтазам вобаста ба зиёдшавӣ ва камшавии андозаи камтарини буҷети истеъмолӣ ва баланд шудани самаранокии иқтисодиёти ҷумҳурӣ бознигарӣ карда мешаванд.
223. Меъёрҳои муайянкунандаи андозаи нафақаҳои меҳнатӣ дар ҳолати зиёд шудани андозаҳои камтарин ва ниҳоии нафақаҳо, ки дар қисмҳои 3 ва 5 моддаи 16, қисмҳои 3 ва 5 моддаи 27, қисми 2 моддаи 303, қисми 3 моддаи 43 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» ифода ёфтаанд, барои «ба таври автоматӣ» аз нав ҳисоб кардани ҳамаи нафақаҳои меҳнатии таъиншуда асоси ҳуқуқӣ намедиҳанд.
224. Мутобиқи моддаи 114 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» ҳамаи нафақаҳои меҳнатӣ бояд ба андозаи зиёд гардидани арзиши буҷети ҳадди ақали зиндагӣ зиёд карда шаванд.
225. Муассисаи суғурта ҳангоми зиёд шудани ҳадди ақали зиндагӣ масъалаи бозҳисобӣ кардани нафақаҳои меҳнатиро мутобиқи моддаи 114 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» амалӣ менамояд.
226. Мутобиқи муқаррароти моддаи 8 Қонуни Ҷумҳурии Тоҷикистон «Дар бораи ҳадди ақали зиндагӣ» андозаи ҳадди ақалли зиндагӣ ҳангоми муқаррар намудани андозаҳои ҳадди ақалли нафақа, нишондиҳандаи меъёрӣ мебошад. Баланд бардоштани нафақа ва муқаррар намудани нафақаи камтарин ва ниҳоӣ аз рӯйи синну сол, аз андозаи муқаррар намудани ҳадди ақалли зиндагӣ вобастагӣ дорад.
227. Тартиби бозҳисобии нафақаҳои меҳнатӣ вобаста ба тағйир ёфтани андозаи ҳадди ақали зиндагӣ то мавриди амал қарор додани Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ», яъне то 1 январи соли 2013 амал мекунад.
228. Бозҳисобӣ, зиёдшавӣ, гузаштан ба дигар намуди нафақаи меҳнатие, ки тибқи Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» таъин гардиданд, пас аз 1 январи соли 2013 мутобиқи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба истиснои ҳолатҳои пешбининамудаи қисми 4 моддаи 59 Қонуни мазкур амалӣ мегардад.

[bookmark: _Toc168643092]§5. Индексатсияи нафақаҳои меҳнатӣ дар давраи аз 1 январи соли 2013 то 1 сентябри соли 2015

229. Дар асоси моддаҳои 51 ва 60 Қонуни Ҷумҳурии Тоҷикистон «Дар бораи нафақаи суғуртавӣ ва давлатӣ» нафақаҳои суғуртавӣ ва меҳнатӣ мутобиқи сатҳи индекси нархҳои истеъмолӣ (таваррум), ки аз ҷониби мақоми ваколатдори давлатӣ оид ба омор муайян карда мешавад, ҳамасола индексатсия карда мешавад. 
Эзоҳ: Дар давраи аз 3 августи соли 2013 то 25 сентябри соли 2015 индексатсияи нафақаҳо дар асоси Дастурамал оид ба тартиби индексатсияи нафақаҳои суғуртавӣ ва меҳнатӣ, ки бо қарори Ҳукумати Ҷумҳурии Тоҷикистон аз 3 августи 2013, №343 тасдиқ шудааст, ба тартиб дароварда мешуд.
Дар асоси боби 9 Дастурамали болозикр нафақаҳои меҳнатӣ, ки тибқи Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» аз 3 августи соли 2013 то 25 сентябри соли 2015 таъин шудаанд, яъне дар давоми эътибори он, бозҳисобӣ карда мешуд.
230. Мутобиқи моддаи 6 Қонуни Ҷумҳурии Тоҷикистон «Дар бораи индексатсияи даромади аҳолӣ бо назардошти нархҳои молҳои истеъмолӣ ва хизматрасонӣ» индексатсияи даромадҳои пулӣ,бо шартҳои зерин ба амал бароварда мешавад:
· ҳадди индексатсия - ҳаҷми афзоиши нархҳои молҳои истеъмолӣ (аз рӯйи маҷмӯи муайяни молҳо ва хизматрасонии дар моддаи 4 ҳамин Қонун пешбинишуда), ки зиёд шудани он барои индексатсия асос шуда метавонад;
· даврияти индексатсия - замони муайяни индексатсия (як маротиба дар сол, нимсола, семоҳа).

[bookmark: _Toc168643093]§6. Баланд бардоштани нафақаҳои меҳнатӣ мутобиқи фармонҳои Президенти
Ҷумҳурии Тоҷикистон

231. Аз 1 сентябри соли 2015 зиёд намудани нафақаҳои меҳнатии таъиншуда дар асоси Тартиби индексатсияи нафақаҳо ва сармояи шартии нафақавӣ, ки бо қарори Ҳукумати Ҷумҳурии Тоҷикистон аз 25 сентябри соли 2015, №588 тасдиқ шудааст, амалӣ карда мешавад.
232. Дар асоси банди 5 Тартиби болозикр индексатсияи нафақа, сармояи шартии нафақа ва муайян намудани фоизи индексатсия дар асоси «Фармони Президенти Ҷумҳурии Тоҷикистон» сурат мегирад. 
233. Механизми танзими ҳуқуқии индексатсия ва бозҳисобии нафақа аз ҷониби муассисаи суғурта дар шакли Дастурамал оид ба татбиқи «Фармони Президенти Ҷумҳурии Тоҷикистон «Дар бораи тадбирҳои тақвият бахшидани сатҳи ҳифзи иҷтимоии аҳолӣ ва зиёд намудани маоши амалкунандаи вазифавии хизматчиёни давлатӣ, кормандони ташкилотҳои буҷетӣ, муассисаҳо, ташкилотҳо нафақа ва стипендия» таҳия ва тасдиқ карда мешавад.
234. Мутобиқи қонунҳои Ҷумҳурии Тоҷикистон «Дар бораи нафақаҳои суғуртавӣ ва давлатӣ» ва «Дар бораи индексатсияи даромади аҳолӣ бо назардошти нархҳои молҳои истеъмолӣ ва хизматрасонӣ» аз 1 январи соли 2013 ҳамаи нафақаҳо новобаста аз андозаи онҳо боиси индексатсия мебошанд.
235. Дар асоси моддаи 10 Қонуни Ҷумҳурии Тоҷикистон «Дар бораи индексатсияи даромади аҳолӣ бо назардошти нархҳои молҳои истеъмолӣ ва хизматрасонӣ» андозаҳои нафақаҳое, ки бояд бо тартиби мукарраргардида индексатсия карда шаванд вобаста ба индексатсияи онҳо барои давраи гузашта, бознигарии карда мешавад. Ҳангоми татбиқи «Фармонҳои Президенти Ҷумҳурии Тоҷикистон» танҳо ҳамон нафақаҳое, ки баъди 12 моҳ аз рӯзи зиёд шудани охирин таъин шудаанд, боиси зиёдшавӣ мебошанд.
236. Нафақаҳое, ки аз рӯйи музди баланди нафақагир бозҳисобӣ карда шудаанд, мутобиқи параграфи 27 боби 3 Тартиб мазкур дар ҳолатҳое индексатсия карда мешаванд, ки аз рӯзи бозҳисобӣ то рӯзи зиёд кардани нафақа на кам аз 12 моҳ гузашта бошад.

§7. Тағйир додани намуди нафақаи меҳнати пас аз бозҳисобии он тибқи
 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ»

237. Нафақаҳои меҳнатие, ки ба шаҳрвандон тибқи Қонуни Ҷумҳурии Тоҷикистон «Дар бораи таъмини нафақа ба шаҳрвандони Ҷумҳурии Тоҷикистон» таъин гардиданд ва мутобиқи параграфи 27 боби 3 Тартиб мазкур бозҳисобӣ шудаанд ё мутобиқи параграфи 29 боби 3 Тартиби мазкур индексатсия шудаанд, бо асосҳои ҳуқуқии зерин ба нафақаҳои суғуртавӣ табдил дода мешаванд:
· бозҳисобии нафақаи меҳнатӣ бо назар доштани формулаи нави нафақавӣ ва тартиби нав мутобиқи моддаҳои 22 ва 46 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» сурат мегирад;
· баъди бозҳисобии гузаронидашудаи нафақаи меҳнатӣ нисбат ба андозаи он меъёрҳои Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» дар қисмати маҳдуд кардани андозаи андозаи ниҳоии нафақа мутобиқи моддаҳои 16, 27 ва 43 Қонуни мазкур татбиқ намегарданд.

[bookmark: _Toc168643097]§1. Шартҳо таъини нафақаҳои иҷтимоӣ

238. Нафақаҳои иҷтимоӣ танҳо ба шаҳрвандони бекор таъин карда мешавад.
239. Шаҳрвандоне, ки нафақаҳои иҷтимоӣ мегиранд, хангоми ба кор даромадан ҳуқуқи гирифтани онро аз даст медиҳанд.
240. Таъин ва бознигарии нафақаҳои иҷтимоӣ, инчунин пешбурди ҳуҷҷатгузории нафақавиро мақомоти маҳаллии муассисаи суғуртаи макони истиқомати шаҳрванд, ки барои гирифтани нафақаи иҷтимоӣ муроҷиат намудааст, сурат мегирад.
241. Қабули аризаи шаҳрвандон дар бораи таъин ё бознигарии нафақаи иҷтимоӣ бо асосҳои умумӣ бо тартиби муқаррарнамудаи Тартиби мазкур сурат мегирад.
242. Андозаи нафақаҳои иҷтимоӣ дар давраи истиқомати доимии шаҳрвандон дар минтақаҳои шароити махсуси табиӣ-иқлимӣ бо дар назар доштани коэффитсентҳои ноҳиявии муқаррарнамудаи банди 2 қарори Ҳукумати Ҷумҳурии Тоҷикистон аз 3 майи соли 2014, №303 «Дар бораи коэффитсентҳои ноҳиявӣ, коэффитсентҳо барои кор дар биёбон, ҷойҳои беоб ва ноҳияҳои баландкӯҳ» ҳисоб карда мешаванд.
243. Ҳангоми ба макони истиқомати доимӣ ба дигар шаҳри (ноҳияи) ҷумҳурӣ кӯч бастани нафақагир андозаи нафақаи иҷтимоӣ бо дар назар доштани коэффитсенти ноҳиявии макони истиқомати нав бознигарӣ карда мешавад.
244. Нафақаҳои иҷтимоӣ аз ҳисоби музди меҳнати баланд бозҳисобӣ карда намешаванд.
245. Ҳангоми таъини нафақаи иҷтимоӣ шаҳрвандон ҳуқуқи гирифтани қисми захиравии нафақаи суғуртавиро гум мекунанд.

[bookmark: _Toc168643098]§2. Таъин ва бознигарии нафақаи иҷтимоӣ аз рӯйи синну сол

246. Нафақаи иҷтимоӣ аз рӯйи синну сол ба шаҳрвандоне, ки кор намекунанд ҳангоми иҷрои шартҳои зерини муқаррарнамудаи Қонуни Ҷумҳурии Тоҷикистон «Дар бораи суғурта ва нафақаҳои давлатӣ» таъин карда мешавад:
· расидан ба синни нафақаи умумӣ;
· набудани ҳуқуқ ба гирифтани нафақаи суғуртавӣ.
247. Нафақаи иҷтимоӣ аз рӯйи синну сол ба андозаи 60 фоизи нафақаи заминавӣ таъин карда мешавад.
248. Нафақаи иҷтимоӣ аз рӯйи синну сол бемуҳлат таъин карда мешавад.
249. Бознигарии нафақаи иҷтимоӣ аз рӯйи синну сол дар ҳолатҳои зиёд шудани андозаи нафақаи иҷтимоӣ мутобиқи «Фармони Президенти Ҷумҳурии Тоҷикистон», фарорасии маъюбӣ ё ба пайдо шудани ҳуқуқ ба гирифтани нафақаи суғуртавӣ аз рӯйи МШС, сурат мегирад.

[bookmark: _Toc168643099]§3. Таъин ва бознигарии нафақаи иҷтимоӣ аз рӯйи маъюбӣ

250. Нафақаи иҷтимоӣ аз рӯйи маъюбӣ ба шаҳрвандоне, ки кор намекунанд ва кӯдакони то 18-сола ҳангоми иҷрои шартҳои зерини муқаррарнамудаи Қонуни Ҷумҳурии Тоҷикистон «Дар бораи суғурта ва нафақаҳои давлатӣ» таъин карда мешавад:
· фарорасии маъюбӣ;
· набудани ҳуқуқ ба гирифтани нафақаи суғуртавӣ.
251. Нафақаи иҷтимоӣ аз рӯйи маъюбӣ аз рӯзи муқаррар намудани гурӯҳи маъюбие, ки мақомоти Хадамоти давлатии ташхисию тиббии иҷтимоӣ муайян намудааст, таъин карда мешавад, агар ариза на дертар аз се моҳ дода шуда бошад. Дар акси ҳол нафақаи иҷтимоӣ аз рӯйи маъюбӣ аз рӯзи муроҷиат таъин карда мешавад.
252. Нафақаи иҷтимоӣ аз рӯйи маъюбӣ ба давраи ғайриқобили меҳнат будани шаҳрванд, ки мақомоти Хадамоти давлатии ташхисию тиббии иҷтимоӣ муқаррар намудааст, таъин карда мешавад.
253. Нафақаи иҷтимоӣ аз рӯйи маъюбӣ дар асоси иқтибос аз санади ташхиси мақомоти Хадамоти давлатии ташхисию тиббии иҷтимоӣ таъин карда мешавад.
254. Нафақаи иҷтимоӣ аз рӯйи маъюбӣ таъин карда мешавад:
1) ба андозаи 100 фоизи нафақаи заминавӣ:
1.  ба маъюбони гурӯҳи I;
1.  ба маъюбони гурӯҳи II, ки дар натиҷаи беморӣ аз овони кӯдакӣ ва ҳангоми адо хизмати ҳарбии муҳлатнок осеб бардоштаанд;
1.  кӯдакони маъюбӣ то 18-сола;
2) ба андозаи 80 фоизи нафақаи заминавӣ:
1.  маъюбони гурӯҳи III, ки дар натиҷаи адо хизмати ҳарбии муҳлатнок осеби ҳарбӣ бардоштаанд;
3) ба андозаи 60 фоизи нафақаи заминавӣ:
1.  маъюбони гурӯҳи II и III.
255. Бознигарии нафақаи иҷтимоӣ аз рӯйи маъюби дар ҳолатҳои зиёд шудани андозаи нафақаи иҷтимоӣ мутобиқи «Фармони Президенти Ҷумҳурии Точикистон», тағйир додани гурӯҳи маъюбӣ ё пайдо шудани ҳуқуқ ба гирифтани нафақаи суғуртавӣ аз рӯйи аз рӯйи МШС, сурат мегирад.

§4. Таъин ва бознигарии нафақаи иҷтимоӣ аз рӯйи МШС

256. Нафақаи иҷтимоӣ аз рӯйи МШС ба кӯдакони то 18-сола ва ба хонандагони муассисаҳои таълимие, ки таҳсилоти рӯзона доранд, то ҳатми онҳо, вале на бештар аз 23 солагӣ, дар сурати вафоти як (падар ё модар) ё ҳар ду волидайн таъин карда мешавад, собиқаи суғуртавӣ ба онҳо барои гирифтани нафақаи суғуртавӣ ҳуқуқ намедиҳад.
257. Аз рӯзи аз ҷониби суд эътироф намудани саробони бе ному нишон гумшуда нафақаи иҷтимоӣ бо асосҳои умумӣ таъин карда мешавад.
258. Нафақаи иҷтимоӣ аз рӯйи МШС ба андозаҳои зерин таъин карда мешавад:
1. кӯдаконе, ки аз яке аз волидайн (падар ё модар) маҳрум шудаанд:
- ба як кӯдак - 60 фоизи нафақаи заминавӣ;
- ба ду кӯдак - 90 фоизи нафақаи заминавӣ;
- ба се ва зиёда аз он кӯдак - 120 фоизи нафақаи заминавӣ.
1. кӯдаконе, ки аз ҳар ду волидайн (падар ва модар) маҳрум шудаанд: 
- ба як кӯдак - 100 фоизи нафақаи заминавӣ;
- ба ду кӯдак - 150 фоизи нафақаи заминавӣ;
- ба се ва зиёда аз он кӯдак - 200 фоизи нафақаи заминавӣ.
1. ба ҳар як узви ғайриқобили меҳнати оилаи хизматчии ҳарбии фавтида, ки хизмати ҳарбиро аз рӯйи даъват адо намудааст - 100 фоизи нафақаи заминавӣ.
259. Нафақаи иҷтимоӣ аз рӯйи МШС дар муҳлати то расидани кӯдакон саробони фавтида ба синну соли зерин таъин карда мешавад:
· 16 сола, дар ҳолатҳои оғози фаъолияти меҳнатӣ;
· 18 сола, ба шарти бекорӣ;
· то хатми муассисаи таҳсилоти миёнаи касбӣ ё олӣ, вале на бештар аз 23 солагӣ.
260. Ҳангоми таҳсил дар шуъбаи рӯзонаи муассисаи таҳсилоти олии касбӣ ё миёнаи касбӣ нафақаи иҷтимоӣ аз рӯйи МШС дар асоси маълумотномаи тасдиқкунандаи далели таҳсил пардохт мешавад.
261. Дар моҳҳои июл ва январи соли ҷорӣ таъини нафақаи иҷтимоӣ аз рӯйи МШС то пешниҳоди маълумотномаи тасдиқкунандаи далели идомаи таҳсил боздошта мешавад. 
262. Пас аз пешниҳоди маълумотнома пардохти нафақаи иҷтимоӣ аз рӯйи МШС барои давраи таҳсил, ки бо маълумотнома тасдиқ шудааст, аз ҷумла таътил барқарор карда мешавад.

[bookmark: _Toc168643101]§5. Таъини иловапулӣ ба нафақаи иҷтимоӣ

263. Дар ҳолатҳои пешбининамудаи моддаи 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба нафақаҳои иҷтимоӣ аз ҳисоби буҷети ҷумҳуриявӣ иловапулиҳо ба андозаи зерин муқаррар карда мешаванд:
1) ба андозаи 150 фоизи нафақаи заминавӣ:
· ба иштирокчиён ва маъюбони амалиёти ҷангӣ дар ҳудуди давлатҳои дигар;
· ба иштирокчиён ва маъюбони рафъи оқибати садамаи Нерӯгоҳи барқи атомии Чернобил ва минтақаҳои дигари олудагии радиоактивӣ;
· ба маъюбони гурӯҳи I, ки маъюбиашон ҳангоми иҷрои уҳдадориҳои хизмати ҳарбӣ аз рӯйи даъват фаро расидааст;
2) ба андозаи 100 фоизи нафақаи заминавӣ:
· ба шахсоне, ки дар ноҳияи Мурғоби ВМКБ доимӣ истиқомат мекунанд.
3) ба андозаи 50 фоизи нафақаи заминавӣ:
· ба маъюбони гурӯҳи I ва гурӯҳҳои I ва II аз овони кӯдакӣ, ки кор намекунанд;
· кӯдакони маъюби то 18-сола;
· ба маъюбони гурӯҳи II, ки кор намекунанд ва маъюбиашон дар натиҷаи иҷрои уҳдадориҳои хизмати ҳарбӣ аз рӯйи даъватӣ ба амал омадааст.
264. Ба шаҳрвандоне, ки мувофиқи банди 263 Тартиби мазкур барои гирифтани якчанд иловапулӣ ҳуқуқ доранд, иловапулии миқдораш зиёдтар таъин карда мешавад.
265. Ба шахсоне, ки дар ноҳияи Мурғоби ВМКБ доимӣ истиқомат мекунанд ва суғуртаи нафақавиро аз рӯйи МШС мегиранд, ба ҳар як аъзои ғайриқобилӣ меҳнати оила, ки нафақа мегиранд, иловапулӣ муқаррар карда мешавад.
266. Барои шахсоне, ки бо мукофоти давлатӣ мукофотонида шудаанд, иловапулӣ аз андозаи нафақаи иҷтимоӣ таъиншуда, ба истиснои иловапулие, ки мутобиқи банди 263 Тартиби мазкур таъин шудааст, бо фоизи муқаррарнамудаи моддаи 33 Қонуни Ҷумҳурии Тоҷикистон «Дар бораи мукофотҳои давлатии Ҷумҳурии Тоҷикистон» ҳисоб карда мешавад.
267. Дар ҳолатҳое, ки мақомоти маҳалии ҳокимияти иҷроияи ноҳия, шаҳр ё вилоят аз ҳисоби буҷети маҳаллӣ ба нафақаи иҷтимоӣ иловапулӣ муқаррар намудаанд, мақомоти маҳаллии муассисаи суғурта нусхаи тасдиқшудаи қарори дахлдорро талаб мекунанд, ки он ба парвандаи нафақавӣ замима карда мешавад.
268. Пардохти иловапулиҳо аз хисоби буҷети маҳаллиро мақомоти маҳаллии муассисаи суғурта танҳо дар холатҳои ворид шудани маблағҳо аз мақомоти маҳаллии ҳокимияти иҷроияи вилоят, шаҳр ё ноҳия анҷом дода мешавад.

[bookmark: _Toc168643102]6. ТАРТИБИ ТАЪИН ВА ЗИЁД КАРДАНИ НАФАҚАҲОИ ДАВЛАТӢ

[bookmark: _Toc168643103]§1. Муқаррар намудани нафақаҳо барои хизматҳои махсус

269. Мутобиқи моддаи 118 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» нафақа барои хизматҳои махсус дар назди Ҷумҳурии Тоҷикистон ҳамчун илова ба нафақаи меҳнатии таъиншуда муқаррар карда мешавад.
270. Мутобиқи моддаи 18 Қонуни Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии Тоҷикистон» шахсоне, ки бо мукофотҳои давлатӣ сарфароз гардидаанд ва ҳуқуқи гирифтани нафақа барои хизматҳои махсус дар назди Ҷумҳурии Тоҷикистон ва иловапулиҳо ба нафақаи барояшон таъингардида доранд, метавонанд бо хоҳиши худ яке аз онҳоро интихоб кунанд.
271. Мувофики кисми 4 банди 59 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» нафақаҳои меҳнатӣ аз рӯйи синну сол ва иловапулиҳо ба он барои хизматҳои махсус аз 1 январи соли 2017 таъин ва пардохт карда намешавад.

[bookmark: _Toc168643104]§2. Таъини нафақа аз ҳисоби таъминоти давлатӣ

272. Мутобиқи моддаи 68 Қонуни конститутсионии Ҷумҳурии Тоҷикистон «Дар бораи Маҷлиси Олии Ҷумҳурии Тоҷикистон» барои Раиси Маҷлиси Олии даъвати якум, Раиси Маҷлиси миллӣ ва Раиси Маҷлиси намояндагони Маҷлиси Олии Ҷумҳурии Тоҷикистон баъд аз анҷоми муҳлати ваколат, дар сурати ба истеъфо рафтан ё аз нав вакил интихоб шудан cарфи назар аз синну сол ба андозаи навад фоизи музди кори Раиси фаъолияткунандаи Маҷлиси намояндагон бо дар назар доштани иловапулиҳо ба нафақа муқаррар карда мешавад.
273. Мутобиқи моддаи 8 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба шахсоне, ки дар як вақт ҳуқуқи гирифтани якчанд намуди нафақаро доранд, аз рӯйи интихобашон як намуди нафақа таъин карда мешавад. Ҳангоми таъини нафақаҳо аз ҳисоби таъминоти давлатӣ шахсоне, ки дар банди 272 Тартиби мазкур зикр шудаанд, ҳуқуқ ба гирифтани нафақаи суғуртавиро гум мекунанд.
274. Таъини нафақаҳо аз ҳисоби таъминоти давлатӣ дар асоси амри Президенти Ҷумҳурии Тоҷикистон сурат мегирад. 
[bookmark: _Toc168643105]
§3. Тартиби бозҳисобии нафақаҳои давлатӣ

275. Андозаи нафақаҳо барои хизматҳои махсусро, ки мутобиқи бандҳои 269-271 Тартиби мазкур муқаррар шудаанд, мақомоти маҳаллии муассисаи суғурта аз моҳи январи соли ояндаи молиявӣ дар сурати тағйир ёфтани нишондиҳанда барои ҳисобҳо тибқи Қонуни Ҷумҳурии Тоҷикистон «Дар бораи буҷети давлатӣ» бозҳисобӣ менамоянд.
276. Андозаи нафақаҳое, ки мутобиқи банди 272 Тартиби мазкур муқаррар шудаанд, аз рӯзи муқаррар шудани андозаи нави музди кори Раиси фаъолияткунандаи Маҷлиси намояндагон боиси бозҳисобӣ мебошанд.

[bookmark: _Toc168643106]§4. Тартиби бозҳисобӣ намудани иловапулиҳо ба нафақаҳои давлатӣ

277.  Иловапулиҳое, ки мутобиқи моддаи 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муқаррар шудаанд, аз рӯзи муқаррар намудани андозаи нави нафақаи заминавӣ тибқи «Фармони Президенти Чумхурии Точикистон» бозҳисобӣ карда мешаванд.
278. Иловапулиҳо ба нафақаҳо, ки мутобиқи Қонуни Ҷумҳурии Тоҷикистон «Дар бораи мукофотҳои давлатӣ» муқаррар шудаанд, аз рӯзи индексатсияи нафақаҳои суғуртавӣ ва меҳнатӣ бозҳисобӣ карда мешаванд.

[bookmark: _Toc168643107]§5. Манбаъҳои маблағгузорӣ аз ҳисоби таъминоти давлатӣ

279. Мутобиқи моддаҳои 20, 27, 39 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» манбаъҳои маблағгузории намудҳои зерини пардохтҳо аз ҳисоби буҷетҳои ҷумҳуриявӣ ва маҳаллӣ муқаррар карда шудаанд:
· фарқи байни андозаи нафақаи суғуртавии ҳисобшуда ва камтарини заминавии муқаррарнамудаи қонун;
· нафақаҳои иҷтимоӣ;
· нафақаҳо барои хизматҳои махсус дар назди Ҷумҳурии Тоҷикистон;
· иловапулӣ ва пардохтҳои иловагӣ ба нафақаҳои суғуртавӣ ва давлатӣ;
· иловапулӣ ба нафақаҳо барои мукофотҳои давлатӣ;
· нафақаҳо аз ҳисоби таъминоти давлатӣ.
280. Моддаи 7 Қонуни Ҷумҳурии Тоҷикистон «Дар бораи индексатсияи даромади аҳолӣ бо назардошти болоравии нархҳои молҳои истеъмолӣ ва хизматрасонӣ» маблағҳои буҷетҳои ҷумҳуриявӣ ва маҳаллиро ҳамчун манбаи маблағгузории индексатсия (зиёд кардани) нафақаҳое, ки дар банди 279 Тартиби мазкур пешбини гардидааст, муқаррар мекунад.
1. [bookmark: _Toc168643108][bookmark: _Hlk138153056][bookmark: _Toc139442028]ТАРТИБИ ТАЪИНИ НАФАҚАҲОИ КАСБӢ

[bookmark: _Toc168643109]§1. Шарҳои таъини нафақаҳои касбӣ

281. Мутобиқи қисми 1 моддаи 6 Қонуни Ҷумҳурии Тоҷикистон «Дар бораи суғуртаи ҳатмии нафақаи касбӣ» бо мақсади таъмини суғуртаи ҳатмии нафақаи касбӣ суғуртакунанда бояд бо муасисаи суғурта шартнома бандад.
282. Мутобиқи моддаи 12 Қонуни Ҷумҳурии Тоҷикистон «Дар бораи суғуртаи ҳатмии нафақавии касбӣ» корфармоёне, ки барои суғуртаи ҳатмии нафақавии касбӣ шартнома мебанданд, ба муассисаи суғурта саҳмҳои суғуртавиро барои шахсони дар сархатҳои якум, дуюм ва сеюми қисми 1 моддаи 5 Қонуни мазкур номбаршуда ба андозаи 5 фоиз аз фонди музди меҳнати воҳиди сохтории дорои ҷойҳои шароити вазнин ва зарарнок, барои кормандони дигари дар қисми 1 моддаи 5 ҳамин Қонун – 2,5 фоиз аз фонди музди меҲнат пардохт менамоянд.

[bookmark: _Toc168643110]§2. Намудҳои пардохтҳо аз ҳисоби маблағҳои суғуртаи ҳатмии нафақаи касбӣ

283. Аз ҳисоби маблағҳои суғуртаи ҳатмии нафақаи касбӣ намудҳои зерини нафақаҳои касбӣ таъин ва пардохт карда мешаванд:
· нафақаи касбии пеш аз муҳлат ҳамчун ҷуброни музди меҳнате, ки дар натиҷаи қатъ гардидани корҳои шароиташон махсус аз он маҳрум шудааст, то расидан ба синни умумимуқарраршудаи нафақавӣ;
· нафақаи иловагии касбӣ ҳамчун қисми захирави нафақаи суғуртавӣ пас аз расидан ба синни муқарраршуда;
· пардохти яквақтаи андӯхтҳои нафақавии касбӣ ба ворисони ҳуқуқӣ вобаста ба марги шахси суғурташуда.

[bookmark: _Toc168643111]§3. Ҳисоб кардани собиқаи касбӣ

284. Ҳисоби собиқаи касбии шахси суғурташуда дар асоси маълумоти қисми касбии суратҳисоби шахсии инфиродӣ бо роҳи илова намудани давраҳое, ки барои онҳо саҳмҳо ба суғуртаи ҳатмии нафақавии касбӣ пардохт шудаанд, амалӣ карда мешавад.
[bookmark: _Toc168643112]
§4. Ҳисоб кардани маблағи нафақаи касбӣ пеш аз муҳлат

285. Андозаи нафақаи касбии пеш аз муҳлатро мақомоти маҳаллии муассисаи суғурта бо роҳи тақсим кардани маблағи умумии андӯхтҳои нафақави шахси суғурташуда ба шумораи моҳҳои ба нафақаи пеш аз муҳлати умумимуқарраршуда баромадан ҳисоб менамояд.
286. Ҳисоби андозаи нафақаи касбии пеш аз муҳлат бо қарори дахлдори мақомоти маҳаллии муассисаи суғурта ба расмият дароварда мешавад.

[bookmark: _Toc168643113]§5. Ҳисоб кардани андозаи нафақаи иловагии касбӣ

287. Андозаи нафақаи иловагии касбӣ аз ҷониби мақомоти маҳаллии муассисаи суғурта ба таври зерин ҳисоб карда мешавад:
·  маблағи умумии андӯхтҳои нафақавии касбӣ шахси суғурташуда, ки дар рӯзи расидан ба синни умумимуқарраршудаи нафақа пардохт нашудааст, ба шумораи моҳҳои давраи эҳтимолии пардохт, ки моддаҳои 22 ва 24 Қонуни Ҷумҳурии Тоҷикистон «Дар бораи суғурта ва нафақаи давлатӣ» муқаррар намудааст, тақсим карда мешавад. 
·  андозаи нафақаи иловагии касбии ба дастомада ба қисми захиравии нафақаи суғуртавӣ, ки мутобиқи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» таъин шудааст, ҷамъ карда мешавад.
288. Баъди таъини нафақаи иловагии касбӣ тибқи банди 287 Тартиби мазкур муассисаи суғурта барои гузарондани андӯхтҳои нафақавии касбӣ ба қисми захиравии нафақаи суғуртавӣ гузарониши дахлдори муҳосибӣ мегузаронад.
289. Ҳисоб кардани андозаи нафақаи иловагии касбӣ бо қарори дахлдори мақомоти маҳаллии муассисаи суғурта ба расмият дароварда мешавад.
[bookmark: _Toc168643114]
§6. Бозҳисоби андозаи нафақаи касбӣ

290. Андозаи нафақаи касбӣ, ки аз ҳисоби маблағҳои суғуртаи ҳатмии нафақавии касбӣ пардохт мешавад, ҳар сол на дертар аз 31 март бояд дар асоси бақияи маблағҳои дар охири соли тақвимии гузашта, ки дар қисми касбии суратҳисоби инфиродии шахси суғурташуда инъикос ёфтаанд, ислоҳ карда мешавад.
291. Бозҳисобӣ кардани андозаи нафақаи касбӣ бо қарори дахлдори мақомоти маҳаллии муассисаи суғурта ба расмият дароварда мешавад.

[bookmark: _Toc168643115]§7. Ҳисоби яквақтаи андӯхтҳои нафақавии касбӣ дар ҳолати фавти шахси суғурташуда

292. Дар сурати фавти шахси суғурташуда, ҳисоб ва пардохти андӯхтҳои нафақавии касбӣ бо тартиби муқаррарнамудаи Қоидаҳои пардохти маблағҳои андӯхти нафақавӣ аз ҳисобномаҳои инфиродии шахсони суғурташуда, ки бо қарори Ҳукумати Ҷумҳурии Тоҷикистон аз 26 августи соли 2022, №419 тасдиқ шудааст, амалӣ карда мешавад.
[bookmark: _Toc168643116]
§8. Таъин ва пардохти нафақаи касбӣ дар давраи гузариш

293. Ҳуқуқ ва уҳдадориҳои қонунии муассисаи суғурта ҳамчун субъекти муносибатҳои ҳуқуқии молиявӣ дар қисмати ҷамъоварӣ ва азнавтақсимкунии самҳои суғуртавӣ барои маблағгузории пардохти нафақаи касбӣ ва тартиби амалӣ намудани ҳуқуқу уҳдадориҳои моддии шаҳрвандон дар соҳаи суғуртаи касбии нафақавӣ дар давраи гузариш бо қонунгузории нафақа муқаррар карда нашудааст.
294. Банди 4 моддаи 59 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ», моддаи 26 Қонуни Ҷумҳурии Тоҷикистон «Дар бораи суғуртаи нафақаи ҳатмии касбӣ» ва банди 34 Қоидаҳои тартиби таъминоти нафақавии касбӣ ва таъини нафақаҳои касбӣ, ки бо қарори Ҳукумати Ҷумҳурии Тоҷикистон аз 3 декабри соли 2010, №634 тасдиқ шудааст, барои таъин, маблағгузорӣ ва пардохти нафақаҳои касбӣ, аз ҷумла нафақаҳои меҳнатӣ аз рӯйи синну сол барои кор бо шароити махсуси меҳнат ё нафақаҳои меҳнатӣ барои хизмати дарозмуҳлат, ки баъд аз 1 январи соли 2013 таъин шудаанд, асоси ҳуқуқӣ намебошанд.

[bookmark: _Toc168643117]§9. Муҳлати пардохти нафақаҳои касбӣ

295. Муҳлати пардохти нафақаҳои касбии пеш аз муҳлат аз давраи пеш аз муҳлати умумимуқарраршуда ба нафақа баромадан вобастагӣ дорад, ки банди 5 Қоидаҳои тартиби таъминоти нафақавии касбӣ ва таъини нафақаҳои касбӣ, ки бо қарори Ҳукумати Ҷумҳурии Тоҷикистон аз 3 декабри соли 2010, №634 тасдиқ шудааст, муқаррар намудааст.
296. Муҳлати пардохти нафақаи иловагии касбӣ давраи эҳтимолии пардохти қисми суғуртавии нафақаи суғуртавӣ мебошад, ки дар моддаҳои 22 ва 24 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» муқаррар шудааст.
[bookmark: _Toc168643118]
§10. Манбаъҳои маблағгузории нафақаҳои касбӣ

297. Мутобиқи моддаҳои 7-9 ва 12 Қонуни Ҷумҳурии Тоҷикистон «Дар бораи суғуртаи ҳатмии нафақавии касбӣ» манбаи маблағгузории нафақаҳои касбӣ муқаррар гардида, аз ҷониби корфармоён пардохт намудани саҳмҳо барои суғуртаи нафақавии касбиро муайян менамоянд.
298. Маблағгузории нафақаҳои касбӣ аз ҳисоби андози иҷтимоӣ пас аз 1 январи соли 2013 дар қонунгузории нафақа пешбинӣ нашудааст.

[bookmark: _Toc168643119]8. ТАРТИБИ ТАЪИНИ НАФАҚА АЗ РӮЙИ ШАРТНОМА ДАР БОРАИ ҲАМКОРӢ ДАР СОҲАИ ТАЪМИНИ НАФАҚА БАЙНИ ҶУМҲУРИИ ТОҶИКИСТОН ВА ФЕДЕРАТСИЯИ РОССИЯ

[bookmark: _Toc139882821][bookmark: _Toc168643120][bookmark: _Toc168643121]§1. Категорияи шахсоне, ки барои гирифтани нафақа дар Федератсияи Россия ҳуқуқ доранд

299. Мутобиқи моддаи 3 Шартнома байни Ҷумҳурии Тоҷикистон ва Федератсияи Россия оид ба ҳамкорӣ дар соҳаи таъмини нафақа аз моҳи октябри соли 2022 эътибор пайдо кард шахсони суғурташуда - шаҳрвандони Ҷумҳурии Тоҷикистон ё Федератсияи Россия, ки таҳти амали қонунгузории миллии Ҷумҳурии Тоҷикистон ё Федератсияи Россия қарор доштанд ё қарор доранд, ҳуқуқ ба гирифтани нафақа доранд. Аъзои оилаи шахси суғурташуда инчунин ба гирифтани пардохтҳои дахлдор, ки ҳамин Шартнома пешбинӣ намудааст, ҳуқуқ доранд.
[bookmark: _Toc139882822][bookmark: _Toc168643122]
§2. Муайянкунии ҳуқуқ ба нафақа

300. Ҳуқуқ ба таъини нафақа тибқи Шартнома дар асоси собиқаи суғуртавии шахси суғурташуда, ки дар ҳудуди ҷумҳурӣ (ФР) ё РСС Тоҷикистон (РСФСР) ба даст овардааст, мутобиқи қонунгузории амалкунанда ӯ дар соҳаи таъмини нафақа муайян карда мешавад.

[bookmark: _Toc139882823][bookmark: _Toc168643123]§3. Муайянкунии андозаи нафақа

301. Андозаи нафақаро мақомоти маҳаллии муассисаи суғурта мутобиқи собиқаи суғуртавии шахси суғурташуда, ки дар ҳудуди ҷумҳурӣ ба даст овардааст, тибқи бобҳои 3 ва 5 Тартиби мазкур ҳисоб менамояд.
[bookmark: _Toc139882824][bookmark: _Toc168643124]
§4. Бознигарии нафақа

302. Нафақае, ки аз рӯйи Созишнома дар бораи кафолати ҳуқуқҳои шаҳрвандони давлат-иштирокчиёни Иттиҳоди Давлатҳои Мустақил дар соҳаи таъмини нафақа аз 13 марти соли 1992 муқаррар шудааст, то ба қувваи қонунӣ даромадани Шартномаи болозикр нигоҳ дошта мешавад ва бо назар доштани муқаррароти ҳамин Шартнома бознигарӣ карда намешавад. 
303. Ҳангоми кӯч бастани шахси суғурташуда ба макони доимии истиқомат, ки ба ӯ то ба қувваи қонунӣ даромадани Шартмонаи мазкур нафақа дар ҳудуди ҷумҳурӣ (ФР) ё дигар давлат дар асоси Созишнома дар бораи кафолати ҳуқуқҳои шаҳрвандони давлат-иштирокчиёни Иттиҳоди Давлатҳои Мустақил дар соҳаи таъмини нафақа аз 13 марти соли 1992 таъин шудааст, бознигарӣ ва бозҳисобии нафақаи қаблан таъиншуда анҷом дода мешавад.

[bookmark: _Toc140567289][bookmark: _Toc168643125]§5. Муқаррароти умумӣ дар бораи пардохти нафақа

304. Аз рӯйи аризаи шахси суғурташуда нафақаҳои таъиншуда метавонанд ба ӯ дар ҳудуди ҷумҳурӣ (Федератсияи Росссия) пардохт шаванд ё ба ҳудуди Федератсияи Россия (ҷумҳурӣ) интиқол дода шаванд. 
305. Нафақаҳое, ки аз рӯйи Шартнома дар Ҷумҳурии Тоҷикистон (Федератсияи Россия) таъин ва пардохт мешаванд, бо дар назар доштани истиқомати шахси суғурташуда дар ҳудуди Федератсияи Россия (Ҷумҳурии Тоҷикистон) ё дар ҳудуди дигар давлат боиси камкунӣ, боздошт ё қатъ намебошанд.
306. Ҳангоми кӯч бастани шахси суғурташуда, ки ба ӯ нафақа, аз ҷумла пардохтҳои ба нафақа муқарраршуда ва зиёдшавӣ аз ҳудуди як Тарафи Аҳдкунанда дар ҳудуди дигар Тарафи Аҳдкунанда ё дар ҳудуди давлати сеюм таъин шудаанд, барои истиқомати онҳо пардохт аз ҷониби Тарафи Аҳдкунандае, ки онро таъин намудааст, идома дода мешавад. 
307. Ҳангоми кӯч бастани шахси суғурташуда барои истиқомати доимӣ ба дигар давлат пардохти нафақаҳои таъиншуда аз рӯйи интихоби ӯ аз тарафи давлате, ки онҳо таъин шудаанд дар ҳудуди ҷумҳурӣ (ФР) амалӣ карда мешавад ё ин ки ба ҳудуди ФР (ҷумҳурӣ) интиқол дода мешавад.

308. Агар ҳолатҳое, ки барои муқаррар намудани нафақа ё пардохти онҳо таъсир мерасонанд аз рӯйи қонунгузории як давлат дар ҳудуди дигар давлат ҷой доранд, он гоҳ давлати якум ҳамин ҳолатҳоро ҳамчун дар ҳудуди ӯ ҷой доштани онҳо баррасӣ менамояд.
309. Таъин ва пардохт намудани нафақа мутобиқи қонунгузории як давлат ба ҳуқуқи шахси суғурташуда барои дар як вақт таъин ва пардохти нафақаи ҳамин гуна ва (ё) дигар намуд, ки моддаи 2 Шартномаи мазкур пешбинӣ намудааст,тибқи қонунгузории дигар давлат таъсир намерасонад, ба истиснои ҳолатҳои зерин: ҳангоми ба нафақа муқаррар намудани иловапулии иҷтимоии федеролӣ ё минтақавӣ дар Федератсияи Россия, нафақаҳои мутобиқи қонунгузории Ҷумҳурии Тоҷикистон муқарраршуда ба инобат гирифта мешаванд. 
310.  Шахсоне, ки ҳуқуқи гирифтани маблағи нафақаеро, ки шахси суғурташуда ё аъзои оилаи ӯ бинобар вафот нагирифтааст доранд, бо ариза дар бораи пардохти онҳо ва бо ҳуҷҷатҳои зарурӣ ба макомоти маҳаллии муассисаи суғурта ё муассисаи салоҳиятдори Федератсияи Россия муроҷиат мекунанд.

311. Пардохти нафақа ба нафақагирон ва шахсоне, ки ҳуқуқи гирифтани онҳоро доранд, тавассути муассисаҳои пардохти нафақа аз рӯйи макони истиқомати нафақагир амалӣ карда мешавад. Усули пардохти нафақаҳо ба аризадиҳанда дар асоси аризаи ӯ муайян карда мешавад.
312. Нафақаҳо аз рӯйи макони истиқомати нафақагирон пардохт мешаванд. Агар нафақагир танҳо қайди муваққатӣ (қайд аз рӯйи макони будубош) дошта бошад, нафақа дар давоми муҳлати амали онҳо пардохт мешавад. Ба шахрвандони хориҷӣ ва шахсони бетабаият, ки дар Ҷумҳурии Тоҷикистон истиқомати доимӣ доранд, нафақаи суғуртавӣ ва кумакпулӣ, танҳо то давраи муҳлати амали иҷозатномаи истиқомат пардохт карда мешавад. Дар баробари ин, пардохти нафақа аз лаҳзаи боздошти он, вале на бештар аз 6 моҳ то бақайдгирӣ, барқарор карда мешавад.
313. Дар ҳама ҳолатҳо нафақа дар давоми муҳлате пардохт карда мешавад, ки дар қарори ММБИ ё мақомоти маҳаллии муассисаи суғурта нишон дода шудааст. Баъди ба итмом расидани муҳлате, ки дар қарори ММБИ ё мақомоти маҳаллии муассисаи суғурта нишон дода шудааст, пардохти нафақа танҳо дар асоси аризаи нафақагир ё гирандаи кумакпулӣ қатъ ва барқарор карда мешавад.
314. Пардохти нафақаҳо ва кумакпулиҳо барои дафн тавассути муассисаҳои пардохти нафақа аз 15 то 25 ҳар моҳ, тибқи ҷадвалҳои пардохти нафақаи мақомоти маҳаллии муассисаи суғурта (минбаъд - ҷадвалҳо) анҷом дода мешавад. Ҷадвалҳо аз ҷониби мақомоти маҳаллии муассисаи суғурта дар якҷоягӣ бо муассисаҳои пардохти нафақа бо дар назар доштани сарбории якзайли ҳаррӯза дар марказҳои хизматрасонии муассисаҳои пардохти нафақа ва мавҷудияти маблағҳои молиявӣ таҳия ва бознигарӣ карда мешаванд.
315. Пардохти нафақаҳо аз ҷониби мақомоти маҳаллии муассисаи суғурта тавассути муассисаи пардохти нафақа бо тартиби зерин амалӣ карда мешавад:
· дар асоси қарорҳои қабулшуда оид ба таъини нафақаҳои суғуртавӣ ММБИ феҳристи пардохтии электронӣ ва ҳисоботҳои маҷмӯӣ дар бораи нафақаҳои суғуртавии таъингардидаро аз рӯйи шаклҳои муқарраршуда тибқи замимаҳои 63 ва 118 Тартиби мазкур то санаи 25 ҳар моҳ ташкил менамоянд, ки онҳо якҷо бо қарорҳо ва варақаҳои пардохтӣ (тибқи дархости нафақагирон) ба мақомоти маҳаллии муассисаи суғурта фиристода мешаванд;
· дар асоси феҳристи пардохтӣ мақомоти маҳаллии муассисаи суғурта рӯйхатҳои ведемостҳо ва дархостро барои маблағгузорӣ то санаи 30 ҳар моҳ ташкил ва чоп мекунанд;
· шакли қоғазии бо имзо ва муҳри сардори ММБИ тасдиқшуда, феҳристи пардохтӣ ва ҳисоботи маҷмӯӣ дар бораи нафақаҳои суғуртавӣ таъиншуда ба мақомоти маҳаллии муассисаи суғурта аз рӯйи ҷадвали муқарраршуда супорида мешаванд;
·  мақомоти маҳаллии муассисаи суғурта рӯйхатҳои пардохти нафақаҳои меҳнатӣ ва иҷтимоӣ, инчунин қисмҳои суғуртавӣ ва захиравии нафақаҳои суғуртавиро тибқи тартиби муқаррарнамудаи ҳуҷҷатҳои меъёрӣ ва методии муассисаи суғурта месупоранд;
·  пас аз пардохт марказҳои хизматрасонии муассисаи пардохти нафақа феҳристи нафақагиронеро, ки нафақаро нагирифтаанд ташкил намуда, онҳоро ба мақоми маҳаллии муассисаи суғурта месупоранд;
·  шуъбаи муассиса оид ба пардохт, ҷамъоварӣ ва коркарди феҳристи нафақагироне, ки нафақаро аз нуқтаҳои пардохти ваколатдор (аз рӯйи касса) нагирифтаанд, мегузаронад ва дар барои маблағҳои пардохтшуда ҳисоботи маҷмӯӣ таҳия менамояд, ки онҳо ба мақоми маҳаллии муассисаи суғурта пешниҳод мешаванд.
· ММБИ ба воситаи мақомоти маҳаллии муассисаи суғурта ҷамъоварии феҳристи маблағҳои гирифтанашуда ва ҳисоботҳо оид ба маблағҳои пардохтшударо таъмин менамояд, аз рӯйи ҳудуди хизматрасонӣ маҷмӯӣ мегузаронад ва ба дастгоҳи марказии муассисаи суғурта ба тариқи почтаи электронӣ ирсол менамояд.
·  агар дар натиҷаи коркарди ҳисоботҳои пешниҳоднамудаи муассисаи пардохтӣ аз рӯйи ягон нишондиҳанда ихтилофҳо ошкор гарданд, он гоҳ ММБИ ба воситаи мақомоти маҳаллии муассисаи суғурта якҷо бо шуъбаи маҳаллии муассисаи пардохтӣ муқоисаи мутақобила мегузаронанд, ки аз рӯйи натиҷаи онҳо санади муқоисавӣ тартиб дода мешавад;
· ММБИ дар асоси ҳисоботҳои пешниҳоднамудаи шуъбаи муассисаи пардохтӣ дар бораи маблағҳои пардохтшуда амалиёти дахлдор гузаронида, дар мавриди зарурӣ қисми махсуси суратҳисобҳои инфиродии шахсони суғурташударо бо нишон додани сабабу асосҳо мебандад. Пас аз бастани қисми махсуси суратҳисоби инфиродӣ дар парвандаи шахси суғурташуда фавран қайдҳои дахлдор гузошта мешаванд.

316. Нафақагире, ки хоҳиши ба суратҳисоби шахсиаш гузаронидани нафақаро дорад, ҳангоми пешгиҳоди ариза оид ба таъини нафақа бояд реквизити бонкиро нишон диҳад.
317. Нафақа ба яке аз муассисаҳои бонкии ноҳияе, ки нафақагир дар он зиндагӣ мекунад ва танҳо ба суратҳисоби ба номи нафақагир кушодашуда гузаронида мешавад. Ба суратҳисоби аъзои оилаи нафақагир гузаронидани нафақа иҷозат дода намешавад. Дар ариза нафақагир бояд суроғаи макони истиқомати доимӣ, рақми мушаххаси суғуртавӣ, суратҳисоб, рақам ва маҳалли ҷойгиршавии муассисаи бонкӣ, рақами суратҳисоби пасандоз ва маблағи нафақаро нишон диҳад. Шакли аризаро метавон аз мақомоти маҳаллии муассисаи суғурта дар макони истиқомати нафақагир дастрас кард.
318. Ариза дар бораи ба суратҳисоби бонкӣ гузаронидани нафақа бояд ҳарсола аз нав карда шавад.
319. Интиқол баъди санаи 25 ҳар моҳ амалӣ карда мешавад. Маблағи нафақа ба суратҳисоби нафақагир аз тарафи бонк дар рӯзи аз муассисаи суғурта гирифтани рӯйхати шакли муқарраршуда гузаронида мешавад. Маблағи нафақаи ба суратҳисоби пасандозҳо гузаронидашуда тибқи тартиби ҷории қабул, нигоҳдорӣ ва додани пасандозҳо аз тарафи муассисахои бонкӣ пардохт мешавад. Пасандоз бо дархости аввалини амонатгузор пардохт мешавад.
320. Ҳангоми муваққатан ба макони дигар рафтан нафақагир метавонад ба воситаи идораи марказии макони зисти муваққатиаш ба муассисаи бонкӣ дар бораи гузаронидани пулҳояш фармоиш дода, ҳангоми рафтан ба ҳеҷ кас ваколанома надиҳад.
321. Барои баҳисобгирии пардохти нафақаҳо дар ҳамаи мақомоти маҳаллии муассисаи суғурта бояд суратҳисоб-варақаҳо пеш бурда шаванд, ки аз рӯйи онҳо метавонад ҳама вақт дурустии пардохти нафақа санҷида шавад.
322. Дар ҳолати пардохти нафақа тавассути корти пардохтии бонкӣ нафақагирон бояд ҳар сол, аз моҳи октябр то ноябр, бо ҳозир шудан ба мақомоти маҳаллии муассисаи суғурта ҳуқуқи худро ба гирифтани нафақа тасдиқ кунанд.
323. Ҳангоми дар муҳлати муқарраршуда ҳозир нашудан, кормандони мақомоти маҳаллии муассисаи суғурта дар давоми 10 рӯз ба маҳалли истиқомати нафақагир барои муайян намудани далелҳои зерин ташриф меоранд: 
- дар қайди ҳаёт будан; 
- ба макони кор таъмин гаштан; 
- иваз кардани макони истиқомат ё сафар кардан ба берун аз ҷумҳурӣ;
- дар муассисаҳои иҷрои ҷазо будан; 
- истиқомат дар хона-интернатҳо (пансионатҳо) барои пиронсолон ва маъюбон.
324. Дар сурати тасдиқи ҳуқуқи шахс барои гирифтани нафақа пардохт барои 12 моҳи оянда идома меёбад.
[bookmark: _Toc168643130]

325. Ҳангоми барои истиқомати доимӣ ба дигар ноҳия (шаҳр) кӯч бастани нафақагир пардохти нафақа дар ҳамон ноҳия (шаҳр) баъди аз тарафи ММБИ ё мақомоти маҳаллии муассисаи суғурта гирифтани парвандаи нафақавӣ, аз рӯйи макони истиқомати нав идома меёбад. Пардохти нафақа аз замони қатъ гардиданаш дар макони истиқомати пештара аз нав ба роҳ монда мешавад.
326. Барои ин нафақагирро зарур аст, ки аз қайди барӯйхатгирии макони истиқомати пештара баромада, дар макони истиқомати нав аз рӯқи тартиби зерин дар қайди барӯйхатгирӣ истад: 
· нафақагир аз рӯйи макони истиқомати пештара ба мақоми маҳалии муассисаи суғурта дар бораи тағйир додани макони истиқомат бо нишон додани суроғаи дақиқи макони истиқомати нав ариза пешниҳод менамояд;
· мақоми маҳаллии муассисаи суғурта нафақагирро аз қайди барӯйхатгирӣ бароварда, варақаи баҳисобгири пардохти нафақаро аз рӯйи шакли муқарраршуда тибқи замимаҳои 63 ва 118 Тартиби мазкур мебандад, варақаи аттестатсиониро бо нишон додани андоза ва санаи охирини пардохти нафақа ба расмият медарорад ва онро ҳамроҳ бо ариза оид ба тағйир додани макони истиқомати нафақагир ба ММБИ ирсол менамояд;
· баъд аз дастрас ва қайд намудани ариза оид ба тағйир додани макони истиқомат ММБИ барасмиятдарорӣ ва коркарди парвандаи нафақавиро барои ирсол намудан ба дигар ММБИ анҷом медиҳад. Варақаи баҳисобгирии пардохти нафақа ва варақаи аттестатсионӣ ба мақоми маҳаллии муассисаи муассисаи суғурта аз рӯйи макони нави истиқомати нафақагир фиристода мешавад.
327. Дар мавридҳое, ки агар макони нави истиқомати нафақагир ба минтақаи хизматрасонии ММБИ дохил гардад, танҳо варақаи баҳисобгирӣ ва варақаи аттестатсионӣ ба дигар мақоми маҳаллии муассисаи суғурта аз рӯйи макони нави истиқомати нафақагир ирсол мешавад.
328. Пас аз омадан ба макони нави истиқомат нафақагир ба мақоми маҳаллии муассисаи суғурта дар бораи ӯ аз куҷо омадааст хабар дода, ҳуҷҷати тасдиқкунандаи дар ин ноҳия зиндагӣ карданро пешниҳод менамояд. Чунин ҳуҷҷат шиноснома бо сабти дахлдор дар бораи қайд дар макони нави истиқоматӣ ба ҳисоб меравад. Мақомоти маҳаллии муассисаи суғурта нафақагирро ба ҳисоб гирифта, дар муҳлати се рӯз дар ин бора ММБИ-ро огоҳ менамояд ва он дар навбати худ ба дигар ММБИ, ки дар макони пештара ба нафақагир хизмат мерасонд, оид ба ирсоли парвандаи нафақавии ӯ дархост мефиристад. Дар дархост оид ба ирсоли парвандаи нафақавӣ насаб, ном ва номи падари нафақагир, намуди нафақа ва суроғаи дақиқи макони истиқомати пештарааш нишон дода мешавад.
329. Муҳлати ирсоли парвандаи нафақавӣ ва варақаи баҳисобгирии пардохти нафақа на бештар аз панҷ рӯзро ташкил медиҳад. Парвандаи нафақавӣ дар муҳлати панҷ рӯз аз рӯзи гирифтани дархост ба ММБИ-и ноҳияи хизматрасонӣ аз рӯйи макони нави истиқомати (бақайдгирии) нафақагир фиристода мешавад.

§4. Пардохти нафақа аз рӯйи ваколатнома

330. Агар нафақагир имконияти гирифтани нафақаро шахсан бо сабаби узрнок (дар давраи беморӣ, ҳангоми муваққатан аз ҳудуди ҷумҳурӣ баромадан ва ғайра) надошта бошад, он гоҳ нафақа метавонад аз рӯйи ваколатнома пардохт гардад, вале на бештар аз дувоздаҳ моҳ пайдарҳам.
331. Ваколатнома бояд ба тартиби нотариалӣ тасдиқ карда шавад.
332. Ваколатдиҳанда бояд ҳуқуқи худро барои гирифтани нафақа тавассути на кам аз як маротиба дар як сол ҳозир шудан ба мақомоти маҳаллии муассисаи суғуртае тасдиқ намояд, ки пардохти нафақаро бо пешниҳоди ариза ва ҳуҷҷати тасдиқкунандаи шахсият амалӣ менамояд.
333. Ваколатнома бояд ба мақомоти маҳаллии муассисаи суғурта пешниҳод карда шавад, ки он дар навбати худ дар дафтари электронии бақайдгирии нафақагирон, ки дар замимаи 22 Тартиби мазкур пешбинӣ шудааст, тибқи ваколатнома ба қайд гирифта мешавад.
334. Ҳангоми пардохти нафақа ваколатнома гирифта шуда, ба ММБИ ирсол карда мешавад ва дар парвандаи нафақавӣ нигоҳ дошта мешавад.
335. Гирандаи нафақа аз рӯйи ваколатнома ба рӯйхати нафақагирон ба муҳлате, ки дар ваколатнома нишон дода шудааст, дохил карда мешавад.
[bookmark: _Toc168643132][bookmark: _Toc168643133]§5. Пардохти маблағҳои нафақае, ки нафақагир саривақт дархост карда нагирифтааст

336. Агар нафақагир барои гирифтани нафақа саривақт муроҷиат накарда бошад, он гоҳ ӯ ба гирифтани он ҳуқуқ дорад, аммо на зиёда аз се соли пеш аз муроҷиат барои гирифтани он.
337. Сабабҳое, ки нафақагир аз рӯйи онҳо барои гирифтани нафақа саривақт муроҷиат накардааст, ҳангоми ҳалли масъалаи пардохт барои муҳлати гузашта, аҳамият надоранд. Маблағҳои ҳисобшуда, аммо дархост карда нагирифтаи нафақа барои муҳлати гузашта, ҳам ба нафақагироне, ки барои гирифтани онҳо бо сабабҳои узрнок муроҷиат накардаанд ва ҳам ба нафақагироне, ки онро бинобар беаҳамиятӣ нагирифтаанд, пардохт карда мешаванд.
338. Ҳангоми зиёда аз се моҳ нагирифтани нафақа, пардохти нафақа то муроҷиат кардани нафақагир бо ариза дар бораи аз нав барқарор намудани пардохт, ки дар замимаҳои 23-45 Тартиби мазкур пешбинӣ шудаанд, боздошта мешавад.
339. Маблағҳои таъиншудаи нафақае, ки сари вақт аз ҷониби нафақагир дархост карда нашудааст, барои муҳлати гузашта бо дар назар доштани индексатсияи нафақаҳо мувофиқи фармоишҳои муассисаи суғурта, яквақтаина пардохт мешавад.
340. Маблағҳои нафақае, ки бо гуноҳи муассисаи суғурта саривақт гирифта нашудааст, барои муҳлати гузашта бо дар назар доштани индексатсияи нафақаҳо бидуни маҳдуд намудани муҳлат, яквақтаина пардохт мешавад.

[bookmark: _Toc168643134]§6. Пардохти маблағҳои нафақае, ки бо гуноҳи кормандони муассисаи суғурта саривақт
гирифта нашудаанд

341. Маблағҳои нафақае, ки бо гуноҳи кормандони муассисаи суғурта саривақт гирифта нашудаанд, барои муҳлати гузашта бидуни маҳдуд намудан бо ягон хел муҳлат, яквақтаина пардохт мешавад.
342. Маблағҳои нафақае, ки дар натиҷаи ба хатогӣ роҳ додани мақомоти маҳаллии муассисаи суғурта ба таври пурра гирифта нашудаанд, барои муҳлати гузашта новобаста аз оне ки шахс дар вақти муайян кардани ин хатогӣ нафақагир буд ё не, пардохт мегарданд.
343.  Ҳангоми ба оила пардохт намудани нафақае, ки бинобар фавти нафақагир ба пуррагӣ нагирифта мондааст, бояд он маблағҳое, ки ба нафақагир бо гуноҳи мақомоти маҳаллии муассисаи суғурта пардохт нашудаанд, ба инобат гирифта шавад. 

[bookmark: _Toc168643135]§7. Пардохти нафақа ҳангоми таъхири муоинаи такрорӣ

344. Ба нафақагироне, ки бояд аз муоинаи такрорӣ гузаранд, маъюбӣ то санаи якуми моҳи баъд аз моҳе, ки дар он муоинаи такрории навбатӣ таъин карда шудааст, муқаррар карда мешавад. ХДТТИ ба ғайр аз муайян кардани муҳлати маъюбӣ ҳамчунин санаи муоинаи такрориро таъин мекунад.
345. Ҳангоми ба ХДТТИ баъд аз ба охир расидани муҳлати муқарраршуда барои муоинаи такрорӣ омадани нафақагир пардохти нафақа боздошта мешавад ва танҳо аз рӯзи аз нав маъюб эътироф шудани ӯ метавонад аз нав барқарор карда шавад. Ҳамин тариқ, барои вақти таъхири муҳлате, ки барои он маъюбӣ муқаррар карда шудааст, нафақа пардохт карда намешавад. Аммо ҳангоми бо сабабҳои узрнок таъхири муҳлати он ва аз нав маъюб эътироф намудани нафақагир, нафақа аз вақти боздошти пардохт то рӯзи муоинаи такрорӣ, вале барои на зиёда аз як моҳ бидуни ба ҳисоб гирифтани вақти дар муассисаи табобатию статсионарӣ будан, пардохт мешавад. Дар сурати таъхири муҳлати муоинаи такрорӣ барои вақти дар муассисаи табобатию статсионарӣ қарор доштан, нафақа бидуни махдудияти муҳлат пурра пардохт мешавад.
346. Ҳолатҳои нисбатан паҳншудаи таъхири муҳлати муоинаи такрорӣ бо сабабҳои узрнок дар Хадамоти давлати ташхисию тиббии иҷтимоӣ инҳо мебошанд: дар сафари хизматӣ будан, ҳангоми рухсатӣ берун аз ҳудуди макони истиқомат сафар кардан, дар сессияи имтиҳонсупорӣ будан, иваз кардани макони истиқомат, беморӣ, нигоҳубини аъзои бемори оила, офатҳои табиӣ, аз тарафи муассисаи табобатӣ саривақт ба расмият надаровардани роҳхат ба Хадамоти давлати ташхисию тиббии иҷтимоӣ ва ғайра. Дар ин маврид агар ҳангоми муоинаи такрорӣ маъюб ба гурӯҳи дигари маъюбӣ гузаронида шавад, нафақа барои вақти таъхири муҳлате, ки барои он маъюбӣ муқаррар гардидааст, аз рӯйи гурӯҳи пештара пардохт мешавад.
347. Ариза дар бораи пардохти нафақа барои вақти таъхири муҳлати муоинаи такрорӣ тибқи замимаҳои 23-45 Тартиби мазкур баъди гузаштан аз Хадамоти давлати ташхисию тиббии иҷтимоӣ ба мақоми маҳаллии муассисаи суғурта пешниҳод мешавад. Ба ариза зарур аст маълумотномаи тасдиқкунандаи сабаби таъхири муоинаи такрорӣ замима карда шавад.
348. Ҳангоми таъхири муоинаи такрорӣ бо сабабҳои узрнок, пардохти нафақа дар асоси қарори муассисаи суғурта аз рӯзи боздошти пардохт то рӯзи муоинаи такрорӣ, вале на бештар аз се сол амалӣ мегардад, агар Хадамоти давлати ташхисию тиббии иҷтимоӣ ӯро дар ин давра маъюб эътироф кунад.

[bookmark: _Toc168643136]§8. Пардохти нафақаҳо ба шахсоне, ки дар хона-интернатҳо барои пиронсолон ва маъюбон
 зиндагӣ мекунанд

349. Дар хона-интернатҳо барои пиронсолон ё маъюбон ҷойгир кардани шаҳрвандон яке аз шаклҳои таъминоти иҷтимоии давлатӣ ба ҳисоб меравад. Ба нафақагироне, ки дар чунин хонаҳо зиндагӣ мекунанд, қисми муайяни кафолатдодашудаи нафақа: 10% нафақаи таъиншуда, вале на камтар аз 30% нафақаи заминавӣ аз рӯйи синну сол дар як моҳ пардохт мешавад. Дар мавридҳое, ки агар андозаи нафақаи онҳо аз арзиши нигоҳубин дар ин хона-интернатҳо зиёд бошад, фарқияти байни нафақа ва арзиши нигоҳубин, вале на камтар аз 10% нафақаи таъиншуда ва на камтар аз 20% нафақаи заминавӣ пардохт мешавад.
350. Агар дар таъминоти нафақагире, ки дар хона-интернат барои пиронсолон ё маъюбон зиндагӣ мекунад, аъзои ғайриқобили меҳнати оила мавҷуд бошад, нафақа тибқи тартиби зерин: 10% нафақаи таъиншуда, вале на камтар аз 20% ҳадди ақали нафақа аз рӯйи синну сол ба худи нафақагир, қисми боқимондаи нафақа, аммо на зиёда аз 50% андозаи таъиншуда ба аъзои зикршудаи оила пардохт мешавад.

§9. Пардохти нафақа ба шахсоне, ки дар муассисаҳои статсионарию табобатӣ қарор доранд

351. Барои давраи дар муассисаҳои табобатию статсионарӣ қарор доштан нафақа бо асосҳои умумӣ пардохт мешавад. Ба ҳама нафақагироне, ки барои табобати статсионарӣ дар муассисаҳои табобатӣ, инчунин дар махавхонаҳо қарор доранд, нафақа ба андозаи пурра пардохт мешавад.

§10. Пардохти нафақа ба шаҳрвандони хориҷӣ ва шахсоне, ки ба берун аз ҳудуди 
Ҷумҳурии Тоҷикистон барои истиқомати доимӣ кӯчидаанд

352. Қонунгузории нафақаи Ҷумҳурии Тоҷикистон имконияти муқаррар ва пардохт намудани нафақаро ба шаҳрвандони Ҷумҳурии Тоҷикистон, шаҳрвандони хориҷӣ ва шахсони бешаҳварвандӣ новобаста аз макони истиқомати онҳо, пешбинӣ менамояд. Пардохти нафақа ба шаҳрвандоне, ки ба берун аз ҳудуди Ҷумҳурии Тоҷикистон барои истиқомати доимӣ кӯчидаанд, дар асоси моддаи 50 Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» ба амал бароварда мешавад.
353.  Ба шахсоне, ки ба берун аз ҳудуди Ҷумҳурии Тоҷикистон барои истиқомати доимӣ кӯч мебандад ва ба онҳо чунин нафақаҳо таъин шудаанд:
· нафақаи суғуртавӣ, пардохти нафақа дар ҳаҷми қисми суғуртавӣ ва захиравии он аз рӯйи макони истиқомати нави берун аз ҷумҳурӣ бо тартиби муқаррарнамудаи санадҳои меъёрии байналхалқӣ;
· нафақаи меҳнатӣ ё давлатӣ, пардохти нафақа аз лаҳзаи ба нафақагир пардохт намудани нафақаи яквақтина барои шаш моҳ пешакӣ аз рӯзи аз қайди баҳисобгирӣ аз рӯйи макони зисти пештара дар ҷумҳурӣ, қатъ мегардад;
· нафақаи касбӣ, пардохти нафақа аз рӯзи пардохти яквақтаинаи андухтҳои нафақавӣ бо тартиби муқаррарнамудаи Қоидаҳои пардохти маблағҳои андӯхти нафақавӣ аз ҳисобномаҳои инфиродии шахсони суғурташуда, ки бо қарори Ҳукумати Ҷумҳурии Тоҷикистон аз 31 декабри соли 2008, №665 тасдиқ шудааст, қатъ мегардад;
· нафақаи иҷтимоӣ, пардохти он аз рӯзи аз даст додани шаҳрвандии Ҷумҳурии Тоҷикистон қатъ мегардад. 
354. Ба шахсоне, ки нафақаи давлатӣ, касбӣ ё иҷтимоӣ таъин шудааст ва душаҳвандӣ доранд, пардохт аз рӯзи аз қайди баҳисобгирӣ аз рӯйи макони зисти пештара дар ҷумҳурӣ баровардан, қатъ мегардад.
355. Ба расмият даровардани ҳуҷҷатҳое, ки барои барқарор (таъин) кардани нафақа ба категорияи шаҳрвандони зикршуда зарур мебошанд, аз муроҷиати нафақагир ба мақоми маҳаллии муассисаи суғуртаи макони истиқомати (бақайдгирии) охирин дар ҳудуди Ҷумҳурии Тоҷикистон оғоз меёбад, ки дар он ҷо онҳо метавонанд оид ба талаботи дахлдор ва ҷамъоварии ҳуҷҷатҳо маълумот гиранд. 
356.  Нафақаи суғуртавие, ки аз рӯйи Шартномаҳои байналхалқӣ дар бораи ҳамкорӣ дар соҳаи таъмини нафақа ҳам ба шаҳрвандони Ҷумҳурии Тоҷикистон ва хам аъзои оилаи онҳо, ҳамчунин шаҳрвандони хориҷӣ ва аъзои оилаи онҳо таъин шудааст, аз рӯйи макони истиқомат дар хориҷа дар ҳаҷми пурра пардохт мешавад.
357. Нафақагироне, ки пардохти нафақаашон ба хориҷа анҷом дода мешавад, вазифадоранд, ки ҳар сол (аз 1 январ то 1 апрел) ба воситаи почта ба мақоми маҳаллии муассисаи суғурта ҳуҷҷатҳои зеринро пешниҳод кунанд: маълумотнома дар барои истиқомати доимӣ дар хориҷа, шаҳодатномаи дар қайди ҳаёт будан, тасдиқи дурустии тарҷумаи шаҳодатномаи дар қайди ҳаёт будан. 
358. Барои идомаи пардохти нафақа дар оғози ҳар сол ба мақоми маҳаллии муассисаи суғурта зарур аст, ки «Шаҳодатномаи тасдиқкунандаи далели дар қайди ҳаёт будани шаҳрванд ба ҳолати 31 декабри ҳар сол» аз рӯйи шакли муқарраршуда тибқи замимаҳои 63 ва 118 Тартиби мазкур пешниҳод карда шавад. Ин ҳуҷҷат набояд пеш аз 31 декабр ба расмият дароварда шавад. Шаҳодатнома бояд ба муассисаи суғурта дар давоми семоҳаи аввали соли нав пешниҳод карда шавад. Баъд аз 1 январи соли нав то аз тарафи мақомоти маҳаллии муассисаи суғурта гирифтани шаҳодатномаи нав пардохт боздошта мешавад.
359. Шаҳодатнома танҳо ҳангоми муроҷиати шахсӣ ба муассисаҳои консулӣ Ҷумҳурии Тоҷикистон ба расмият дароварда мешавад.
360. Ба муассисаҳои консулӣ Ҷумҳурии Тоҷикистон ҳуҷҷатҳои зеринро пешниҳод намудан зарур аст:
· ариза дар бораи ба расмият даровардани шаҳодатнома;
· (барои шаҳрвандони Тоҷикистон) ҳуҷҷати ҳақиқии тасдиқкунандаи шахсияти шаҳрванди Ҷумҳурии Тоҷикистон (шиносномаи хориҷӣ ё шиносномаи дохилӣ);
· (барои шаҳрвандони хориҷӣ ва шахсони бешаҳрванд) ҳуҷҷатҳои тасдиқкунандаи шахсият ва шаҳрвандии (надоштани шаҳрвандӣ) аризадиҳанда. Иловатан нусхаи ҳуҷҷатҳои зикршуда замима мегарданд;
· нусхаи яке аз ҳуҷҷатҳои амалкунанда, ки суроғаи макони истиқоматро дар кишвари будубош тасдиқ мекунад.
361. Маҷмӯи ҳуҷҷатҳоро ҳар як аризадиҳанда дар алоҳидагӣ пешниҳод мекунад. Дар сурати ғайриимкон будани муроҷиати шахсӣ ба муассисаҳои консулӣ Ҷумҳурии Тоҷикистон шаҳодатномаи дар қайди ҳаёт буданро метавонад нотариуси маҳаллӣ аз рӯйи шакли муқарраршуда тибқи замимаҳои 63 ва 118 Тартиби мазкур диҳад. Баъди он, ки нотариуси маҳаллӣ далели дар қайди ҳаёт буданро тасдиқ мекунад, барои ин ҳуҷҷат зарур аст «Қонунигардонии консулӣ» аз рӯйи шакли муқарраршуда тибқи замимаҳои 63 ва 118 Тартиби мазкур гирифта шавад. Қонунигардонии консулӣ дар шакли чопшуда дода мешавад, ки бо муҳр ва имзои шахси мансабдори мақомоте, ки ба гузоштани қонунигардонии консулӣ дар Ҷумҳурии Тоҷикистон ваколадор аст, тасдиқ карда мешавад. Қонунигардонии консулӣ танҳо пайдоиши ҳуҷҷати расмиро тасдиқ мекунад: ҳақиқӣ будани имзо, ба сифати кӣ шахси ҳуҷҷатро имзокарда баромад мекард ва дар ҳолатҳои даркорӣ ҳақиқӣ будани муҳр ё тамғае, ки ин ҳуҷҷати тасдиқ шудааст, аммо на мундариҷаи он. Муҳри «Apostille» дар ҳуҷҷатҳои аслӣ ва нусхаи онҳо гузошта мешавад. Қонунигардонии консулӣ дигар намуди тасдиқро талаб намекунад ва аз ҷониби мақомоти давлатии давлатҳо-иштирокчии Конвенсияи Гаага оид ба Қонунигардонии консулӣ, ки ризояти худро барои эътирофи чунин қонунигардонии консулӣ, ки дар давлати дигар гузошта шудааст, додаанд. Баъдан шаҳодатнома ва қонунигардонии консулӣ ба забони тоҷикӣ ё русӣ тарҷума шуда, ба муассисаҳои консулӣ Ҷумҳурии Тоҷикистон барои ба таври нотариалӣ тасдиқ намудани дурустии тарҷума фиристода мешавад. Бо гирифтани хуҷҷатҳо аз консулгарӣ, шаҳрвандон онҳоро мустақилона ба мақомоти маҳаллии муассисаи суғурта аз рӯйи истиқомати пештара дар ҷумҳурӣ ирсол менамоянд. 
362. Барои тасдиқи тарҷумаи шаҳодатномаи дар қайди ҳаёт будан, ки нотариуси маҳаллӣ додааст, ба консулгарӣ ҳуҷҷатҳои зеринро пешниҳод кардан зарур аст:
· шаҳодатнома дар бораи далели дар қайди ҳаёт будан, ки нотариус бо «Қонунигардонии консулӣ» ба расмият даровардааст;
· тарҷумаи шаҳодатномаи аз тарафи нотариус ба расмият даровардашуда ва қонунигардонии консулӣ ба забони тоҷикӣ ё русӣ;
· нусхаи ҳуҷҷатҳои тасдиқкунандаи шахсият ва шаҳрвандии (надоштани шаҳрвандӣ) аризадиҳанда;
· лифофаи бозгашти почта бо пардохти расонидан.
363. Навиштаҷоти тасдиқкунандаи нотариуси маҳаллӣ ва муҳри дар ҳуҷҷат гузошташуда низ бояд ба забонҳои тоҷикӣ ё русӣ тарҷума карда шаванд.
364. Барои гирифтани қонунигардонии консулӣ зарур аст идораи дахлдоре (аз рӯйи макони додани ҳуҷҷат), ки барои гузоштани қонунигардонии консулӣ ваколатдор шудааст, ёфта шавад.
365. Ҳуҷҷате, ки тасдиқ кардани он бо қонунигардонии консулӣ зарурат дорад, ҳамчунин бояд тарҷума карда шавад.
366. Нафақагир ба таври ҳатмӣ бояд муассисаи суғуртаро оид ба ҳолатҳои тағйир ёфтани макони истиқомат дар хориҷа, реквизитҳои суратҳисоби бонкӣ ва дигар тағйиротҳо хабардор намояд.
367. Нафақаҳо бо асъори кишвари маҳалли зист бо қурби сомонӣ, ки аз тарафи Бонки миллии Тоҷикистон дар рӯзи анҷом додани амалиёт муқаррар гардидааст, интиқол дода мешаванд.

§11. Пардохти нафақаҳо дар сурати аз озодӣ маҳрум кардани нафақагир

368. Дар сурати аз озодӣ маҳрум кардани нафақагир пардохти нафақа бо асосҳои умумӣ ба воситаи мақомоти маҳаллии муассисаи суғурта аз рӯйи маҳалли ҷойгиршавии муассисаҳои ислоҳӣ бо роҳи ба суратҳисоби маҳкумшуда гузаронидани нафақаҳо ба амал бароварда мешавад. Нафақаи нафақагирони маҳкумшуда дар ҳаҷми пурра пардохт мешавад.

[bookmark: _Toc168643140]§12. Пардохти нафақае, ки бо сабаби вафоти нафақагир пурра гирифта нашудааст

369. Маблағи нафақаи ба нафақагир тааллуқдошта, ки бинобар вафоти ӯ пурра гирифта нашуда мондааст, ба таркиби мерос дохил карда намешавад ва танҳо ба он аъзои ғайриқобили меҳнати оилаи дар нигоҳубини вай қарордошта пардохта мешавад, ки ба доираи шахсони ба нафақа аз рӯйи МШС таъминшаванда дохил мешаванд. 
370. Аммо волидайн ва шавҳар (зан), инчунин аъзои оилаи онҳое, ки дар рӯзи вафоти нафақагир бо ӯ якҷоя зиндагӣ доштанд, барои гирифтани ин маблағҳо дар мавриде ҳуқуқ доранд, ки агар онҳо ба доираи шахсони шахсони ба нафақа аз рӯйи МШС таъминшаванда дохил нашаванд. Онҳо, новобаста аз қобили меҳнат ва дар таъминоти шахси фавтида будан, барои гирифтани маблағҳо ҳуқуқ доранд.
371.  Ҳангоми муроҷиати якчанд аъзои оила маблағи ба онҳо тааллуқдоштаи нафақа дар байни онҳо баробар тақсим карда мешавад.
372. Маблағҳои зикршуда пардохт мешаванд, агар муроҷиат барои онҳо на дертар аз 6 моҳи баъди вафоти нафақагир сурат гирифта бошад.

[bookmark: _Toc168643141]§13. Боздошти пардохти нафақаҳо

373. Боздошти пардохти нафақаҳо маънои муваққатан дар муҳлатҳои муқарраршуда қатъ кардани пардохти нафақа бо эҳтимолияти дар оянда аз нав идома додани пардохтҳоро дорад.
374. Пардохти нафақаҳо дар ҳолатҳои зерин боздошта мешавад:
· ҳангоми дар давоми се моҳ пайи ҳам нагирифтани нафақаи муқарраршуда - дар тамоми давраи нагирифтани нафақаи зикршуда, аз санаи 1-уми моҳи баъди моҳе, ки дар он муҳлати зикршуда ба охир расидааст;
· ҳангоми дар муҳлати муқарраршуда барои гузаштан аз муоинаи такрорӣ ба ХДТТИ наомадани маъюб - дар муҳлати 3 моҳ оғоз аз санаи 1-уми моҳи баъди моҳе, ки дар он муҳлати зикршуда ба охир расидааст. Баъди ба охир расидани 3 моҳи зикршуда пардохти ин нафақа қатъ мегардад;
· таъини нафақа дар асоси ҳуҷҷатҳои дорои маълумотҳои носаҳеҳ. 
375. Ҳангоми рафъи ҳолатҳое, ки барои боздошти пардохти нафақа асос гардидаанд, пардохти нафақа ба ҳамон андозае, ки дар рӯзи боздоштан пардохт шудааст, барқарор карда мешавад. Пас аз барқарор кардани пардохти нафақаи зикршуда, андозаи он бозҳисобӣ карда мешавад.
376. Дар сурати тасдиқ нагардидани ҳуқуқи нафақагир пардохти нафақа дар асоси санади тартибдодаи кормандони мақомоти маҳаллии муассисаи суғурта бо иштироки намояндагони мақоми дахлдори худидораи шаҳрвандон боздошта мешавад, ки ҳолати боисгардидаро ба асоснокии пардохт ва андозаи нафақаи пардохтшаванда тасдиқ менамояд. 
377. Дар асоси санади мазкур дар муҳлати се рӯз ММБИ ё мақомоти маҳаллии муассисаи суғурта оид ба боздошт ё қатъи пардохти нафақа қарори дахлдор қабул мекунад.



[bookmark: _Toc168643142]§14. Аз нав идома додани пардохти нафақаҳо

378. Аз нав идома додани пардохти нафақаҳо маънои онро дорад, ки пардохти нафақаҳо баъди рафъи ҳолатҳое, ки барои боздошт намудани пардохтҳо асос шудаанд, аз нав идома дода мешавад.
379. Аз нав идома додани пардохт дар асоси аризаи нафақагир дар бораи аз нав идома додани пардохт бо ҳуҷҷатҳои замимашуда амалӣ карда мешавад.
380. Пардохти нафақа аз санаи 1-уми моҳи баъди моҳе, ки мақоми маҳаллии муассисаи суғурта ариза ва ҳуҷҷатҳои дахлдорро дар бораи аз нав идома додани пардохти нафақа дастрас кардаанд, аз нав идома дода мешавад. Дар ин маврид ба нафақагир маблағҳои нагирифтаи нафақаи зикршуда барои тамоми вақте, ки дар давоми он пардохти нафақаи зикршуда боздошт шуда буд, пардохт мешавад.
381. Ҳангоми дар давраи боздошт намудани пардохти нафақа ба вуҷуд омадани ҳолатҳое, ки боиси кам ё зиёд шудани андозаи нафақа мегардад, пас аз санаи 1-уми моҳи баъди моҳе, ки ин ҳолат ба амал омадааст, нафақа бозҳисобӣ карда мешавад.

[bookmark: _Toc168643143]§15. Қатъ гардидани пардохти нафақаҳо

382. Пардохти нафақаи таъингарида дар ҳолатҳои зерин қатъ мегардад: 
· вафоти нафақагир, инчунин дар ҳолати тибқи тартиби муқарраршуда фавтида ё бедарак ғоиб эътироф кардани ӯ - аз санаи 1-уми моҳи баъди моҳе, ки нафақагир фавтидааст ё қарор дар бораи фавтида эълон кардан ё қарор дар бораи бедарак ғоиб эътироф кардани ӯ эътибор пайдо кардааст;
· баъди ба охир расидани 6-моҳ аз рӯзи боздошти пардохти нафақа – аз санаи 1-уми моҳи баъди моҳе, ки дар он муҳлати зикршуда ба охир расидааст;
· маҳрум шудани нафақагир аз ҳуқуқи нафақаи ба ӯ таъингардида – аз санаи 1-уми моҳи баъди моҳе, ки дар он ҳолатҳо ва ҳуҷҷатҳои дар боло зикршуда ошкор гардидаанд ва ё муҳлати маъюбӣ ба охир расидааст ва ё қобилияти меҳнатии шахси дахлдор ба амал омода бошад;
· даст кашидан нафақагир аз гирифтани нафақаи ба таъингардида.
383. Маҳрум шудани нафақагир аз ҳуқуқи нафақаи ба ӯ таъингардида метавонад дар натиҷаи ба амал омадани ҳолатҳои зерин ба вуқуъ ояд:
· ошкор намудани ҳолатҳо ё ҳуҷҷатҳое, ки дурустии маълумотҳое, ки барои тасдиқи ҳуқуқ ба нафақаи зикршуда пешниҳод шудаанд, рад мекунанд;
· ба охир расидани муҳлати маъюб эътироф намудани шахс;
· ба даст овардани қобили меҳнат аз тарафи шахсе, ки нафақаро аз рӯйи МШС мегирифт;
· ба кор дохил шудани аъзои ғайриқобили меҳнати оилаи саробони фавтида, агар он яке аз волидайн ё ҳамсар ва ё бобо, бибии саробони фавтида бошад, новобаста аз синну сол ва қобили меҳнат будан, инчунин бародар, хоҳар ё кӯдаки саробони фавтида, ки ба синни 18 расидааст, агар онҳо ба нигоҳубини кӯдакон, хоҳарон ё наберагони ба синни 14-солагӣ нарасидаи саробони фавтида машғул бошад ва барои гирифтани нафақа аз рӯйи МШС ҳуқуқ дошта бошанд. Дар мавриди охирин пардохт аз санаи 1-уми моҳи баъди моҳе, ки дар он ҳолатҳо ё ҳуҷҷатҳои дар боло зикршуда ошкор шудаанд ё муҳлати маъюбӣ ба охир расидааст ва ё шахси дахлдор қобили меҳнат шудааст, қатъ карда мешавад.
384. Пардохти нафақа бо аризаи нафақагир ё бо ташаббуси мақоми маҳаллии муассисаи суғурта дар асоси ҳуҷҷатҳо оид ба ҳолатҳое, ки маҳрум шудани хуқуқи нафақагирро барои гирифтани нафақа тасдиқ менамоянд, ҳуҷҷатҳо дар бораи фавти нафақагир ва дигар ҳуҷҷатҳо қатъ карда мешавад.
385. Чунин ҳуҷҷатҳо метавонанд асос барои қатъ гардидани пардохти нафақа ба шумор раванд:
· шаҳодатнома дар бораи фавти нафақагир;
· маълумотнома аз мақомоти САҲШ дар бораи фавти нафақагир (иқтибос аз китоби асноди ҳолатҳои шаҳрвандӣ);
· қарори суд дар бораи фавтида ё бедарак ғоиб эълон кардани шаҳрванд;
· ҳуҷҷатҳои аз ташкилотҳо ва мақомот дастрасшуда, ки дорои маълумот дар бораи фавти нафақагир мебошанд.
386. Бо мақсади пешгирии беасос қатъ кардани пардохти нафақа ММБИ ваколатҳои зеринро ба амал мебарорад:
· баҳисобгирии нафақагироне, ки нафақаи онҳо дар давоми муҳлати муайян пардохт мешавад, инчунин нафақагироне, ки пардохти нафақаашон боздошт шудааст пеш мебарад ва парвандаи нафақавии ин нафақагиронро барои ҳалли масъала дар бораи идома додан, боздошт ё қатъ кардани пардохти нафақа таҳти назорат мегирад; 
· нафақагирро дар бораи пешниҳод намудани ҳуҷҷатҳои барои пардохти нафақа зарурӣ ва оид ба оқибатҳои ҳуқуқии қатъ шудани пардохти нафақа пеш аз муҳлат огоҳ менамояд;
· сабабҳои муддати дароз (шаш моҳ пай дар ҳам ва зиёда аз он) нагирифтани нафақа ва дар муҳлати таъиншуда барои муоинаи такрорӣ ба муассисаи ХДТТИ ҳозир нашудани нафақагиронро муайян менамояд;
· ба нафақагир ҷиҳати гирифтани ҳуҷҷатҳое, ки барои тамдиди пардохти нафақаҳо ва пешгирӣ намудани ҳолатҳое талаб карда мешаванд, ки сабаби боздошт ва (ё) қатъ гардидани пардохти нафақа мегарданд, кумак мерасонад;
· оид ба масъалаҳои пардохти нафақа бо муассисаҳои Хадамоти давлатии ташхиси тиббию иҷтимоӣ, муассисаҳои таълимӣ, мақомоти САҲШ, мақомоти корҳои дохилӣ, хадамоти муҳоҷират ва дигар шахсони ҳуқуқии манфиатдор ҳамкорӣ мекунад;
· бо мақсади роҳ надодан ба сӯиистифода аз тарафи нафақагирон баҳисобгирии махсуси нафақагиронеро ба роҳ мемонад, ки нафақаи онҳо дар маҳалли будубош ва истиқомати воқеиашон пардохт мешавад;
· аз шахсони ҳуқуқӣ ва воқеӣ ҳуҷҷатҳоеро, ки боиси қатъ гардидани пардохти нафақа мегарданд, талаб менамояд.
387. Баъди қатъ гардидани пардохти нафақа дар сурати ба вуҷуд омадани ҳолатҳои нав ё ба таври дахлдор тасдиқ намудани ҳолатҳои қаблӣ, ки барои таъининафақа ҳуқуқ медиҳад, нафақагир ҳуқуқ дорад, ки ба мақомоти маҳаллии муассисаи суғурта такроран барои таъини нафақа муроҷиат намояд.
388. Парвандаи нафақавие, ки аз рӯйи он истеҳсолот қатъ гардидааст, нигоҳдории он дар бойгонии ММБИ тибқи тартиби муқарраршуда идома меёбад.
[bookmark: _Toc168643144]
§16. Муҳлатҳои пардохти нафақаҳо бинобар бознигарӣ, бозҳисобӣ ва аз як намуди 
нафақа ба дигар гузаронидан

389. Ҳангоми баррасии ариза дар бораи бознигарӣ, бозҳисобӣ ва аз як намуди нафақа ба дигар гузаронидан ба вуҷуд омадани ҳуқуқ ба зиёд намудани нафақа, пардохт бо тариқи зерин сурат мегирад:
· агар ариза бо ҳуҷҷатҳои зарурӣ то санаи 15-уми моҳ ҳисобшуда ворид гардида бошад, он гоҳ пардохт аз санаи якуми моҳе, ки муроҷиати нафақагир ворид гардидааст, сурат мегирад;
· агар ариза бо ҳуҷҷатҳои зарурӣ баъд аз санаи 15-уми моҳ ҳисобшуда ворид гардида бошад, он гоҳ пардохт аз санаи якуми моҳи оянда, ки муроҷиати нафақагир ворид гардидааст, сурат мегирад.
390. Ҳангоми баррасии ариза дар бораи бознигарӣ, бозҳисобӣ ва аз як намуди нафақа ба дигар гузаронидан ба вуҷуд омадани ҳолатҳое, ки дар натиҷаи онҳо андозаи нафақа кам мешавад, пардохт аз санаи якуми моҳи оянда, ки дар он ин ҳолатҳо ба вуҷуд омадаанд, сурат мегирад. 
[bookmark: _Toc140567306][bookmark: _Toc168643145]
§17. Тартиби муайянкунии андозаи пардохтҳо аз/то рӯзи пайдо шудани ҳуқуқ

391.  Ҳангоми аз тарафи кормандони ММБИ ё мақомоти маҳаллии муассисаи суғурта дар доираи ваколатҳои вогузоргардида баррасӣ намудани муроҷиатҳо барои таъини нафақа, муайякунии маблағҳо дар моҳи муроҷиат бо тартиби зерин сурат мегирад:
· андозаи нафақа (қисми суғуртавӣ, қисми захиравӣ, иловапулиҳо ва ғайра) аз рӯйи қоидаҳои муқаррарнамудани Тартиби мазкур ба ҳисоб гирифта мешавад;
· андозаи миёнаи якрӯзаи нафақа ҳамчун робитаи андозаи моҳонаи суғуртаи нафақавӣ ба 30 рӯз ба ҳисоб гирифта мешавад;
· шумораи рӯзҳо аз рӯзи пайдо шудани ҳуқуқ ва то охири моҳ, ки барои он нафақагир ба гирифтани нафақа ҳуқуқ дорад муайян мегардад, яъне фарқият байни 30 рӯз ва санаи пайдо шудани ҳуқуқ дарёфт карда мешавад;
- маблағи пардохт ҳамчун ба вуҷуд омадани шумораи рӯзҳое, ки дар зербанди 3 ҳамин банди Тартиби мазкур муқаррар шудаанд, муайян карда мешавад ва андозаи миёнаи якрӯзаи нафақа, ки дар зербанди 2 ҳамин банди Тартиби мазкур муқаррар шудааст, муайян карда мешавад.
392. Бо ҳамин монанд тартиб андозаи пардохт барои моҳи охирин, ки дар он нафақагир вафот кардааст, муайян карда мешавад.
[bookmark: _Toc168643146]
§18. Барқарор кардани пардохти нафақа

393. Пардохти нафақа барқарор карда мешавад:
· дар мавриди бекор кардани қарор дар бораи фавтида эътироф кардани нафақагир ё қарор дар бораи бедарак ғоиб эътироф гардидани ӯ аз санаи 1-уми моҳи баъди моҳе, ки қарори дахлдор эътибор пайдо мекунад;
· бо хоҳиши нафақагир дар мавриди ба амал омадани ҳолатҳои нав ё ба таври зарурӣ тасдиқ шудани ҳолатҳои пештара, ки барои муқаррар намудан нафақа ҳуқуқ медиҳад, агар аз рӯзи қатъ гардидани пардохти нафақаи зикршуда зиёда аз 3 сол нагузашта бошад, - аз санаи 1-уми моҳи баъди моҳе, ки дар он муассисаи суғурта дар бораи барқарор кардани пардохти ин нафақа ариза ва ҳама ҳуҷҷатҳои заруриро гирифта бошад.

[bookmark: _Toc168643147]§19. Ташаккули ҳуҷҷатҳо барои пардохти нафақаҳои суғуртавӣ

394. Дар асоси қарорҳои қабулшуда ва варақаҳои баҳисобгирии пардохти қисмҳои суғуртавӣ ва захиравии нафақаи суғуртавӣ ММБИ ҳар моҳ то муҳлати санаи 15-уми моҳи ҷорӣ ҳуҷҷатҳои зерини пардохтиро аз рӯйи шакли муқарраршуда тибқи замимаҳои 63-118 ба Тартиби мазкур ташаккул медиҳад:
· ведомости маҷмӯӣ аз рӯйи нафақаҳои суғуртавӣ дар як нусха;
· феҳристи пардохтӣ аз рӯйи қисмҳои суғуртавии нафақаҳои суғуртавӣ дар як нусха;
· феҳристи пардохтӣ аз рӯйи қисмҳои захиравии нафақаҳои суғуртавӣ дар як нусха;
· феҳристи пардохтӣ аз рӯйи иловапулиҳо ба нафақаҳои суғуртавӣ дар як нусха;
· рӯйхатҳо - ведомостҳо дар алоҳидагии мақомоти маҳаллии муассисаи суғурта дар як нусха;
· феҳрист аз рӯйи ғайриқонунӣ ба пуррагӣ (барзиёд пардохт гардидани) пардохт нагардидани маблағи нафақаҳо дар як нусха.
395. Дар ҷараёни ташаккули ҳуҷҷатҳои пардохтӣ мақомоти маҳаллии муассисаи суғурта дар асоси ҳуҷҷатҳои ҳуқуқ муқарраркунанда, инчунин ҳуҷҷатҳои пардохтии моҳи гузашта ҷиҳати дурустии ҳисоби нафақа ва кумакпулиҳо, ташаккули рӯйхати ном ба номи нафақагирон ва гирандагони кумакпулиҳо, боздоштан, идома додан, қатъ кардан ва интиқоли маблағҳо ба хориҷа санҷиш мегузаронад.
396. Пас аз ташаккули ҳуҷҷатҳои пардохтӣ ММБИ ва мақомоти маҳаллии муассисаи суғурта дурустии ба расмиятдарории ҳуқуқии онҳо, хоно будани матн, дар онҳо мувофиқат кардани маълумот оид ба теъдоди нафақагирандагон ва маблағҳои пардохт, миқдори рӯйхат-ведомостҳоро аз рӯйи шакли муқарраршуда тибқи замимаҳои 63-118 ба Тартиби мазкур месанҷад. Дар ин маврид ҳангоми муқаррар намудани ҳолатҳое, ки пардохти нафақа (кумакпулиҳо) набояд анҷом дода шавад, пас дар сатри дахлдори рӯйхат-ведомост қайди дахлдор гузошта шуда, маблағи нафақа бо ранги сурх нишон дода мешавад.
397. Нафақаҳои гирифтанашудаи моҳи гузашта дар сутуни «Бақия дар охири моҳ»-и ведомости моҳи ҷорӣ дохил карда мешаванд.
398. Пас аз санҷиш ҳуҷҷатҳо мутобиқи банди 399 Тартиби мазкур имзо карда мешаванд ва дар баста ва дар як нусха (ведомотҳои маҷмӯӣ дар шакли ду нусха) ба мақомоти маҳаллии муассисаи суғурта супорида мешаванд.
399. ведомотҳои маҷмӯӣ ва феҳристҳо бо имзои шахсоне, ки барои имзои ҳуҷҷатҳои мазкур бо тартиби муқарраргардида ваколатдор мебошанд, тасдиқ мегарданд. 
400. Барӯйхатгирии ҳамроҳикунанда ва ведомостҳои маҷмӯӣ аз ҷониби роҳбари ММБИ ва муҳри ММБИ тасдиқ карда мешаванд.
401. Ислоҳи реквизитҳои алоҳида дар ҳуҷҷатҳои пардохтии нафақа ва кумакпулиҳо бо имзои шахсоне, ки барои имзо намудани ин ҳуҷҷатҳо бо тартиби муқарраршуда ваколатдор мебошанд ва муҳри ММБИ тасдиқ мегардад. Ислоҳи маблағҳои нафақа ва кумакпулиҳо барои дафн ба рӯйхатҳо-ведомостҳо роҳ дода намешавад.
[bookmark: _Toc168643148]
§20. Тартиби қабул ва баҳисобгирии ҳуҷҷатҳо барои пардохти нафақаҳои суғуртавӣ

402. Ҳуҷҷатҳои пардохтии ба мақомоти маҳаллии муассисаи суғурта воридгардида аз тарафи корманде, ки бо тартиби муқарраршуда ба имзо кардани ин ҳуҷҷатҳо ваколатдор аст, санҷида мешавад.
403. Рӯйхат-ведомостҳо бо ведомости маҷмӯӣ ва барӯйхатгирии ҳамроҳӣ муқоиса карда шуда, мувозинатии натиҷаҳо, мутобиқати маълумотҳо оид ба теъдоди рӯйхат-ведомостҳо, мавҷудияти имзо ва муҳрҳои дахлдор санҷида мешавад. Ҳангоми мавҷуд будани ихтилофот маълумотҳо дар ММБИ дақиқ карда мешаванд, дар ҳолати зарурӣ ҳуҷҷатҳои дахлдор бо маълумоти дуруст дархост карда мешаванд. Пас аз муқоиса корманди мақомоти маҳаллии муассисаи суғурта, ки аз ҷониби роҳбар ба ин кор ваколатдор шудааст дар қабули ҳуҷҷатҳои пардохтӣ дар барӯйхатгирии ҳамроҳӣ имзо мегузорад ва як нусхаи ин ведомостро ба ММБИ бармегардонад.
404. Ҳуҷҷатҳои пардохтии қабулнамудаи ММБИ дар ҷузъдони алоҳида ҷойгир карда мешаванд ва дар муҳлати муқаррарнамудаи қонунгузорӣ барои нигаҳдории парвандаҳои нафақавӣ нигоҳ дошта мешаванд.

[bookmark: _Toc168643149]§21. Тартиби ташаккули талаботи маҷмӯӣ аз ҷониби мақомоти маҳаллии муассисаи суғурта

405. Мақомоти маҳаллии муассисаи суғурта ҳамзамон бо ташаккули ҳуҷҷатҳо барои пардохти нафақаи суғуртавӣ аз ҷониби ММБИ, ҳуҷҷатҳои пардохти нафақаи иҷтимоӣ ва касбиро дар муҳлат то рӯзи 15-уми моҳи ҷорӣ омода менамояд.
406. Мақомоти маҳаллии муассисаи суғурта аз рӯйи ҳуҷҷатҳое, ки аз ММБИ барои пардохти нафақаҳои суғуртавӣ дастрас кардааст ва ҳуҷҷатҳои омодакардаи пардохти нафақаҳои меҳнатӣ, иҷтимоӣ ва касбӣ, талаботи маҷмӯиро барои пардохти нафақаҳои суғуртавӣ, меҳнатӣ, иҷтимоӣ ва касбӣ ташаккул медиҳад.
407. Дар ҷараёни ташаккули талаботи маҷмӯӣ мақомоти маҳаллии муассисаи суғурта дар асоси ҳуҷҷатҳои ҳуқуқ муқарраркунанда, инчунин талаботи маҷмӯӣ барои пардохти нафақаҳои суғуртавӣ, меҳнатӣ, иҷтимоӣ ва касбӣ барои моҳи гузашта, вобаста ба дурустии тартиб додани рӯйхати ном ба номи нафақагирон ва гирандагони кумакпулиҳо, боздошт, барқарор, қатъ ва ба онҳо интиқоли пардохт ба хориҷа ва тавозуни натиҷаҳо санҷиш мегузаронад. 
408. Пас аз ташаккули талаботимаҷмӯӣ дурустии барасмиятдарории ҳуқуқии онҳо, хоно будани матн, дар онҳо мувофиқат кардани маълумот дар бораи теъдоди гирандагон ва маблағҳои пардохт, теъдоди рӯйхат-ведомостҳо санҷида мешавад.
409. Пас аз санҷиши талаботи маҷмӯӣ, ҳуҷҷатҳо барои пардохти нафақа аз ҷониби сардори мақомоти маҳаллии муассисаи суғурта тибқи тартиби муқарраргардида имзо карда мешавад ва дар баста дар як нусха (байрӯйхатгирии ҳамроҳӣ ва ведомотҳои маҷмӯӣ дар шакли ду нусха) ба мақомоти вилоятии муассисаи суғурта, ки вазифаҳои маблағгузории нафақаро доранд, пешниҳод мегардад.

§22. Тартиби коркарди талаботи маҷмӯӣ аз ҷониби мақомоти вилоятии муассисаи суғурта

410. Талаботи маҷмӯӣ барои пардохти нафақа, ки ба мақомоти вилоятии муассисаи суғурта аз ҷониби мақомоти маҳаллии муассисаи суғурта то санаи 15-уми моҳи ҷорӣ ворид гардиаанд бояд мавриди санҷиши қонунӣ ва эътимоднокӣ, дурустии барасмиятдарории ҳуқуқии онҳо, хона будани матн, дар онҳо мутобиқат будани маълумотҳо оид ба теъдоди маълумот дар бораи теъдоди гирандагон ва маблағҳои пардохт, теъдоди рӯйхат-ведомостҳо қарор гирад. 
411. Дар ҷараёни санҷиш таҳлили талаботи маҷмӯӣ аз рӯйи минтақаҳо гузаронида шуда, сабабҳои зиёд (кам) шудани талабот муайян мешаванд, нафақагироне, ки ғайриқонунӣ дар ҷойҳои истиқомат ва будубоши гунонун нафақа гирифта, ба ҷойи дигар кӯч бастаанд, фавтидаанд ва ғайра ошкор карда мешаванд. Дар ҳолатҳои зарурӣ маълумоти иловагӣ ҳам аз мақомоти дигари ҳокимияти давлатӣ ва ҳам мақомоти ММБИ ва мақомоти маҳаллии суғурта дархост карда мешавад.
412. Бо натиҷаи санҷиш кормандони масъули раёсатҳои вилоятии муассисаи суғурта талаботи маҷмӯии ҷамъбастиро дар миқёси вилоят тартиб дода, барои тасдиқ ба роҳбари мақомоти вилоятии муассисаи суғурта пешниҳод менамоянд. Роҳбар ва кормандони мақомоти вилоятии муассисаи суғурта дурустӣ ва эътимоднокии рӯйхати ном ба номро бо имзои шахсӣ ва муҳр тасдиқ мекунанд ва баъдан дар бастаи ҳуҷҷатҳо як нусхагӣ дар шакли электронӣ ва қоғазӣ (ведомостҳои маҷмӯии ҷамъбастӣ дар ду нусха) ба шуъбаи вилоятии муассисаи пардохти нафақа дода мешаванд.

[bookmark: _Toc168643151]§23. Тартиби таҳияи ҳисобот аз рӯйи натиҷаҳои пардохти нафақа ва кумакпулиҳо аз ҷониби
 мақомоти маҳаллии муассисаи суғурта

413. Муассисаи пардохти нафақа ҳар моҳ ба муассисаи суғурта маълумотҳои зеринро дар намуди ҳисоботе, ки мақомоти суғурта тасдиқ менамояд пешниҳод мекунад:
· маълумот дар бораи маблағи пардохтшуда ва пардохтнашуда дар давраи анҷомёфтаи пардохтӣ (дар шакли электронӣ ва қоғазӣ) – дар муҳлати на дертар аз 2 рӯзи бонкӣ, пас аз ба охир расидани давраи пардохт;
· маълумот дар бораи маблағҳои пардохтшуда ва пардохтнашуда оид ба супоришномаҳои яквақта дар коғазӣ – дар муҳлати то санаи панҷум рӯзи моҳи пас аз ҳисобот;
· маълумот дар бораи мавҷуд набудани амалиёти хароҷотӣ дар суратҳисобҳо бо истифодаи кортҳои бонкии гирандагони нафақа дар давраи аз санаи 1-ум рӯзи моҳи қабл аз ҳисобот то фарогирии рӯзи 25-уми рӯзи моҳи ҳисоботӣ дар намуди электронӣ – на дертар аз 27-уми рӯзи моҳи ҳисоботӣ, дар шакли коғазӣ - на дертар аз се рӯзи бонкӣ аз санаи муқарраршуда;
· маълумот дар бораи мавҷудияти амалиёти хароҷотӣ дар суратҳисобҳо бо истифодаи кортҳои бонкии гирандагони нафақа дар давраи аз санаи 26-уми рӯзи моҳи ҳисоботӣ то фарогирии рӯзи охирини кории моҳи ҳисоботӣ дар намуди электронӣ – на дертар аз рӯзи аввали кории моҳи баъди ҳисобот, аммо дар ҳолати рост омадани рӯзи охирини моҳ ба рӯзи истироҳат ё рӯзи ид– на дертар аз рӯзи дуюми кории моҳи баъди ҳисобот, маълумотҳои дахлдор дар шакли коғазӣ – на дертар аз се рӯзи бонкӣ аз санаи муқарраршуда.
414. Мақомоти маҳаллии муассисаи суғурта ва шуъбаҳои муассисаи пардохти нафақа муқоисаи мутақобиларо оид ба маблағгузорӣ, ҳисобкунӣ ва пардохти нафақа ва кумакпулиҳо ба гирандагони пардохт на дертар аз 5-ум рӯзи моҳи пас аз ҳисобот мегузаронанд. Аз рӯйи натиҷаи муқоисаи мутақобила санади муқоисавӣ бо шакли тасдиқнамудаи муассисаи суғурта тартиб дода мешавад. 
415. Муассисаи пардохти нафақа дар муҳлати ду рӯзи корӣ пас аз имзои санади муқоисавӣ маблағҳои пардохтнашуда (расониданашуда)-ро ба муассисаи суғурта бармегардонад.
416. Мақомоти маҳаллии муассисаи суғурта аз рӯйи ҳисоботҳои пешниҳодкардаи муассисаи пардохт суратҳисобҳои инфиродии нафақагиронро навсозӣ мекунанд ва ҳисоботи омории дохилиидоравӣ ва давлатиро барои пешниҳод ба марҳилаҳои болоӣ ва мақомоти дахлдори давлатӣ ташаккул медиҳанд.

417. Мутобиқи қисми 7 моддаи 41 Қонуни Ҷумҳурии Тоҷикистон «Дар бораи нафақаи суғуртавӣ ва давлатӣ» ва бандҳои 25-35 Тартиби муроҷиат барои таъини нафақа ва пешбурди ҳуҷҷатҳои нафақа, ки бо қарори Ҳукумати Ҷумҳурии Тоҷикистон аз 2 марти соли 2013, №90 тасдиқ шудааст, ММБИ ва мақомоти маҳаллии муассисаи суғурта дар доираи ваколатҳои вогузоргардида дар асоси ҳуҷҷатҳои ҳуқуқ муқарраркунандаи таъин ва пардохти нафақа парвандаи нафақаро ташаккул медиҳанд.
418. Ҳамаи ҳуҷҷатҳое, ки ҳуқуқи шаҳрвандро барои гирифтани нафақа тасдиқ мекунанд, бояд аз тарафи мақомоти салоҳиятдор дода шаванд ва дар онҳо танҳо маълумоти саҳеҳ дарҷ ёфта, асоси додани онҳо бояд бо имзои шахси мансабдор ва муҳри мақоме, ки онҳоро додааст, тасдиқ карда шавад.
419. Дар ҳолатҳои алоҳида ҳамаи ҳуҷҷатҳое, ки дар замимаи 1 ба Тартиби мазкур зикр гардидаанд мукаммал намебошанд. Номгуйи мукаммал аз намуди нафақаи таъиншуда ва хусусиятҳои тарҷумаи ҳоли ҳар як шахси суғурташуда вобастагӣ дорад. Барои он ки баъзе аз ҳолатҳо тасдиқ карда шаванд бояд маълумотномаҳои дахлдор пешниҳод карда шаванд.
420. Ҳуқуқи баҳодиҳии объективӣ ба ҳуҷҷатҳои пешниҳодшуда ба ММБИ ва мақомоти маҳаллии муассисаи суғурта боқӣ мемонад. 
421. Ба ҳар як нафақагир парвандаи нафақавии алоҳидаи шакли А4 аз рӯйи намунаи муқарраршуда тибқи замимаҳоии 63-118 ба Тартиби мазкур ба расмият дароварда мешавад, ки дар он аризаи ӯ ва ҳамаи ҳуҷҷатҳои пешниҳодшуда ҷойгир карда мешавад.
422. Дар мавридҳои аз рӯйи МШС ба расмият даровардани нафақаи суғуртавӣ ва вобаста аз намуди таъини нафақа аз рӯйи МШС, ки аъзои оилаи саробони фавтида интихоб мекунанд, ба онҳо мумкин аст як нафақаи умумӣ ё ба ҳар кадоми онҳо дар алоҳидагӣ нафақа таъин карда шавад. Мутаносибан бояд як ё якчанд парвандаи нафақавӣ ба расмият дароварда шаванд. Дар чунин ҳолат дар парвандаи нафақавии асосӣ бояд ҳамаи ҳуҷҷатҳо, дар дигар парвандаҳо бошад, иқтибос аз парвандаи нафақавии асосӣ, қарорҳо ва варақаи пардохт нигоҳ дошта шаванд.
423. Парвандаҳои нафақавии нафақаҳои суғуртавӣ дар бойгонии ҳуҷҷат баҲисобгирии фардикунонидашудаи ММБИ нигоҳ дошта мешаванд, аз рӯйи нафақаҳои меҳнатӣ, иҷтимоӣ ва касбӣ бошад, дар мақомоти маҳаллии муассисаи суғурта нигоҳ дошта мешаванд.
424. Ба расмиятдарории парвандаи нафақавӣ бояд бо риояи қоидаҳои зерин анҷом дода шавад:
1) Дар тарафи берунии муқоваи парвандаи нафақавӣ нишон дода мешаванд:
·  номи мақоми маҳаллии муассисаи суғурта, ки ба он ариза пешниҳод шудааст;
· рақами парвандаи нафақавӣ, ки РИС-и суратҳисоби инфиродии шахси суғурташуда мебошад;
· насаб, ном, номи падари шахси суғурташуда;
· санаи парвандаи нафақавӣ санаи бақайдгирии ариза (санаи аризаи охирини дар парванда ҷойдодашуда) ба ҳисоб меравад, ки аз рӯйи он парванда кушода шудааст. Санаи замима ба ҳуҷҷатҳо ба эътибор гирифта намешаванд;
· миқдори варақаҳо дар парванда;
· муҳлати нигоҳдории парванда.
2) муқоваи парванда бо хатти сиёҳ ба расмият дароварда мешавад.
425. Ҳангоми дигар шудани макони истиқомати нафақагир, дар муқоваи парванда номи нави мақомоти маҳаллии муассисаи суғурта илова гардида, сана гузошта мешавад, номи пештара бошад, дар қавсайн гирифта мешавад.
426. Реквизити ҳатмии муқоваи парванда нишон додани шумораи варақҳо дар парванда мебошад, ки дар асоси варақаи тасдиқкунандаи парванда гузошта мешавад.
427. Дар қисми поёнии тарафи даруни муқова маълумотҳо дар бораи вазъи нафақагир, ҳуҷҷатҳое, ки ба нафақагир барои имтиёз ҳуқуқ медиҳанд ва нусхаи шаҳодатномаи нафақавӣ нишон дода мешаванд.
428. Қарор дар бораи таъини нафақа, варақаи пардохт оид ба таъини нафақа бояд дар парвандаи нафақавӣ гузошта шаванд. 
429. Ба варақаи пардохт оид ба таъини нафақа маълумот дар бораи собиқаи меҳнатӣ ва суғуртавӣ, бадалкунии ҳуқуқҳои нафақавӣ, ҳайати оила ва ғайра дохил карда мешаванд.

430. Парвандаҳои нафақавӣ парвандаҳои муҳлати нигоҳдориашон доимӣ (зиёда аз 75 сол) маҳсуб меёбанд, бинобар ин онҳо бояд дар ММБИ ва мақомоти маҳаллии муассисаи суғурта пурра ба расмият дароварда шаванд. 
431. Пурра ба расмият даровардани парвандаҳои нафақавӣ пешбинӣ мекунад:
· ба расмият даровардани муқоваи парвандаи нафақавӣ;
· дӯхтан ё муқовабандӣ кардани ҳуҷҷатҳо дар парванда;
· рақамгузории саҳифаҳо дар парванда;
· таҳия намудани барӯйхатгирии дохилии ҳуҷҷатҳои парванда;
· тартиб додани варақаи тасдиқкунандаи парванда;
· ворид кардани маълумотҳои зарурӣ ба реквизитҳои муқоваи парванда.
432. Бо мақсади таъмини ҳифз ва мустаҳкамии тартиби ҷойгиршавии ҳуҷҷатҳои ба парвандаи нафақавӣ дохилшуда, ҳамаи варақҳои он, ба ғайр аз варақаҳои барӯйхатгирии дохилии парванда, бо рақамгузории умумии дутарафаи рақамҳои арабӣ дар кунҷи болоии рост, ба матни ҳуҷҷатҳо нарасида, бо қалами сиёҳ, аз саҳифаи якуми парвандаи нафақавӣ сар карда рақамгузорӣ карда мешаванд.
433. Ҳамаи варақҳои парванда, ба ғайр аз барӯйхатгирии дохилӣ ва варақаи тасдиқкунанда, бояд рақамгузорӣ шаванд. На ҳар як саҳифа, балки танҳо варақро рақамгузорӣ менамоянд.
434. Сурат ва дигар ҳуҷҷатҳои дорои хусусияти хос, ки дар парванда ҳамчун варақи мустақил ба ҳисоб мераванд, дар тарафи дигари онҳо дар кунҷи болои чап рақам гузошта мешавад.
435. Варақе, ки ба он ҳуҷҷатҳо сахт ширеш карда шудааст (пораҳои матн, суратҳо ва ғайра) ҳамчун як варақ рақамгузорӣ карда мешавад.
436. Ҳуҷҷатҳои дар парванда дӯхта шуда, ки рақамгузории худии саҳифаҳоро доранд, бояд бо тартиби умумӣ рақамгузорӣ карда шаванд.
437. Агар дар ҳуҷҷатҳои дӯхташуда лифофа бо варақҳои гузошташуда бошад, аввал лифофа, баъд бо навбат ҳар як варақи ба он гузошташуда рақамгузорӣ карда мешавад.
438. Барои рақамгузории варақҳо истифодабарии ранг ва қаламҳои ранга манъ аст.
439. Ҳангоми дар рақамгузории варақҳои парвандаҳо ҷой доштани хатоиҳои алоҳида, истифодабарии рақамҳои бо ҳарф нишондодашудаи варақаҳо иҷозат дода мешавад. (масалан, 23, 23а, 23б ва ғайра).
440. Дар ин маврид ҳуҷҷатҳо аз рӯйи тартиби хронологӣ тавре дӯхта мешаванд, ки ҳуҷҷатҳои нисбатан куҳна дар аввал ва ҳуҷҷатҳои нисбатан нав дар охири баста ҷойгир мегарданд.
441. Агар дар парванда ҳуҷҷатҳои шахсӣ мавҷуд бошанд (шаҳодатнома, гувоҳнома, дипломҳо ва дафтарчаҳои меҳнатӣ ва ғ.), онҳоро бояд ба лифофа ё «файл»-и полиэтиленӣ гузошта шуда, баъдан дар парванда дӯхта шавад.
442. Барои баҳисобгирии ҳуҷҷатҳои парвандаҳои нафақавӣ барӯйхатигирии дохилӣ тартиб дода мешавад. Барӯйхатгирии дохилӣ дар варақи (варақҳои) андозаи А4 аз рӯйи шакли муқарраршудатибқи замимаҳои 63-118 ба Тартиби мазкур тартиб дода шуда, маълумоти зеринро дар бар мегирад:
· рақами тартибии ҳуҷҷатҳо дар парвандаи нафақавӣ; 
· сарлавҳаи (мундариҷаи кутоҳ) ҳуҷҷат;
· санаи ҳуҷҷатҳо;
· шохиси (рақами бақайдгирии) ҳуҷҷатҳо;
· рақами варақҳои парванда, ки дар онҳо ҳар як ҳуҷҷат ҷойгир шудааст.
443. Барӯйхатгии дохилӣ дорои рақамгузории мустақили саҳифаҳо мебошад. Барӯйхатгирии дохилӣ аз ҷониби тартибдиҳандаи он бо нишон додани мансаб, рамзхонии имзо ва санаи тартиб додани рӯйхат имзо карда мешавад.
444. Баъди ба охир расидани рақамгузории варақҳои парванда варақаи тасдиқкунанда аз рӯйи шакли муқарраршуда тибқи замимаҳоии 63-118 ба Тартиби мазкур тартиб дода мешавад, ки он барои баҳисобгирии шумораи варақҳо ва бақайдгирии хусусиятҳои рақамгузорӣ зарур аст. Варақаи тасдиқкунанда дар варақи тозаи алоҳида тартиб дода шуда, дар саҳифаи охири парванда дӯхта мешавад.
445. Дар варақи тасдиқкунанда инҳо нишон дода мешаванд:
· рақами парвандаи нафақавӣ, ки ба он варақи тасдиқкунанда тартиб дода шудааст;
· шумораи (бо рақам ва ҳарф) варақҳои рақамгузоришуда; шумораи варақҳои барӯйхатгирии дохилӣ; алоҳида, ба воситаи аломати «+»;
· рақами варақҳо бо ҳарф ва рақамҳои партофташуда; 
· рақами варақҳое, ки ба онҳо сурат ва порчаҳои матн сахт ширеш карда шудаанд ва ғайра;
· рақами сурат ва ғайра;
· рақами лифофаҳо бо маводи дохилӣ ва шумораи мавод;
· рақами варақҳои нуқсондор ва варақҳои дорои хусусиятҳои дигар;
· мансаби тартибдиҳанда бо рамзхонии имзо;
· санаи тартиб додан.
446. Ҳамаи тағйироти минбаъда дар таркиби парвандаи нафақавӣ (ҳуҷҷатҳои нави иловатан гузошта, иваз кардани нусхаҳо ва ғайра) ва ҳолати ҷисмонии ҳуҷҷатҳо дар он (зарар додан ва ғайра) бояд дар варақи тасдиқкунанда инъикос карда шаванд.
447. Дар ҳолати зарури ба истинод ба санади дахлдор варақи нави тасдиқкунанда тартиб дода мешавад. Вараки тасдиқкунандаи куҳнаро дар ин маврид хат мезананд, аммо дар парванда нигоҳ медоранд.
448. Ба расмият даровандани парвандаи нафақавӣ - ин марҳилаи баанҷомрасии кор бо ҳуҷҷатҳо баъди таъмини нафақа мебошад, ки дар худ: ба расмият даровардани муқоваи парвандаи нафақавӣ, мураттаб ва ба намудҳо ҷудо кардани ҳуҷҷатҳо, дӯхтан, рақамгузорӣ, тартиб додани барӯйхатгирӣ ва варақи тасдиқкунандаи парвандаро дар бар мегирад. 
449. Пеш аз барасмиятдарории техникии парвандаҳои нафақавӣ дар сурати зарурат мураттабкунии иловагӣ ё аз азнавмураттабкунии ҳуҷҷатҳо дар парвандаҳо гузаронида мешавад, барои ин ҳуҷҷатҳоро аз ҷузъгир гирифта, аз рӯйи пайдарҳамии хронологӣ, яъне баръакси он тартибе, ки дар ҷараёни коркарди парвандаи нафақавӣ ташкил ёфтааст, ҷо ба ҷо мегузаранд. Дар аввали парвандаи нафақавӣ (дар боло) ҳуҷҷати аз ҳама аввал, дар охир (дар таг) ҳуҷҷати аз ҳама дертарро мегузоранд.
450. Дар баробари мураттабкунӣ ташхиси иловагии варақ ба варақи арзиши ҳуҷҷатҳо: санҷиши айният, мансубият ба давраи муайяни хронологӣ ва ба парвандаи мазкур гузаронида мешавад. Нусхаҳои зиёдатӣ, сиёҳнависҳо ва ғайра гирифта мешаванд.
451. Корҳои номбаршударо кормандони бойгонии ҳуҷҷатҳои баҳисобгирии фардикунонидашудаи ММБИ мегузаронанд. Дар ҳолати зарурӣ ба ин кор кормандони шуъбаи таъини нафақаҳо, роҳбарони шуъбаҳо ва мутахассисони пешбар (масалан, ҳангоми муайян кардани ҳақиқӣ будани ҳуҷҷат, мансубияти ҳуҷҷат ба парвандаи мазкур ва ғайра) ҷалб карда мешаванд.

452. Парвандаҳои нафақавиро ММБИ ё мақомоти маҳаллии муассисаи суғурта вобаста ба макони нигоҳдории онҳо барои ҳолатҳои зерин дода мешаванд:
· истифодабарии кормандони муассисаи суғурта;
· истифодабарии шаҳрвандон дар толори хониш барои шиносшавӣ;
· гузаронидани корҳои бойгонӣ бо ҳуҷҷатҳо;
· гузаронидани нусхабардории суғуртавӣ ва коркарди ҳуҷҷатҳо бо мақсади беҳтар намудани ҳолати ҷисмонии ҳуҷҷатҳо.
453. Парвандаҳои нафақавӣ аз бойгонии ММБИ ё мақомоти маҳаллии муассисаи суғурта барои истифодабарии муваққатӣ ба муҳлати на зиёда аз:
· 14 рӯз барои истифодабарии кормандони муассисаи суғурта; 
· як рӯз барои истифодабарии ҳуҷҷатҳо дар толори хониш дода мешаванд.
454. Ба мақомоти суд ва прокуратура парвандаҳо то вақти қатъ гардидани парванда ё қабул гардидани қарори суд дода мешаванд.
455. Тамдиди муҳлатҳои муқарраршудаи додани ҳуҷҷатҳо барои истифодабарии муваққатӣ, аз ҷумла ба мақомоти суд ва прокуратура дар ҳолатҳои махсус бо иҷозати директори муассисаи суғурта, бо тасдиқи хаттии истифодабаранда дар бораи бе осеб нигоҳ доштани ҳуҷҷатҳо, роҳ дода мешавад.
456. Додани парвандаҳо аз бойгонии ММБИ ё мақомоти маҳаллии муассисаи суғурта бо ҳуҷҷатҳои зерин ба расмият дароварда мешавад:
· дархост барои пешниҳоди парвандаи нафақавӣ ба толори хониш ва корманди муассисаи суғурта; 
· санадҳо дар бораи ба истифодабарии муваққатӣ додани парвандаҳо, аз ҷумла ба мақомоти суд, прокуратура ва дигар мақомоти давлатии ҳисоб-назорат;
· дархост оид ба гузаронидани корҳои нусхабардории суғуртавӣ ва тармими ҳуҷҷатҳо.
457. Додани ҳуҷҷатҳо аз маҳфузгоҳ дар дафтарҳои пешниҳоди ҳуҷҷатҳо ба қайд гирифта мешаванд (замимаи 2-22):
· додани парвандаҳо ба кормандони муассисаи суғурта;
· додани парвандаҳо ба толори хониш;
· додани парвандаҳо барои истифодабарии муваққатӣ ба мақомоти суд прокуратура ва дигар мақомоти давлатии ҳисоб-назорат.
458. Дархостҳои иҷрошудаи муҳаққиқон дар парвандаҳои шахсии муҳаққиқон нигоҳ дошта мешаванд, дигар дархостҳо то вақти ба охир расидани муҳлати нигоҳдории онҳо. Дархостҳоро то вақти гузаронидани санҷиши мавҷудият ва ҳолати парвандаҳо, нигоҳ доштан ба мақсад мувофиқ аст. 
459. Додани парвандаҳо барои истифодабарии мувақкатӣ ба дигар ташкилотҳо бо санад ба расмият дароварда мешавад, ки дар ду нусха тартиб дода шуда, яке аз онҳо дар бойгонии ММБИ ё мақомоти маҳаллии муассисаи суғурта боқӣ мемонад ва дигари он ба гиранда дода мешавад. Ба санад сардори ММБИ ё мақоми маҳаллии муассисаи суғурта, ки парвандаҳоро пешниҳод менамояд ва роҳбари ташкилот-гиранда имзо мегузоранд: имзоҳо бо муҳри мудаввари ташкилотҳо тасдиқ карда мешавад. Баъди баргардонидани парванда дар ҳар ду нусхаи санад қайди дахлдор гузошта мешавад: як нусхаи он дар ташкилот-гиранда боқӣ мемонад, нусхаи дигари он дар парвандаи хазинаи бойгонии муассисаи суғуртаи парвандаро пешниҳодкарда нигоҳ дошта мешавад.
460. Ирсоли парванда барои нусхабардории суғуртавӣ, тармим, муқовабандӣ бо дархост ба расмият дароварда мешавад. Дархост дар бойгонии ММБИ ё мақоми маҳаллии муассисаи суғурта аз рӯйи шакли санад дар бораи ба истифодабарии муваққатӣ ба дигар ташкилот додан ба расмият дароварда мешавад.
461. Парвандаҳо аз бойгонии ММБИ барои истифодабарӣ ва гузаронидани корҳои нусхабардории эҳтиётӣ, тармим ва муқовабандӣ танҳо дар шакли коркардшуда дода мешаванд.
462. Қабл аз додани парвандаҳо аз бойгонии ММБИ ё мақоми маҳаллии муассисаи суғурта мутобиқати рамз ва сарлавҳаи парванда дар муқова ба рамз ва сарлавҳаи парванда дар барӯйхатгирӣ санҷида мешавад; қабл аз додан ва ҳангоми ба маҳфузгоҳ баргардонидани парвандаҳо рақамгузории варақҳо ва ҳолати ҳуҷҷатҳои ҳар як парвандаи додашуда санҷида мешавад.
463. Ҳар як парвандае, ки аз бойгонии ММБИ ё мақоми маҳаллии муассисаи суғурта дода мешавад, бояд варақи истифодабарӣ аз рӯйи шакли муқарраршуда тибқи замимаҳои 63-118 ба Тартиби мазкур дошта бошад.
464. Ҳангоми аз маҳфузгоҳ додани парванда ба ҷойи парвандаи нфақавии додашуда, корт-ивазкунанда гузошта мешавад, ки дар он рақами парванда, рақами барӯйхатгирӣ, рақами хазина, парванда кай ва ба кӣ дода шудааст, санаи баргардонидани он ва имзои корманди онро додааст бо нишон додани мансаб, қайд карда мешавад. Ҳангоми ба маҳфузгоҳ баргардонидани парванда корт-ивазкунанда бозпас гирифта мешавад.
465. Ҳолати парвандаҳои нафақавие, ки пас аз истифода ба бойгонии ММБИ баргардонида мешаванд, бояд дар ҳузури шахси баргардонидаи ҳуҷҷат мавриди санҷиш қарор гиранд.
466. Ҳангоми ошкор намудани камомади парвандаҳо ё варақҳои алоҳида дар онҳо, инчунин осеб дидани парванда ва ҳуҷҷатҳо аз ҷониби кормандони ММБИ ё мақоми маҳаллии муассисаи суғурта дар ду нусха санад тартиб дода мешавад, ки яке аз онҳо ба истифодабарандаи толори хониш, ки ҳуҷҷатҳоро истифода бурдааст, барои ба ҷавобгарӣ кашидан пешниҳод гардида, нусхаи дигари он дар бойгонии ММБИ ё мақоми маҳаллии муассисаи суғурта нигоҳ дошта мешавад.
467. Ҳангоми берун аз ҳудуди бойгонии ММБИ ё мақоми маҳаллии муассисаи суғурта гардиш кардани ҳуҷҷатҳо бояд чораҳои эҳтиётие риоя карда шаванд, ки осебнопазирии онҳоро таъмин намоянд. 
468. Ҳангоми ҳамлу нақли ҳуҷҷатҳо чораҳо оид ба нигоҳубин ва ҳифзи онҳо аз таъсири омилҳои зараровари муҳити зист бо роҳи истифодабарии намудҳои махсуси барҷомаҳои таъминкунандаи муҳофизати ҳуҷҷатҳо аз барфу борон, рӯшноӣ, зарари механикӣ бояд риоя карда шаванд.

469. Ҳангоми бо ариза муроҷиат кардани нафақагир (намояндаи ӯ) оид ба дархости парвандаи пардохтӣ (нафақавӣ) ба ММБИ ё мақоми маҳаллии муассисаи суғуртаи макони нави истиқомат, маҳали будубош ё макони истиқомати воқеӣ (минбаъд-макони истиқомат), аз ҷониби ММБИ ё мақоми маҳаллии муассисаи суғуртаи макони нави истиқомат дархости парвандаи пардохтӣ (нафақавӣ) (минбаъд-дархост) дар намуди электронӣ ташаккул дода мешавад.
470. Дархост на дертар аз як рӯзи кории баъди рӯзи муроҷиати нафақагир (намояндаи ӯ) дар намуди электронӣ ба ММБИ ё мақоми маҳаллии муассисаи суғуртаи макони истиқомати пештара ирсол карда мешавад.
471. Дархости тавассути шабакаҳои ҳимояшавандаи алоқа аз ММБИ ё мақоми маҳаллии муассисаи суғуртаи макони нави истиқомат воридшуда, ки бо имзои электронӣ тасдиқ гардидааст, аз тарафи ММБИ ё мақоми маҳаллии муассисаи суғуртаи макони истиқомати пештара на дертар аз як рӯзи кории баъди ворид шудани дархост ба қайд гирифта мешавад.
472. ММБИ ё мақомоти маҳаллии муассисаи суғуртаи макони истиқомати пештараи нафақагир ҳангоми ворид шудани дархост аз ММБИ ё мақомоти маҳаллии муассисаи суғуртаи макони нави истиқомат ё ин ки ҳангоми бо ариза муроҷиат кардани нафақагир (намояндаи ӯ) дар бораи ба макони нави истиқомат ирсол кардани парвандаи пардохтӣ (нафақавӣ) ҷустуҷӯи парвандаи дархостшавандаро дар намуди электронӣ амалӣ менамояд.
473. Ҳангоми мавҷуд будани парвандаи пардохтии (нафақавӣ) дархостшаванда дар намуди электронӣ ҳуҷҷатҳои парвандаи пардохтӣ (нафақавӣ) дар намуди электронӣ бо парвандаи пардохтӣ (нафақавӣ) дар ҳомили қоғазӣ муқоиса карда мешавад.
474. Дар сурати дар парвандаи пардохтии (нафақавӣ) намуди электронӣ мавҷуд набудани ҳуҷҷатҳое, ки дар парвандаи пардохтии (нафақавӣ) ҳомили қоғазӣ мавҷуд мебошанд, ҳуҷҷатҳои зикршуда ба намуди электронӣ табдил дода шуда, ба парвандаи пардохтӣ (нафақавӣ) дар намуди электронӣ ҳамроҳ карда мешаванд.
475. Дар сурати дар парвандаи пардохтии (нафақавӣ) ҳомили коғазӣ мавҷуд набудани ҳуҷҷатҳое, ки дар парвандаи пардохтии (нафақавӣ) дар намуди электронӣ мавҷуд мебошанд, ҳуҷҷатҳои зикршуда чоп карда шуда, бо муҳр ва имзои шахси мансабдори ваколатдор тасдиқ ва ба парвандаи пардохтии (нафақавӣ) ҳомили қоғазӣ ҳамроҳ карда мешаванд.
476. Дар сурати мавҷуд набудани парвандаи пардохтии (нафақавӣ) дархостшаванда дар намуди электронӣ, ҳуҷҷатҳои парвандаи пардохтии (нафақавӣ) дар ҳомили коғазӣ ташакулёфта ба намуди электронӣ табдил дода мешаванд.
477. ММБИ ё мақомоти маҳаллии муассисаи суғуртаи макони истиқомати пештара (ҳангоми зарурат баъди бо ҳамаи ҳуҷҷатҳои мавҷуднабуда пурра кардани парвандаи пардохтии (нафақавӣ) дархостшаванда дар ҳомили коғазӣ ва дар намуди электронӣ) дар бораи аз қайд баровардани парвандаи пардохтӣ (нафақавӣ) фармоиш кабул мекунад.
478. Ба парвандаи пардохтии (нафақавӣ) дар намуди электронӣ дархостшаванда ҳуҷҷатҳои зерин ҳамроҳ гардида, бо имзои электронӣ тасдиқ карда мешаванд: 
· дархост ё аризаи нафақагир (намояндаи ӯ) дар бораи ба макони нави истиқомат ирсол кардани парвандаи пардохтӣ (нафақавӣ); 
· фармоиш дар бораи аз қайд баровардани парвандаи пардохтӣ (нафақавӣ);
· мактуби ҳамроҳӣ дар бораи ба ММБИ ё мақомоти маҳаллии муассисаи суғуртаи макони истиқомати нав ирсол кардани парвандаи пардохтӣ (нафақавӣ) (минбаъд-мактуби ҳамроҳӣ).
479. ММБИ ё мақомоти маҳаллии муассисаи суғуртаи макони истиқомати пештара холӣ кардани парвандаи пардохтии (нафақавӣ) дар намуди электронӣ ва маълумотҳо дар бораи муқаррар намудани пардохтҳо аз рӯйи парвандаи пардохтии (нафақавии) дархостшавандаро аз махзани маълумотҳои маҷмӯии таъин ва пардохти нафақа амалӣ менамояд.
480. ММБИ ё мақомоти маҳаллии муассисаи суғуртаи макони истиқомати пештара дар асоси фармоиш дар бораи аз қайд баровардани парвандаи пардохтӣ (нафақавӣ) на дертар аз 3 рӯзи корӣ аз лаҳзаи ворид шудани дархост ё аризаи нафақагир (намояндаи ӯ) дар бораи ба макони истиқомати нави ирсол кардани парвандаи пардохтӣ (нафақавӣ) ба ММБИ ё мақомоти маҳаллии муассисаи суғуртаи макони истиқомати нави нафақагир парвандаи пардохтиро (нафақавиро) дар намуди электронӣ, инчунин маълумотҳоро дар бораи пардохтҳои муқарраршуда, ки аз манбаи маълумотҳои нафақагирон холӣ карда шудааст, равон менамояд.
481. Ҳамзамон ММБИ ё мақомоти маҳаллии муассисаи суғуртаи макониистиқомати пештара на дертар аз се рӯзи корӣ аз лаҳзаи ворид шудани дархост ё аризаи нафақагир (намояндаи ӯ) дар бораи ба макони истиқомати нав ирсол намудани парвандаи пардохтӣ (нафақавӣ) ба ММБИ ё мақомоти маҳаллии муассисаи суғуртаи макони истиқомати нави нафақагир парвандаи пардохтиро (нафақавӣ) дар ҳомили қоғазӣ бо мактуби ҳамроҳӣ ба воситаи ташкилоти алоқаи почта тибқи тартиби муқарраршуда бо бандероли фармоишӣ ирсол менамояд.
482. ММБИ ё мақомоти маҳаллии муассисаи суғуртаи макони истиқомати нав на дертар аз ду рӯзи корӣ аз лаҳзаи тариқи шабакаҳои ҳимояшудаи алоқа ворид шудани парвандаи пардохтӣ (нафақавӣ) дар намуди электронӣ, ки бо имзои электронӣ тасдиқ карда шудааст, дар бораи ба қайд мондани парвандаи пардохтӣ (нафақавӣ) ва идома додани пардохти нафақа фармоиш қабул мекунад.
483. Парвандаи пардохтии (нафақавӣ) дар намуди электронӣ ба махзани маълумоти нафақагирон ворид гардида, он дар намуди электронӣ бо фармоиш дар бораи ба қайд мондани парвандаи пардохтӣ (нафақавӣ) ва идома додани нафақа пурра карда мешавад.
484. Маълумот дар бораи пардохтҳои муқарраршуда, ки аз ММБИ ё мақомоти маҳаллии муассисаи суғуртаи макони истиқомати пештара дар намуди электронӣ ворид гардидаанд, ба махзани маълумоти нафақагирон ворид карда мешаванд.
485. Дар асоси парвандаи пардохтӣ (нафақавӣ) дар намуди электронӣ ММБИ ё мақомоти маҳаллии муассисаи суғуртаи макони истиқомати нав сари вақт пардохт намудани нафақаро ба нафақагир бо назар доштани аризаи ӯ дар барои пардохти нафақа, ташкил менамояд.
486. Ба парвандаи пардохтии (нафақавӣ) дар ҳомили қоғазӣ воридшуда нусхаи аслии фармоиш дар бораи ба қайд мондани парвандаи пардохтӣ (нафақавӣ) ва идома додани пардохти нафақа, ки бо муҳр ва имзо тасдиқ шудааст, ҳамроҳ карда мешавад.
487. Парвандаи пардохтӣ (нафақавӣ) дар ҳомили қоғазӣ барои нигоҳдорӣ ба бойгонии парвандаҳои пардохтии (нафақавӣ) амалкунандаи муассисаи суғурта равон карда мешавад.

§5. Тартиби гузаронидани барӯйхатгирии парвандаҳои нафақавӣ

488. Бо мақсади гузаронидани барӯйхатгирӣ дар дастгоҳи марказии муассисаи суғурта комиссияи барӯйхатгирии доимо амалкунанда таъсис дода мешавад. Қарор оид ба таъсис додани комиссияи барӯйхатгирии доимо амалкунанда бо санади амрдиҳии муассисаи суғурта ба расмият дароварда мешавад.
489. Ба ҳайати комиссияи барӯйхатгирии доимо амалкунанда инҳо дохил мешаванд: раиси комимсия - муовини директор, аъзои комиссия - сардорони мақомоти маҳаллии муассисаи суғурта ё муовинони онҳо ва мутахассисон.
490. Барои бевосита гузаронидани барӯйхатгирӣ дар ММБИ ё мақомоти маҳаллии муассисаи суғурта комиссияҳои кории барӯйхатгирӣ (минбаъд-комиссияи корӣ) таъсис дода мешаванд. Қарор оид ба таъсис додани комиссияи корӣ бо санади амрдиҳии муассисаи суғурта ба расмият дароварда мешавад.
491. Ба ҳайати комиссияи корӣ инҳо дохил мешаванд: раиси комиссия-роҳбари ММБИ ё муовини ӯ, аъзои комиссия - роҳбарон ва мутахассисони ММБИ ва мақомоти маҳаллии муассисаи суғурта.
492. Ҳайати шахсии комиссияи корӣ, муҳлатҳои мушаххаси гузаронидани барӯйхатгирӣ ва нақша-ҷадвали гузаронидани барӯйхатгирии парвандаҳои пардохтии (нафақавӣ) гирандагони нафақа ва дигар пардохтҳои иҷтимоӣ бо санади амрдиҳии муассисаи суғурта тасдиқ карда мешавад.
493. Муҳлати гузаронидани барӯйхатгирӣ аз рӯйи шумораи парвандаҳои пардохтӣ (нафақавӣ), ки боиси барӯйхатгирӣ мебошанд ва шумораи аъзои комиссияи корӣ муқаррар карда мешавад.
494. Комиссияи доимо амалкунандаи барӯйхатгирии муассисаи суғурта ҳамоҳангии гузаронидани барӯйхатгирори дар ММБИ ва мақомоти маҳаллии муассисаи суғурта таъмин намуда, ба рафти гузаронидани он назорат мебарад (нусхаи санади амрдиҳӣ дар бораи муайян кардани ҳайати комиссияи корӣ, муҳлатҳо ва Нақша-ҷадвалро талаб менамояд, иҷрои Нақша-ҷадвалро назорат мекунад), натиҷаҳоро баррасӣ намуда, натиҷаи гузаронидани барӯйхатгирори ҷамъбаст мекунад, таҳлили сабабҳое, ки боиси пайдошавии камбудиҳо гардидаанд, мегузаронад, барои бартараф намудани камбудиҳо ва дар оянда пешгирӣ кардани онҳо маҷмӯи чорабиниҳо таҳия менамояд.
495. Барӯйхатгирии парвандаҳои пардохтӣ (нафақавӣ) аз тарафи ММБИ ва мақомоти маҳаллии муассисаи суғурта ба таври ҳатмӣ на камтар аз як маротиба дар ду сол гузаронида мешавад.
496. Ҳамаи парвандаҳои амалкунандаи пардохтӣ (нафақавӣ) боиси барӯйхатгирӣ мебошанд.
497. Дар давраи байни барӯйхатгирӣ дар ММБИ ва мақомоти маҳаллии муассисаи суғурта метавонад барӯйхатгирӣ ва санҷишҳои интихобӣ, аз ҷумла парвандаҳои пардохтии (нафақавӣ) пӯшида (бойгонӣ) гузаронида шаванд.
498. Муҳлатҳои гузаронидани барӯйхатгирӣ дар давраи ҳисоботӣ, номгуйи категорияҳои парвандаҳои пардохтӣ (нафақавӣ), ки дар ҳар яки он санҷида мешаванд, бо санади амрдиҳии муассисаи суғурта муқаррар карда мешаванд.
499. Барои гузаронидани барӯйхатгирии парвандаҳои пардохтӣ (нафақавӣ) ба воситаи махзани маълумотҳои нафақагирон дар санаи оғози гузаронидани барӯйхатгирӣ феҳристи гирандагони нафақа, ки дар қайди ММБИ ё мақоми маҳаллии муассисаи суғурта мебошанд ташаккул меёбад.
500. Комиссияи корӣ дар рафти гузаронидани барӯйхатгирӣ дар асоси феҳрист мавҷудияти воқеии парвандаҳои пардохтиро (нафақавиро) санҷида, дар як вақт мутобиқати ҳуҷҷатҳои парвандаҳои пардохтиро (нафақавиро) бо маълумоти дар манбаи маълумотҳои нафақагирон ҷойгирбуда, муқаррар мекунад.
501. Дар сурати ошкор намудани номутобиқатии маълумоте, ки дар манбаи маълумотҳо ҷойгиранд бо ҳуҷҷатҳои парвандаи пардохтӣ (нафақавӣ) аз ҷониби комиссияи корӣ сабабҳои номутобиқатӣ муайян гардида, оид ба бартараф намудани онҳо чораҳо андешада мешаванд. Маълумот оид ба корҳои гузаронидашуда дар сутуни «Эзоҳ»-и феҳрист инъикос меёбад.
502. Дар ҳолати мавҷуд набудани парванлаҳои пардохтӣ (нафақавӣ) дар ҳомилӣ қоғазӣ (дар макони нигаҳдории онҳо) оид ба ҷустуҷӯи онҳо барои пешниҳод намудан ба комиссия чораҳо андешида мешаванд.
503. Бо мақсади санҷиши асоснокии пӯшидани парвандаҳои пардохтӣ (нафақавӣ) мумкин аст маълумот дар бораи фавти шахсони суғурташуда, ки мақомоти САҲШ пешниҳод мекунанд, истифода бурдан шаванд.
504. Дар ҳолати мавҷуд набудани парвандаи пардохтӣ (нафақавӣ) вобаста ба ирсоли он ба макони истиқомати нави нафақагир дар сутуни «Эзоҳ»-и феҳрист сана ва рақами мактуби ҳамроҳӣ нишон дода мешавад.
505. Дар ҳолати мавҷуд набудани парвандаи пардохтӣ (нафақавӣ) вобаста ба қатъ гардидани пардохти нафақа дар давраи гузаронидани барӯйхатгирӣ дар сутуни «Эзоҳ»-и феҳрист реквизитҳои ҳуҷҷате, ки пардохти нафақа дар асоси он қатъ гардидааст, нишон дода мешаванд.
506. Нисбат ба парвандаҳои пардохтие (нафақавӣ), ки ба барӯйхатгирии парвандаҳои пардохтӣ (нафақавӣ) пешниҳод карда нашудаанд, дар сутуни «Эзоҳ»-и феҳрист дар бораи мавҷуд набудани онҳо қайд гузошта мешавад.
507. Дар ҳолати ошкор намудани гумшавии парвандаи пардохтӣ (нафақавӣ) дар ҳомили қоғазӣ ММБИ ё мақомоти маҳаллии муассисаи суғурта оид ба барқарор кардани (ташаккули нусхаи дигар) парвандаи пардохтӣ (нафақавӣ) дар ҳомили қоғазӣ чораҳо меандешанд.
508. Асос барои барқарор намудани (ташаккули нусхаи дигар) парвандаи пардохтӣ (нафақавӣ) санади амрдиҳии ММБИ ё мақомоти маҳаллии муассисаи суғурта дар доираи ваколатҳои вогузоршуда мебошад.
509. Дар давраи гузаронидани барӯйхатгирӣ ба муқоваҳои парвандаҳои пардохтӣ (нафақавӣ) дар ҳомили қоғазӣ, ҳуҷҷатҳо (ҳангоми мавҷуд набудани онҳо дар парвандаи пардохтӣ (нафақавӣ) оид ба бозҳисобии қаблии андозаи нафақа, аз ҷумла ҳангоми индексатсия (зиёдшавии иловагӣ) ва тасҳеҳоти дар давраи аз лаҳзаи барӯйхатгирии пештараи парвандаҳои пардохтӣ (нафақавӣ) гузаронидашуда, ки дар намуди электронӣ нигоҳ дошта шудаанд, ҳамроҳ карда мешаванд, аз ҷумла:
· фармоиш оид ба бозҳисобии андозаи нафақа;
· иқтибосҳо аз суратҳисоби инфиродии шахси суғурташуда.
510. Дар рафти гузаронидани барӯйхатгирӣ дар муқоваи парвандаҳои пардохтӣ (нафақавӣ) оид ба санаи гузаронидани барӯйхатгирӣ бо нишон додани вазифа, насаб, ном, номи падар ва имзои шахси онро гузаронида қайд гузошта мешавад. Дар як вақт пур кардани сутуни дахлдори феҳрист анҷом дода мешавад.
511. Натиҷаҳои барӯйхатгирӣ бо санади барӯйхатгирии парвандаҳои пардохтии (нафақавии) гирандагони нафақа ва кумакпулиҳо барои дафн (минбаъд - Санади барӯйхатгирӣ) аз рӯйи шакли муқарраршуда тибқи замимаҳои 63-118 Тартиби мазкур ба расмият дароварда мешавад. Феҳристи гирандагони нафақа, ки дар санаи оғози гузаронидани барӯйхатгирӣ дар қайди ММБИ ва мақоми маҳаллии муассисаи суғурта мебошанд, қисми ҷудонашавандаи санад мебошад.
512. Санад дар як нусха тартиб дода шуда, ба он раис ва аъзои комиссияи корӣ имзо мегузоранд. Санад дар ММБИ е мақоми маҳаллии муассисаи суғурта дар давоми панҷ сол нигоҳ дошта мешавад. Нусхаи санад ва ҳисобот дар бораи натиҷаҳои гузаронидани барӯйхатгирии парвандаҳои пардохтӣ (нафақавӣ) (минбаъд - ҳисобот), ки дар асоси феҳрист омода карда мешавад, барои баррасии комиссияи барӯйхатгирии доимо амалкунанда ба дастгоҳи марказии муассисаи суғурта фиристода мешавад.
513. Дар асоси нусхаҳои санадҳо ва ҳисоботҳои пешниҳодшуда оид ба натиҷаҳои гузаронидани барӯйхатгирии парвандаҳои пардохтӣ (нафақавӣ), комиссияи барӯйхатгирии доимо амалкунанда маҷлис мегузаронад. Натиҷаҳои маҷлис бо протоколи маҷлиси комиссияи барӯйхатгирии доимо амалкунанда ба расмият дароварда шуда, дар давоми панҷ сол нигоҳ дошта мешавад.

514. Парвандахои нафақавӣ дар ММБИ ё мақоми маҳаллии муассисаи суғурта вобаста аз функсияҳои ба онҳо вогузоршуда аз рӯйи макони таъин кардани нафақа дар ҳуҷраҳои корӣ ва ё биноҳои ба ин мақсад махсус ҷудошуда нигоҳ дошта мешаванд.
515. Дар ҳолати гум шудани парвандаи нафақавӣ ММБИ ё мақоми маҳаллии муассисаи суғурта барои барқарор кардани он чораҳо меандешад.
516. Ҳангоми аз тарафи нафақагир дар ҳудуди ҷумҳурӣ тағйир додани макони истиқомат парвандаи нафақавӣ аз рӯйи дархост ба воситаи почта ирсол карда мешавад. Парвандаи нафақавӣ ба дасти нафақагир дода намешавад.
517. Дархости парвандаи нафақавӣ дар асоси аризаи нафақагир дар шакли ихтиёрӣ ба расмият дароварда мешавад, ки дар он суроғаи ҷойҳои истиқомати пештара ва нав, номгуйи раёсате, ки парвандаи нафақавӣ дар он нигоҳ дошта мешавад, нишон дода мешавад.
518. Дархост на дертар аз се рӯзи корӣ аз санаи гирифтани аризаи нафақагир ба ММБИ ё мақоми маҳаллии муассисаи суғуртаи макони ҷойгиршавии парвандаи нафақавӣ ирсол карда мешавад.
519. Ҳангоми гирифтани дархост ММБИ ё мақоми маҳаллии муассисаи суғуртаи макони ҷойгиршавии парвандаи нафақавӣ корҳои зеринро анҷом медиҳад:
· парвандаи нафақавиро тафтиш мекунад (дар он мавҷуд будани ҳамаи хуҷҷатҳои зарурӣ, дурустии таъин ва пардохти нафақа); 
· ба манбаи маълумоти электронии нафақагирон на дертар аз ду рӯзи кории баъди қабул шудани қарор оид ба қатъ намудани пардохти нафақа дар бораи аз қайд баровардани парвандаи нафақавӣ маълумот ворид мекунад; 
· ҳангоми нисбат ба парвандаи нафақавии дарохостшаванда мавҷуд будани ҳуҷҷатҳои иҷро, ки дар асоси онҳо аз нафақа маблағ нигоҳ дошта мешавад, дар муҳлати се рӯз ба ситонанда ҳуҷҷатҳои иҷро, қарори иҷрочии мақомоти иҷроро бо қайди маблағҳои нигоҳдошташуда - ба мақоматии иҷро баргардонида, инчунин мақомоти зикршударо дар бораи қатъ намудани пардохти нафақа ва маълумот оид ба макони истиқомати нави нафақагир (дар сурати мавҷуд будани он) хабар мерасонад; 
· парвандаи нафақавиро на дертар аз панҷ рӯзи корӣ ба раёсати макони истиқомати нави нафақагир ирсол менамояд.
520. Ҳангоми гирифтани парвандаи нафақавии талабкардашуда ММБИ ё мақоми маҳаллии муассисаи суғуртаи макони истиқомати нави нафақагир дурустии таъин кардани нафақа ва ба расмият даровардани парвандаи нафақавиро месанҷад. Қарор дар бораи идома додани пардохти нафақаи пештар таъиншуда аз рӯйи шакли муқарраршуда тибқи замимаҳои 63-118 Тартиби мазкур ба расмият дароварда мешавад.
521. Агар парвандаи нафақавӣ ба таври зарурӣ ба расмият дароварда нашуда бошад ва имконияти ба талабот мутобиқ кардани он набошад, қарор дар бораи идома додани пардохти нафақаи қаблан таъиншуда тибқи ҳуҷҷатҳои мавҷуда қабул мегардад ва дар муҳлати се рӯз аз рӯзи қабули он парвандаи нафақавӣ ба ММБИ ё мақоми маҳаллии муассисаи суғуртаи макони истиқомати пештара барои пурра ба расмият даровардан баргардонида мешавад.
522. Агар қабул кардани қарор дар бораи идома додани пардохти нафақа аз рӯйи ҳуҷҷатҳои мавҷуда ғайриимкон бошад, парвандаи нафақавӣ барои пурра ба расмият даровардан, бидуни ба қайд гирифтани он, баргардонида мешавад.
523. Иттилоот оид ба маълумотҳои парвандаи нафақавие, ки аз рӯйи он пардохти нафақаи пештар таъиншуда идома дода шудааст, на дертар аз ду рӯзи корӣ ба манбаи маълумоти нафақагирон ворид карда мешавад.
524. Парвандаи нафақавии шаҳрвандоне, ки барои истиқомати доимӣ ба давлатҳои иштирокчии Созишнома оид ба кафолати ҳуқуқи шаҳрвандони давлатҳои иштирокчии Иттиҳоди Давлатҳои Мустақил дар соҳаи таъминоти нафақавӣ аз 13 марти соли 1992 ва давлатҳои иштирокчии шартномаи дутарафа оид ба таъминоти иҷтимоӣ (нафақавӣ) кӯч бастаанд, ба мақомоти таъминкунандаи нафақа дар ҳудуди давлати дахлдор тибқи тартиби муқаррарнамудаи тарафҳои аҳдкунанда метавонанд ирсол карда шаванд.
525. Ҳангоми барои истиқомати доимӣ берун аз қаламрави Ҷумҳурии Тоҷикистон ба давлатҳое, ки бо онҳо оид ба таъминоти иҷтимоӣ (нафақавӣ) шартномаҳои байналмилалӣ ба имзо расонида нашудааст, кӯч бастани нафақагир, парвандаи нафақавие, ки тибқи он пардохти нафақа қатъ карда шудааст, дар ММБИ ё мақоми маҳаллии муассисаи суғурта барои нигоҳдорӣ монда мешавад.
526. Парвандаҳои нафақавии амалкунанда барои нигоҳдорӣ аз рӯйи тартиби рақамҳое, ки тибқи феҳристи парвандаҳо ба онҳо дода шудаанд ё аз рӯйи тартиби алифбо гурӯҳбандӣ мешаванд.
527. Парвандаҳои нафақавии бойгонӣ ва парвандаҳои нафақавии радшуда ба китобҳои алифбоии мутаносибан парвандаҳои нафақавии бойгонӣ ва парвандаҳои нафақавии радшуда ворид (дар сурати пешбурди бойгонии чунин парвандаҳои нафақавӣ дар намуди электронӣ - дар китоби электронӣ) ва ба таври ҷудогона нигоҳ дошта мешаванд.
528. Дафтарҳои бақайдгирӣ, парвандаҳои нафақавии бойгонӣ ва радшуда дар бойгонии раёсатҳо дар давоми муҳлати муқаррарнамудаи номгуйи ҳуҷҷатҳои намунавии Саридораи бойгонии назди Ҳукумати Ҷумҳурии Тоҷикистон, ки дар раванди фаъолияти мақомоти давлатӣ, дигар ташкилотҳо ва соҳибкорони инфиродӣ бо нишон додани муҳлатҳои нигоҳдорӣ ташаккул ёфтаанд, нигоҳ дошта мешаванд.
529. Муҳлати нигоҳдории дафтарҳои бақайдгирӣ, парвандаҳои нафақавии бойгонӣ ва радшуда аз 1 январи соли баъд аз соли қатъ гардидани пардохти нафақа ва ё қабули қарор дар бораи рад кардани таъини нафақа ҳисоб карда мешавад.
530. Баъди ба охир расидани муҳлатҳои муқарраргардида парвандаҳои нафақавӣ бо тартиби муқаррарнамудаи Қоидаҳои ташкили бойгониҳои ҳуҷҷатҳои баҳисобгирии инфиродӣ ва нобуд сохтани ҳуҷҷатҳои аввалияи баҳисобгирии инфиродӣ, ки бо қарори Ҳукумати Ҷумҳурии Тоҷикистон аз 3 августи соли 2013, № 344 тасдиқ шудааст, боиси нобудкунӣ мебошад.
531. Барои нобудкунӣ бевосита ҷудо кардани дафтарҳои бақайдгирӣ, парвандаҳои нафақавии бойгонӣ ва радшуда, ки муҳлати нигоҳдориашон ба охир расидааст, аз ҷониби комиссияи ташхисии амалкунанда муассисаи суғурта анҷом дода мешавад.
532. Ҳуҷҷатҳои ҷудошуда ба санад дар бораи ба нобудкунӣ ҷудо кардани дафтарҳои бақайдгирии аризаҳо ва қарорҳои ММБИ ё мақоми маҳаллии муассисаи суғурта ва ба санад дар бораи ба нобудкунӣ ҷудо кардани парвандаҳои нафақавии бойгонӣ ва радшуда, ки дигар набояд нигоҳдорӣ шаванд, аз рӯйи шакли муқарраршуда тибқи замимаҳои 63-118 Тартиби мазкур ворид карда мешаванд. Дар санад дар бораи ба нобудкунӣ ҷудо кардани парвандаҳои нафақавии бойгонӣ ва радшуда, ки дигар набояд нигоҳдорӣ шаванд, қарори комиссияи ташхисӣ оид ба дароз кардани муҳлати нигоҳдории парвандаҳои алоҳидаи нафақавии бойгонӣ ва радшуда дар ММБИ ё мақоми маҳаллии муассисаи суғурта инъикос меёбад. Дар муқоваи ҳар як парвандае, ки муҳлати нигоҳдорӣ дароз карда шудааст, сана ва рақами санади дахлдор нишон дода мешавад.
533. Ҳуҷҷатҳои барои нобудкунӣ ҷудо ва ба санад воридшуда ба ташкилоте, ки ба тайёр кардани маҳсулоти такрорӣ машғуланд, тибқи борхати қабулу супоридан супорида мешаванд. Санаи супоридан ва рақами борхати қабулу супоридани онҳо дар санади дахлдор қайд карда мешавад.
534. Дар китоби алифбоии парвандаҳои нафақавии бойгонӣ ва китоби алифбоии парвандаҳои нафақавии радшуда (китоби электронӣ) дар бораи нобуд сохтани чунин парвандаҳои нафақавӣ қайд гузошта мешавад.
[bookmark: _Toc168643159]
§7. Таҳияи ҳисобот оид ба парвандаҳои нафақавӣ

535. ММБИ ё мақомоти маҳаллии муассисаи суғурта ҳар моҳ оид ба ҳаракати парвандаҳои нафақавӣ ҳисоботҳо таҳия мекунанд.
536. ММБИ ва мақомоти маҳаллии муассисаи суғурта баҳисобгирии парвандаҳои нафақавии нафақаҳои суғуртавӣ, мақомоти маҳаллии муассисаи суғурта – баҳисобгирии парвандаҳои нафақавии нафақаҳои меҳнатӣ ва иҷтимоӣ пеш мебаранд.
537. Барои баҳисобгирии ҳаракати парвандаҳои нафақавӣ китоби баҳисобгирии (бақайдгирӣ) парвандаҳои нафақавӣ пеш бурда мешавад, ки бояд маълумотҳои зеринро дар бар гирад: рақами парвандаи нафақавӣ, санаи бақайдгирии парвандаи нафақавӣ, насаб, ном ва номи падар, аз куҷо ворид шудааст, қайдҳо оид ба қатъ гардидани пардохт ва ирсол намудан, тавзеҳот.
538. Дар асоси китоби баҳисобгирии парвандаҳои нафақавии намунааш муқаррашуда тибқи замимаҳои 2-22 Тартиби мазкур ҳисоботи ҳармоҳа таҳия карда мешавад:
· ҳисобот оид ба парвандаҳои нафақавии амалкунанда;
· ҳисобот оид ба парвандаҳои нафақавии бойгонӣ;
· ҳисобот оид ба парвандаҳои нафақавии нобудшуда.

[bookmark: _Toc168643160]§8. Омода кардани иқтибос аз парвандаҳои нафақавӣ

539. Аз рӯйи ҳамаи аризаҳои воридгардида оид ба бозҳисобӣ ё бознигарии нафақаҳои меҳнатӣ мақоми маҳаллии муассисаи суғурта дар муҳлатҳои муқаррарнамудаи Тартиби мазкур иқтибос аз парвандаи нафақавӣ аз рӯйи шакли муқарраршуда тибқи замимаҳои 63-118 Тартиби мазкур омода мекунад, ки он ба ҳуҷҷатҳои барои таъин ё бозҳисобии нафақаи суғуртавӣ пешниҳодшаванда ҳамроҳ карда мешавад.
540. Иқтибос дар асоси парвандаи нафақавии дар мақоми маҳаллии муассисаи суғурта маҳфузбуда таҳия карда мешавад.
541. Иқтибоси омодашуда дар дафтари бақайдгирии намунааш муқарраршуда тибқи замимаҳои 2-22 Тартиби мазкур рақамгузорӣ ва ба қайд гирифта, ба маҷмӯи ҳуҷҷатҳо барои супоридан ба ММБИ ворид карда мешавад.
[bookmark: _Toc168643161]
§9. Тартиби қабулу супоридани парвандаҳои нафақавӣ

542. Ҳангоми иваз шудани сардорон ва кормандони ММБИ ва мақомоти маҳаллии муассисаи суғурта қабулу супоридани парвандаҳои нафақавӣ аз рӯйи санади намунааш муқарраршуда тибқи замимаҳои 63-118 Тартиби мазкур анҷом дода мешавад.
543. Барои қабулу супоридани парвандаҳои нафақавӣ аз тарафи сардорон ва мақомоти маҳаллии муассисаи суғурта бо фармоиши директори муассисаи суғурта дар ҳайати на камтар аз се нафар комиссия таъсис дода мешавад. Ба ҳайати комиссия намояндаи дастгоҳи марказии муассисаи суғурта дохил карда мешавад.
544. Ҳангоми қабулу супоридани парвандаҳои нафақавӣ мавҷудият ва ҳолатҳои зерин бояд санҷида шаванд:
· ҳуҷҷатҳои парвандаи нафақавӣ, ки бойгонӣ додааст;
· ҳуҷҷатҳои баҳисобгирӣ ва дастгоҳи маълумотдиҳӣ ба ҳуҷҷатҳо (барӯйхатгирии парвандаҳо ва парвандаҳои онҳоро ивазкунанда, варақи фондҳо ва варақаҳои фондҳо, китобҳои воридот ва содироти ҳуҷҷатҳо, варақаҳои маълумотдиҳӣ);
· муҳрҳо ва тамғаҳои бойгонӣ (дар сурати мавҷуд будани онҳо). 
545. Тартиби қабулу супоридани ҳуҷҷатҳо ҳангоми азнавташкилдиҳии сохтори идоракунии муассисаи суғурта бо санади амрдиҳӣ оид ба азнавташкилдиҳии муассисаи суғурта муайян карда мешавад.
546. Ба ҳайати комиссияи барҳамдиҳӣ оид ба азнавташкилдиҳии муассисиаи суғурта бояд намояндаи бойгонии дахлдори ММБИ ва мақоми маҳаллии муассисаи суғурта дохил карда шавад.
547. Пеш аз супоридани ҳуҷҷатҳои сохтори идоракунии муассисаи суғурта аз нав ташкилдодашуда, вобаста ба мавҷудият ва ҳолати парвандаҳое, ки дар коргузорӣ ва бойгонӣ нигоҳ дошта мешаванд, инчунин коркарди илмӣ-техникии онҳо санҷиш гузаронида мешавад.

[bookmark: _Toc168643162]11. НАЗОРАТ БА ДУРУСТИИ ТАЪИН ВА ПАРДОХТИ НАФАҚАҲО

[bookmark: _Toc168643163]§1. Ташкили назорат ба дурустии таъин ва пардохти нафақаҳои суғуртавӣ

548. Бо мақсади амалӣ намудани ҳуқуқҳои нафақавии шаҳрвандон ва асоснокии истифодаи мақсадноки маблағҳои барои пардохти нафақа пешбинишуда, ошкор ва ҷамъбаст намудани далелҳои вайронкунии таъин ва сарфи ин маблағҳо бо таҳлили минбаъдаи сабабҳои ба ин ҳуқуқвайронкуниҳо оварда расонидан, дар асоси он таҳия ва амалӣ намудани чораҳои бартараф ва пешгирии онҳо, ММБИ ва мақомоти маҳаллии муассисаи суғурта боиси назорати идоравӣ ва ғайриидоравӣ оид ба дурустии таъин, бозҳисобӣ, индексатсия, маблағгузорӣ ва додани нафақа мебошад. 
549. Ҳангоми ба амал баровардани назорати идоравӣ ва ғайриидоравӣ оид ба дурустии таъин, маблағгузорӣ ва пардохти нафақа санҷиш гузаронида мешавад:
· дурустии татбиқи қонунгузории нафақа ҳангоми таъин ва пардохти нафақаҳо;
· истифодабарии мақсаднок ва хароҷоти саривақтии маблағҳои барои пардохти нафақаҳо пешбинишуда;
· мувофиқати пардохтҳои нафақа ба манбаъҳои маблағгузории онҳо;
· дуруст ташкил кардани баҳисобгирии муҳосибӣ, ҳисоботдиҳӣ оид ба пардохти нафақа ва риоя кардани интизоми молиявӣ.
550. Матлаби назорати идоравӣ ва ғайриидоравӣ амалиёт оид ба таъин (бозҳисобӣ), ҳисобкунӣ, пардохт ва расонидани нафақаҳо, амалиётҳои бонкӣ аз рӯйи маблағгузории пардохти нафақаҳо, баҳисобгирии муҳосибӣ ва ҳисоботдиҳӣ дар мақомоте мебошад, ки дар раванди таъмини нафақа (дар қисми нафақа) иштирок мекунанд.

[bookmark: _Toc168643164]§2. Гузаронидани назорати идоравӣ оид ба дурустии таъин ва пардохти нафақа

551. Назорати идоравӣ аз тарафи бахшҳои назоратӣ ва дигар зерсохторҳои муассисаи суғурта бо тартиби муқаррарнамудаи дастурамалҳо, низомномаҳо ва дигар ҳуҷҷатҳои идоравӣ ба амал бароварда мешавад.
552. Назорати идоравӣ гузаронидани тафтишҳо, барӯйхатгирӣ ва санҷишҳои мавзӯиро (аз рӯйи самти фаъолияти мақомоти маҳаллии дахлдоре, ки дар раванди суғуртаи ҳатмии нафақавӣ ширкат меварзанд) дар бар мегирад.
553. Бо мақсади ҳамоҳангсозии фаъолияти назоратӣ аз ҷониби мақомоти маҳаллии муассисаи суғурта даврияти (на камтар аз як маротиба дар ду сол) гузаронидани назорати ғайриидоравӣ дар ММБИ, мақомоти маҳаллии муассисаи суғурта ва муассисаҳои амаликунандаи пардохти нафақаро муайян карда мешавад.
554. Барои таъмини вазифаҳои назорати идоравӣ аз рӯйи ҳар санҷиши мушаххас барнома таҳия карда мешавад, ки дар он ҳатман мақсади санҷиш, ҳаҷм ва муҳлатҳои санҷиш, инчунин ММБИ ё мақомоти маҳаллии муассисаи суғуртаи дар он иштироккунанда нишон дода мешавад.
555. Назорати идоравӣ бевосита дар мақомоти маҳаллии муассисаи суғурта, ки нафақаҳои иҷтимоӣ ва касбиро таъин менамоянд, инчунин ҳама намудҳои нафақаро пардохт мекунанд ва ё дар ММБИ, ки нафақаҳои суғуртавиро таъин мекунад, гузаронида мешавад.
556. Асоснокии ҳуҷҷатҳои тасдиқкунандаи машғул будан ба корҳое, ки барои гирифтани нафақа бо асосҳои имтиёзнок ҳуқуқ медиҳанд, дар мавридҳои зарурӣ бевосита дар корхонаю ташкилотҳо санҷида мешавад. Ба ҳамин тавр санҷиши маълумотномаҳо дар бораи музди меҳнат барои таъини (бозҳисобии) нафақа ба амал бароварда мешавад.
557. Натиҷаи санҷишҳои идоравӣ бо санадҳо ба расмият дароварда мешаванд, ки барои аз ҷониби мақомоти маҳаллии дахлдори муассисаи суғурта андешидани чораҳо оид ба бартараф намудани қонунвайронкуниҳои ошкоргардида ва пешгирӣ намудани онҳо асос мебошанд.
558. Маъумот оид ба чораҳои андешидашуда дар муҳлати на дертар аз як моҳи баъди ба анҷом расонидани он ба мақомоте, ки санҷишро амалӣ намудааст, пешниҳод карда мешавад.
[bookmark: _Toc168643165]
§3. Ташкили назорати ғайриидоравӣ ба дурустии таъин ва пардохти нафақа

559. Назорати ғайриидоравӣ ба дурустии таъин ва харҷи маблағҳо ҳангоми таъин, маблағгузорӣ ва пардохти нафақа дар ММБИ ва мақомоти маҳаллии муассисаи суғурта аз ҷониби мақомоти ваколатдори давлатӣ дар соҳаи назорат ва назорати молиявӣ амалӣ карда мешавад.
560. Мақомоти назорати ғайриидоравӣ дар ММБИ, мақомоти маҳаллии муассисаи суғурта ва муассисаҳои хизматрасони пардохти нафақа санҷиши интихобии дурустии таъин, бозҳисобӣ ва пардохти нафақа, инчунин санҷиши максаднок истифода бурдани маблағҳои нафақаро мегузаронанд.
[bookmark: _Toc168643166]
§4. Тартиби гузаронидани санҷиши дурустии таъин (бозҳисобӣ) ва пардохти нафақаҳо

561. Назорати дурустии таъин, бозҳисобӣ ва пардохти нафақаҳо аз ҷониби ММБИ ва мақомоти маҳалии муасисаи суғурта ба таври интихобӣ дар асоси нақша, инчунин дар сурати мавҷуд будани сабабу асосҳои дахлдор гузаронида шуда, асоснокӣ ва дурустии таъин ва бозҳисобии нафақаҳо, аз ҷумла асосҳои ҳуқуқии ҳуҷҷатҳоро оид ба собиқаи корӣ, музди меҳнат ва дигар ҳуҷҷатҳои ҳуқуқмуқарраркунанда, ки барои таъини (бозҳисобӣ) нафақа асос шуданд, дар бар мегирад.
562. Ҳангоми санҷиши бозҳисобии нафақа аз рӯйи собиқа ва музди меҳнат дурустии пардохтҳои нафақа дар давраи кори нафақагир, ки вобаста ба он нафақа бозҳисобӣ карда мешавад, инчунин риояи талаботи қонунгузорӣ дар бораи ба мақомоти нафақа пешниҳод кардани маълумот оид ба кори нафақагир таҳлил карда мешавад.
563. Бо мақсади муайян кардани дурустии ҳисобкунӣ ва пардохти нафақа бояд инҳо санҷида шаванд:
· дурустии пешбурди суратҳисобҳои инфиродии гирандагони нафақа ва мутобиқати онҳо ба парвандаи нафақавӣ;
· саривақтӣ ва асоснокии дархостҳои талабот ба маблағҳо барои пардохти нафақа;
· дурустии пешбурди ҳуҷҷатгузории пардохтӣ ва ҳисоботӣ оид ба маблағҳои пардохтшудаи нафақа;
· баҳисобгирии нафақагироне, ки кор мекунанд ва андозаи нафақаи ба онҳо пардохтшаванда;
· пардохти нафақа ба воситаи муассисаҳои бонкӣ ва дигар сохторҳои пардохтӣ;
· пардохти нафақа ҳангоми иваз кардани макони истиқомат;
· сари вақт қатъ кардани пардохти нафақа ба фавтидагон;
· баҳисобгирии маблағҳои боздоштшуда ва барқарор намудани маблағҳои барзиёд пардохтшуда;
· мақсаднок истифода бурдани маблағҳо барои пардохти нафақа аз ҷониби мақомоти амаликунандаи суғуртаи нафақавӣ ва дигар сохторҳои пардохтӣ;
· иҷрои тавсияҳои муассисаи суғурта дар самти ташкили пардохти нафақа.
564. Амалиётҳои бонкӣ оид ба маблағгузорӣ ва сарфи маблағҳо барои пардохти нафақа, инчунин вазъи баҳисобгирии муҳосибӣ ва ҳисоботӣ аз рӯйи мавҷудият ва дуруст ба расмият даровардани ҳуҷҷатҳои бонкӣ, аз рӯйи ҳуҷҷатҳое, ки барои харҷи маблағҳои пулӣ асос шудаанд, вазъи ҳисоббарабаркунӣ бо муассисаҳои бонкӣ, дуруст таҳия кардани дархостҳо ва саривақт гузаронидани маблағҳои пулӣ барои пардохти нафақа баҳо дода мешавад.
565. Дар ҳолати ошкор намудани хатогӣ дар таъини нафақаҳо аз ҷониби ММБИ-и дахлдор ё мақомоти маҳаллии муассисаи суғурта дар доираи ваколатҳои вогузоршуда фавран оид ба бартараф намудани онҳо бо роҳи ба расмият даровардани санадҳои барзиёд (кам) пардохтшудаи ғайриқонунӣ гирифташудаи (нагирифтаи) маблағҳои нафақа ва феҳрист аз рӯйи шакли муқарраршуда тибқи замимаҳои 63-118 Тартиби мазкур чора меандешанд.

566. ММБИ ва мақомоти маҳаллии муассисаи суғурта назорати пардохти нафақаҳоро бо роҳи гузаронидани санҷиши ҳуҷҷатҳои пардохтӣ, ки дар истеҳсолоти онҳо ба вуҷуд омадаанд, амалӣ менамоянд.
567. Дар ин маврид бояд маълумотҳои ведомостҳои маҷмӯӣ бо қайдҳои феҳристи нафақагироне, ки нафақа нагирифтаанд муқоиса карда шаванд. Ҳангоми ошкор намудани номувофиқатӣ, чораҳо оид ба бартараф кардани онҳо андешида мешаванд.
568. Мақомоти маҳаллии муассисаи суғурта назорати саривақт баргардонии маблағҳо аз тарафи муассисаҳои пардохтиро аз рӯйи феҳристи нафақагироне, ки нафақа нагирифтаанд, амалӣ менамоянд.
569. Ҳангоми ошкор намудани далели аз ҷониби нафақагир дар як вақт аз якчанд ҷой (ду мақом) гирифтани нафақа ё гирифтани иловапулӣ ба нафақа барои аъзои оила, ки худи онҳо нафақа мегиранд, ММБИ якҷоя бо мақоми маҳаллии дахлдори муассисаи суғурта барои фавран қатъ намудани пардохти яке аз нафақаҳо (иловапулиҳо, бақия ба нафақаҳо) ва баргардонидани маблағҳои барзиёд гирифташуда чораҳо андешида, инчунин чорабиниҳои заруриро ҷиҳати дар оянда пешгирӣ намудани чунин ҳолатҳо меандешад.
570. Дар ҳолати ошкор намудани пардохти барзиёди нафақа, ки бо гуноҳи шахси мансабдори мақоми маҳалии муассисаи суғурта роҳ дода шудааст, санҷиши хизматӣ гузаронида мешавад. 
571. Дар ҳолатҳое, ки ба нафақагир аз рӯйи аризаи ӯ нафақа ба суратҳисоби бонкӣ гузаронида мешавад, мақоми маҳаллии муассисаи суғурта вазифадоранд, ки якҷо бо нафақагир на камтар аз як маротиба як сол дар муассисаи хизматрасонии бонкӣ муқоисаи гирифтан ва нигоҳдории маблағҳои нафақаи пардохтшавандаро гузаронанд. Аз рӯйи далели муқоиса санади дахлдор тартиб дода мешавад.
572. Дурустии пардохти нафақаҳоро дар маҳалҳо аз ҷониби мақомоти маҳалии муассисаи суғурта ҳангоми санҷиши ҳуҷҷатҳои пардохтӣ, на дертар аз 10 рӯзи баъди аз муассисаи бонкӣ гирифтани онҳо, назорат карда мешавад. Дар сурати ошкор намудани хатогӣ дар пардохти нафақа бо гуноҳи муассисаи бонкӣ ба ӯ дар муҳлати як моҳ маълумоти дахлдор ирсол карда мешавад. 
573. Назорати сари вақт аз ҷониби муассисаҳои бонкӣ баргардонидани маълумот оид ба пардохти нафақаро мақомоти маҳаллии муассисаи суғурта аз рӯйи варақаҳои назоратӣ амалӣ менамоянд. 
574. Агар маълумотҳо дар барои пардохт ба мақоми маҳаллии муассисаи суғурта дар муддати се моҳ ворид нашаванд, он гоҳ барои дастрас намудани онҳо чораҳо андешида мешаванд.
575. Барои назорати баргардонии саривақтӣ ва пурраи маблағҳои барзиёд гирифташудаи нафақа, мақомоти маҳаллии муассисаи суғурта баҳисобгирии ин маблағҳоро аз рӯйи варақаҳои баҳисобгирие амалӣ менамояд, ки барои ҳар як парвандаи нафақавӣ, ки аз рӯйи он пардохти барзиёд ошкор гардидааст (ба ғайр аз пардохти барзиёд бо гуноҳи корманди муассисаи бонкӣ) тартиб дода мешавад. Варақа аз ҷониби роҳбарони мақомоти маҳаллии муассисаи суғурта имзо ва бо муҳр тасдиқ карда мешавад.

576. Мониторинг ҳамӌун низоми мушоҳидаи муттасил ба равандҳои таъин ва пардохти нафақа буда, барои асосноккунии қарорҳои идоракунии муассисаи суғурта ҷиҳати баррасии саривақтии аризаҳо, таъини дурусти нафақа, маблағгузории талабот ба пардохти нафақа, харҷи мақсадноки маблағҳои пулӣ, вазъи молиявии муассисаи суғурта нигаронида шудааст. 
577. Мониторинг аз ҷониби дастгоҳи марказӣ ва шуъбаҳои вилоятии муассисаи суғурта мутобиқи нақшаи корие, ки муассисаи суғурта тасдиқ менамояд, амалӣ карда мешавад.
578. Марҳилаҳои асосии раванди мониторинг мушоҳида, таҳлил, баҳодиҳӣ ва дурнамо мебошанд, ки мундариҷаи асосии мониторингро ташкил медиҳанд.
579. Нақшаи кори мониторинг бояд тадбирҳо оид ба ҷамъоварӣ ва коркарди маълумотро дар бар гирад, ки барои гузаронидани таҳлилҳои ҳуқуқӣ, молиявӣ ва муҳими равандҳои зерин зарур мебошанд: 
· баррасии аризаи шахсоне, ки ба гирифтани нафақа ҳуқуқ доранд;
· ҳисоби андозаи нафақаҳо;
· таҳияи талабот барои пардохти нафақаҳо;
· маблағгузории мақсаднок ва суроғавии нафақаҳо;
· харҷи мақсадноки маблағҳо аз ҷониби муассисаи пардохтӣ; 
· сифати хизматрасониҳо аз ҷониби муассисаи пардохтӣ; 
· таъмини устувории молиявии буҷети муассисаи суғурта. 
580. Бо мақсади амалӣ намудани мониторинги равандҳои баррасии аризаҳо ва ҳисобкунии андозаи нафақаҳо ММБИ ва мақомоти маҳаллии муассисаи суғурта ба мақомоти вилоятии муассисаи суғурта маълумотеро пешниҳод менамоянд, ки қонунгузории нафақа барои таъин, ҳисобкунӣ ва ё пардохти нафақа муқаррар кардааст ва он ба муайян кардани ҳуқуқ барои гирифтан ва андозаи нафақа, маълумоти инфиродӣ, маълумот аз феҳристҳои маҳаллии нафақагирон таъсир мерасонад.
581. Мониторинги равандҳои ташаккули талабот ва пардохти нафақа дар асоси феҳристҳои нафақагирон, бо роҳи гузаронидани маҷмӯи амалиёт оид ба ҷамъоварӣ, таҳлил ва муқоисаи нишондиҳанда ва маълумотҳое, ки аз мақомоти маҳаллии муассисаи суғурта оид ба ҳар як нафақагир гирифта шудааст ва он бо минбаъда муайян кардани мутобиқати маълумот ба талаботи муқарраркардаи қонунгузорӣ, ки ба муайян кардани ҳуқуқ барои гирифтан ва андозаи нафақа таъсир мерасонад, инчунин ошкор кардани номутобиқатии маъдумотҳо дар феҳристҳои маҳаллӣ, махзани маълумотҳо амалӣ карда мешавад. 
582. Дар низоми замони воқеӣ мақоми вилоятии муассисаи суғурта аз дастгоҳи марказии муассисаи суғурта маълумоти тасдиқкунандаро доир ба мутобиқати иттилооти пешниҳодкардаи мақомоти маҳаллии муассисаи суғурта оид ба таъин ва муқаррар кардани пардохти нафақавӣ ба талаботи қонунгузории нафақа, ки ба муайян кардани ҳуқуқ барои гирифтан ва андозаи нафақа таъсир мерасонад ё тавсияро дар бораи гузаронидани санҷиши иловагии маълумоте, ки номутобиқатӣ дорад, мегирад.
583. Аз рӯйи натиҷаҳои мониторинги ҷорӣ ва тарҷеӣ аз ҷониби мақомоти вилоятии мақомоти суғурта ҳар моҳ то санаи 25 тавсияҳо омода карда мешаванд, ки онҳоро бояд ММБИ ва мақомоти маҳаллии муассисаи суғурта ҳатман иҷро намоянд. Тавсияҳо вобаста мебошанд ба:
· гузаронидани санҷиши иловагии маълумоте, ки номутобиқатӣ дорад; 
· бартараф намудани номутобиқатии маълумотҳо дар феҳристҳо ва махзани маълумотҳо дар бораи нафақагирон. 
584. Натиҷаҳои мониторинги раёсатҳои вилоятии мақомоти суғурта дар шакли ҳисобот таҳия гардида, ба дастгоҳи марказии мақомоти суғурта пешниҳод мегарданд. 
585. Тавсия аз рӯйи ҳар нафақагир дар асоси як ё якчанд номутобиқатии ошкоршуда ташаккул меёбад.
586. Оид ба маълумотҳои тавсияшудаи мақоми вилоятии мақомоти суғурта ҳар моҳ ММБИ ва мақомоти маҳаллии муассисаи суғурта хабардор карда мешаванд. 
587. ММБИ ва мақомоти маҳаллии муассисаи суғурта тавсияҳои пешниҳодшударо дар муҳлати на дертар 15 рӯзи корӣ аз санаи гирифтани онҳо коркард менамоянд. 
588. Аз рӯйи натиҷаҳои коркарди тавсияҳои аз ҷониби раёсати вилоятии муассисаи суғурта пешниҳодшуда, ММБИ ва мақомоти маҳаллии муассисаи суғурта ҷиҳати бартараф намудани камбудиҳои ошкоршуда чораҳои зерини зарурӣ меандешад:
· нафақа ё кумакпулиҳои таъиншударо (бозҳисобишуда) бознигарӣ менамояд; 
· ҳисобкунӣ ва/ё амалӣ намудани пардохти нафақа ё кумакпулиҳоро қатъ мекунад; 
· ҳисобкунӣ ва/ё амалӣ намудани пардохти нафақа ё кумакпулиҳоро барқарор менамояд; 
· аз муассисаи пардохтӣ барқарор намудани маблағҳои ғайриқонунӣ пардохтшударо талаб менамояд;
· номутобиқатии маълумотҳоро дар феҳристҳо ва манхзани маълумотҳое, ки муассисаи суғурта молик, фармоишгар ва маъмури онҳо мебошад, бартараф менамояд. 
589. Мақомоти маҳаллии муассисаи суғурта аз рӯйи натиҷаи коркарди тавсияҳо ба мақоми вилоятӣ ва дастгоҳи марказии мақомоти суғурта маълумотро дар бораи қарорҳои қабулшуда дар муддати панҷ рӯзи корӣ пешниҳод менамояд. 
590. Бо мақсади гузаронидани мониторинг оид ба раванди хароҷоти мақсадноки маблағҳо мақомоти маҳаллии муассисаи суғурта дар санаи аввали ҳар семоҳа ҷадвали баргузор намудани чорабиниҳоро оид ба муқаррар кардани далелҳои зерин тасдиқ менамояд:
· дар қайди ҳаёт будани нафақагир;
· ӌойи бақайдгирӣ ва истиқомат; 
· ивази макони истиқомат ё кӯч бастан ба ӌойи истиқомати доимӣ ба хориҷ аз кишвар; 
· дар муассисаҳои иҷрои ҷазо қарор доштан; 
· зиндагӣ кардан дар хона-интернатҳо (пансионатҳо) барои пиронсолон ва маъюбон; 
· дурустии пардохти нафақа аз рӯйи ваколатнома; 
· пардохти нафақа ба худи нафақагир, ки дар ведомостҳо нишон дода шудааст;
· ва дигар ҳолатҳое, ки ба пардохти нафақа таъсир мерасонанд. 
591. Дар ҷараёни мониторинг оид ба раванди хароҷоти мақсадноки маблағҳо корманди масъуле, ки ба кӯча ва қитъаҳои дахлдор вобаста шудааст, бояд бо ҳар як нафақагир суҳбат гузаронида, аз натиҷааш пурсишнома тартиб диҳад. Дар он, аз ҷумла ҳуқуқвайронкуниҳо ва даъвои нафақагир ба муассисаи пардохти нафақа инъикос меёбад. 
592. Ҳуқуқвайронкуниҳои ошкоршуда ба воситаи санад бо иштироки нафақагир ва ё намояндаи мақоми дахлдори худидора қайд карда мешавад. Мақомоти маҳаллии муассисаи суғурта аз рӯйи ҳамаи далелҳо ба муассисаи пардохтие, ки ба он пардохти нафақа вогузор шудааст, муроҷиати хаттӣ пешниҳод менамояд, то ин ки онҳо камбудиҳоро бартараф намуда, маблағи азхудшуда ё ғайриқонунӣ пардохтшударо барқарор намоянд. 
593. Мақомоти маҳаллии муассисаи суғурта ва ММБИ дар бораи қатъ кардан ё идома додани пардохти нафақаҳо аз рӯйи натиҷаи коркарди тавсияҳои пешниҳодкардаи дастгоҳи марказӣ ё раёсати вилоятии макомоти суғурта, ки мониторинги хароҷоти мақсадноки маблағҳои пулиро амалӣ менамоянд, қарор мебарорад. Худи онҳо ҷиҳати баргардонидан ва/ё рӯёнидани маблағҳое, ки ғайриқонунӣ пардохт шудааст, чораҳои дахлдорро амалӣ менамоянд.

[bookmark: _Toc168643170]§1. Масъулият барои дуруст таъин ва пардохти нафақа

594. Роҳбарон ва кормандони масъули ММБИ ва мақомоти маҳаллии муассисаи суғурта барои иҷрои уҳдадориҳое, ки муқаррароти хамин Тартиб муқаррар кардаанд, тибки қонунгузории амалкунандаи Ҷумҳурии Тоҷикистон шахсан чавобгар мебошанд.

[bookmark: _Toc168643171]§2. Ҷавобгарӣ барои пешниҳоди маълумоти носаҳеҳ

595. Шахсони воқеӣ ва ҳуқуқӣ барои пешниҳоди маълумоти носаҳеҳ ва (ё) дидаю дониста бардурӯғ ё пинҳон доштани маълумот бо рад кардани далелҳое, ки боиси қатъ гардидани пардохти нафақа мегарданд ё ба андозаи онҳо таъсир мерасонанд, мутобиқи қонунгузории амалкунандаи Ҷумҳурии Тоҷикистон ба ҷавобгарӣ кашида мешаванд.
596. Маблағҳое, ки шаҳрвандон дар натиҷаи сӯйистифода аз ҳуқуқ беасос гирифтаанд, бояд дар давраҳои минбаъда нигоҳ дошта шаванд ва ҳангоми қатъ гардидани пардохт аз ҷониби гиранда ихтиёран баргардонида мешавад. Агар шаҳрванд аз баргардонидани маблағи аз барзиёд гирифта ихтиёран даст кашад, онҳо метавонанд тибқи конунгузории Ҷумҳурии Тоҷикистон ба тартиби судӣ ситонида шаванд.

Замимаи 1 
ба Тартиби таъин ва пардохти нафақа

НОМГУЙИ
ҳуҷҷатҳои ҳуқуқмуқарраркунанда, ки барои баррасии муроҷиатҳо ба нафақа 
заруранд

I. МУҚАРРАРОТИ УМУМӢ

1. Номгуйи мазкур ҳуҷҷатҳои ҳуқуқмуқарраркунандаро муайян менамояд, ки дар асоси онҳо ММБИ ва мақомоти маҳаллии муассисаи суғурта дар доираи ваколатҳои вогузоршуда қарор дар бораи таъин, бознигарӣ, бозҳисобии нафақаҳо ё аз як намуд ба дигар намуд гузаронидани нафақаҳоро аз рӯйи Қонуни Ҷумҳурии Тоҷикистон «Дар бораи нафақаҳои суғуртавӣ ва давлатӣ» (минбаъд Қонун).

II. МАҶМӮИ ҲУҶҶАТҲОИ ҲУҚУҚМУҚАРРАРКУНАНДАИ ЗАМИНАВӢ

2. Маҷмӯи ҳуҷҷатҳои ҳуқуқмуқарраркунандаи заминавӣ, ки барои муайян намудани ҳуқуқи шахси суғурташуда ва аъзои оилаи ӯ барои гирифтани нафақаи суғуртавӣ ва иловапулиҳо ба он, инчунин ҳисоб кардани андозаи онҳо, новобаста аз намуди пардохтҳои таъиншуда бояд инҳоро дар бар гирад:
· ҳуҷҷатҳои тасдиқкунандаи шахсият, синну сол ва мансубияти аризадиҳанда ба шаҳрвандӣ (шиноснома, шаҳодатнома дар бораи таваллуд);
· шаҳодатнома дар бораи бақайдгирии аризадиҳанда ва/ё шахси суғурташудаи фавтида дар низоми суғуртаи давлатии иҷтимоӣ; 
· дафтарчаи меҳнатӣ ҳангоми мавҷуд будан;
· диплом дар бораи таҳсилоти махсус ё олии касбӣ ҳангоми мавҷуд будан;
· маълумотномаи тасдиқкунандаи бақайдгирӣ аз рӯйи макони истиқомат;
· ду сурати андозаи 3x4.
3. Ба маҷмӯи ҳуҷҷатҳои заминавӣ вобаста ба намуди нафақаҳои суғуртавии таъиншаванда зарур аст ба таври иловагӣ пешниҳод шавад:
1) барои таъини нафақа аз рӯйи синну сол:
а) барои таъини нафақа мутобиқи банди а) моддаи 13 Қонун:
- ҳуҷҷати тасдиқкунандаи собиқаи корӣ ва собиқаи суғуртавӣ дар бораи корҳои иҷрокарда дар ноҳияи Мурғоби ВМКБ;
б) барои таъини нафақа мутобиқи банди б) моддаи 13 Қонун:
- ҳуҷҷати тасдиқкунандаи бемории нанизми гипофизарӣ (қадпастон) ва карликҳои нобаробар;
в) барои таъини нафақа мутобиқи банди в) моддаи 13 Қонун:
- иқтибос аз санади тасдиқкунандаи ХДТТИ дар бораи муқаррар намудани маъюбӣ аз рӯйи биноиш;
г) барои таъини нафақа мутобиқи банди г) моддаи 13 Қонун:
- ҳуҷҷати тасдиқкунандаи иштирок дар бартарафсозии рафъи оқибатҳои садама дар нерӯгоҳи атомии барқии Чернобил;
д) барои таъини нафақа мутобиқи бандҳои д) ва е) моддаи 13 Қонун:
- ҳуҷҷати тасдиқкунандаи таввалуд кардани панҷ ва зиёда кӯдакон ва тарбияи онҳо то 8- солагӣ;
- агар зан вобаста ба таввалуд ва тарбияи кӯдаки маъюб муроҷиат намояд, он гоҳ ҳуҷҷати тасдиқкунандаи маъюб будани ӯ ва тарбия то 8-солагӣ;
2) нафақаи суғуртавӣ ва иҷтимоӣ аз рӯйи маъюбӣ
· иқтибос аз санади тасдиқкунандаи ХДТТИ дар бораи муқаррар намудани маъюбӣ ва дараҷаи аз даст додани қобилияти меҳнатӣ.
3) нафақаи суғуртавӣ ва иҷтимоӣ аз рӯйи МШС.
· шаҳодатнома дар бораи вафоти саробони фавтида (яке аз волидайн ё ҳарду) ё қарори суд дар бораи бе дарак ғоибшуда эътироф кардани ӯ (онҳо);
· ҳуҷҷати тасдиқкунандаи дараҷаи хешутаборӣ бо шахси суғурташудаи фавтида (шиноснома, шаҳодатномаи ақди никоҳ, шаҳодатномаи таваллуд, санад ё хулоса дар бораи эътирофи васӣ ё парастор);
· маълумотномаҳо аз ҷойи таҳсил, ки гузаштани таҳсили аъзои ғайриқобили оиларо дар шӯъбаи рӯзонаи муассисаи таҳсилоти олӣ ва миёнаи касбӣ тасдиқ менамоянд.
4. Барои таъини иловапулиҳо ба нафақаи суғуртавӣ ва иҷтимоӣ пешниҳод намданд зарур аст:
· шаҳодатнома ва маълумотномаи комиссариати ҳарбӣ, ки иштироки шахси суғурташударо (фавтидаро) дар амалиётҳои ҷангӣ дар ҳудуди давлатҳои дигар тасдиқ менамояд;
· иқтибос аз санади тасдиқкунандаи ХДТТИ дар бораи муқаррар намудани сабаб ва дараҷаи маъюбӣ;
· шаҳодатномаи иштирокчии Нерӯгоҳи барқи атомии Чернобил ва дигар минтақаҳои олудашудаи радиоактивӣ;
· маълумотномаи тасдиқкунандаи макони истиқомати доимӣ дар ноҳияи Мурғоби ВМКБ.
5. Барои муқаррар намудани иловапулиҳо барои хизматҳои давлатӣ ҳуҷҷати тасдиқкунандаи бо мукофотҳои давлатӣ сарфароз гардидани аризадиҳанда пешниҳод мешавад.

Дар Вазорати адлияи Ҷумҳурии Тоҷикистон 
аз 21 июни соли 2024 ба қайди давлатӣ гирифта шудааст, 

